SAN LUCAS
San Lucapa Pedee Pia P'ada

San Lucapa na pedee pia p'dji. Lucas judio-e
paji. Macedonia eujadepema médico paji. Jesu-
cristopa jirit'erada Pablo k'dp'ayo paji. Na pedee
pia p'a péiji chi k'dp'dyo Teofilomaa, auk'a Je-
sucristode ijadamerd. K'awapi k'inia baji Jesupa
judio-eerd o k'achiadeepa ichiaba k'aripa ata-
pari. Na pedee p'di naaweda, Lucapa pi-ia ak'iji
ne-inaa jomaweda p'd bada Jesude. Pedeepachi
Jesus bapata k'awadap'edaard ome, Jesus nipap-
ata pia nepiri k'inia bada perd. Na p'ddade audu
jara bi chupiria beerdde; it'aa t'ipatade; Tachi
Ak'Ore Jaurede; Cristo piuda k'aurepa AK'Orepa
eperdardpa p'ek’'au k'achia oopata wépapiparide
maik'aapa wéraard mimiade Tachi AK'Gre-it'ee.

Naapiara Lucapa jara bi ichia k'awaada na
pedee pia p'di naaweda (cap. 1.1-4). Mateopa
p'dda k'dyaara pedee chok'araara jara bi Jesus
t'odade (caps. 1.5-2.52) méik'aapa Juan Bautistapa
jarateedade (cap. 3.1-20). Awaraardk'a Lucapa
jara bi Jesus poro choodade maik'aapa iru netu-
ara ome unuda (caps. 3.21-4.13); irua jaratee
nipada Galilea eujade (caps. 4.14-9.9) maik'aapa
awaraa eujdde (cap. 9.10-50); iru Judea eujadee
wada (caps. 9.51-13.21) maik'aapa irua jarateeda
Perea eujdde (caps. 13.22-19.27). Ma jOmaade
Lucapa pedee chok'araara jara bi, awaraa pedee
pia p'ddap'edaard k'dyaara. T'€epai jara bi Jesus
peedap'edaa (caps. 19.28-23.56); iru chok'ai

p'irabaida; chi k'dp'dyoordmaa unupida maik'aapa
dra taide it'aa wada (cap. 24).

Teofilomaa naapiara p'dda

1 Eperdard poro waibia Tedfiloo mi naa
awaraardpa p'djida ne-inaa p'asada tachi t'aide.
2 P'3jida Jesus achi taupa unudap'edaa maik'aapa
tachimaa irude nepiridap'edaa. Tachi Ak'Orepa
dra jirit'eraji magd irua ooda jarateepataadamera.
3 Mia ma p'ddap'edaa pia ak'iji. Ma awara aramaa
mdik'aapa Jesus unudap'edaard awaraaramaa
iidi wdji. Maga Jesus t'odadeepa p'asada pia
k'awaaji. Eperdard poro waibia Tedfilo, 4 ma
jOmaade K'Isiap'eda, mia néga p'a bi, pia ma waara
pedee jarateedap'edaa pipiara k'awaamera.

Tachi Ak'Orepa jara péida Juan Bautista t'oit'ee

5> Jesus t'oi naaweda Herodes rey paji
Judea eujade. Mama bapachi p'aare
t'jarapatap'edaa Zacarias. Iru p'aare Abias eere
p'anadap'edaarddepema paji. Chi weéra, Isabel,
ichiaba chonaarawedapema p'aareera poro waibia
Aarondeepa uchiada paji. 6 Zacarias chi wéra ome
k'achia wée p'anapachida Tachi Ak'Ore K'irapite,
iru UGraade jara bik'a oopachida perd. Mapera
apidaapa ara p'oyaa imiateedak'aa paji. 7 Mamida
drawarra wée p'anajida, Isabel warra t'ok'aa pada
perd. Ma awara achi omee weda audu chonaa
p'anajida warra oodait'ee.

8 Ewari aba p'aareera poroordpa jarajida Abias
eerepema p'aareerd mimia p'aneedamerd Tachi
Ak'Ore te waibiade. 9 P'aareerdpa oopatak'a suerte
jemenejida k'awaadait'ee Kk'aita t'Tut'ee Tachi

Ak'Ore te waibia edupema cuartode ne-inaa t'lia
bapari paade. Magd Zacariata uchiaji. 10 T'uji
ma ne-inaa t'Gia bapari paade. Maga oomaa
bi misa, eperdard jomaweda taawa it'aa t'i para
baji. 11 Zacarias mama te jade bide it'aripema
angelpa ichi unupiji. Baini baji ma ne-inaa
t'lia bapari paapata altar juaraare. 12 Zacariapa
maga unuk'ari, p'eradachi. 13 Mamida ma angelpa
magaji:

—Zacarias, waaweenaapade aji. Tachi Ak'Orepa
pia it'aa iidida Urijipi. Pi wéra Isabelpa warra
t'oit'ee. T'% biit'eeda aji, Juan. 14 Pard o-i-ia
p'anadait’ee iru ome. Ichiaba eperdard chok'ara
o-la p'anadait'ee iru t'oda k'awaadak'ari. 15 Pi
warra waibia pait'ee Tachi Ak'Gre k'Trapite.
Maarepida it'ua, vino jida tok'aa pait'ee. Iru
t'ol naaweda, Tachi Ak'Ore Jaure bapariit'ee iru
ome. 16 Irua Israel pidaard chok'araardmaa waya
ijaapiit'ee Tachi Ak'Orede. 17 Na Juanpa Ak'Ore
pedee jaranait'ee, Tachi Waibia chei naaweda.
Audu Ak'Orede ijaapariit'ee. Ne-inaa ooit'ee Tachi
AKk'Ore juapa maik'aapa sOcharra bait'ee AK'Ore
pedee jarapari Elias chonaardweda bapatak'a.
AK'Oreerdmaa K'Isiapiit'ee achi t'dri auk'a bidamera
dchi warrard ome. T'dri k'achia beeramaa
jarateeit'ee oo k'awaa wdadamerd Ak'Orepa oopi
bik'a. Maga 00 bipa Israel pidaard k'aripait'ee
Tachi Waibia k'awaadamerd madik'aapa irude
ijdapataadamera.

18 Maga Uirik'dri, Zacariapa ma angelmaa iidiji:

—¢Sdga mia pi pedee ijdayama? aji. Mi audu
chonaa bida aji, warra ooit'ee; mi wéra jida.

19 Mdpai angelpa magaji:

—Mi Gabrielda aji. Tachi Ak'Orepa jararuk'a
mia ooparida aji. Irua mi péiji pi ome pedeede
madik'aapa pimaa ma pedee pia jarade. 20 Mamida
pia mi pedee ijda-e pada perd, iraweda pi p'oyaa
pedee-ee beeit'eeda aji, mia jaradak'a parumaa.

21 Zacarias magd edu bi misa, eperdard
taawa it'aa t'i para badaardpa k'isia p'aneejida:
“;Sagap'edapi taararuma?” apachida. 22 Zacarias
uchiak'dri, p'oyaa pedeek'aa paji. ]Jip'a juapa
jarapachi. Mapa ma eperdardpa k'awaajida irua
k'dimok'araa pik'a bide ne-inaa unuda Ak'Ore te
waibiade.

23 Zacariapa ichi mimia Ak'dre te waibiade au-
pak'dri, ichi temaa waji. 24 T'8epai chi weéra Is-
abel biak'oo beeji. Atane joisomaa wdyaaru misa,
uchia-e pajiichitedeepa. 25 K'isiaji: “Tachi Ak'Orepa
mimaa ne-inaa pia ooji. Mi k'ira nejasia bapachi,
biak'ook'aa pada perd. Mamida irua mi chupiria
k'awaada perd, ird mi biak'oo bida” aji.

Tachi Ak'repa jara péida Jestus t'oit'ee

26 Atane seismaa Isabel biak'ooda, Tachi
AK'Orepa ichi angel Gabriel péiji Galilea eujadepema
p'uuru Nazaretdee. 27 Mama bapachi awéra
waide imik'ira ome k'di-ee. T'ijarapachida Maria.
Mama ichiaba bapachi imik'ira tijjarapatap'edaa
José. Ichi chonaardwedapema Rey Daviddeepa
uchiada paji. Maria José ome pedeetee p'anajida
miak'didait'ee. 28 Gabriel cheji Mariamaa
maik'aapa magaji:

—iPia bapariiji! Tachi Ak'Grepa pi piara ak'ipari
awaraara k'dyaara. Iru pi ome bida aji.

29 Maga Uirik'ari, Maria p'era pik'a beeji mdik'aapa
K'Tsiaji: “¢S8ap'edata mimaa maéga jara cheruma?”
aji. 30 Mdpai Gabrielpa magaji:

—Maria, waaweenaapade aji. Tachi Ak'Grepa pi
jirit'eraji K'inia iru baird. 31 Pi biak'oo beeit'ee
mdik'aapa imik'ira warra t'oit'ee. T'% biit'ee Jesus.
32 Tru Tachi Waibia pait'ee. Tachi Ak'Gre War-
rada adait'ee. Tachi Ak'Gre Waibiapa iru rey pa-
piit'ee, iru chonaarawedapema Rey Davidk'a. 33 Iru
ichita Jacobdeepa uchiadap'edaara rey pait'ee, na
p'ek'au eujd joru pijida.

—Mamida, ¢sdga biak'ooyama aji, mi imik'ira
ome Kk'di-ee bita?

35 Gabrielpa p'anauji:

—Pi biak'oo-e pait'ee awaraa wéraardk'a. Ak'Gre
Jaure pi ome bait'ee. Tachi AKk'Orepa ne-inaa
jOmaata oopari. Iru Jaurepa pi aneu pik'a cheit'ee
jlararak'a. Maga imik'ira wée bi mida, biak'oo
beeit'ee. Ak'Orepa maga ooit'ee perd, pi warra
k'achia wée bapariit'ee. Iru Tachi Ak'6re Warrada
apataadait'ee. 36 Ma awara pichi éreerd Isabel,
chotrda K'iri mida, atane seis iru bi biak'ooda. Iru
warra t'ok'aada apachida mida, imik'ira warrata
t'oit'eeda aji. 37 Tachi Ak'Grepa maga 00i, wé-e pera
ne-inaa irua p'oyaa oo-e pai.

38 Méapai Mariapa magaji:

—Mi Tachi Ak'Ore jua ek'ari bapari. Irua jara
bik'a ooipia bida aji, mi ome.

Maap'eda Gabriel waji.

Maria Isabelmaa wada

39 Ma t'€epai Maria wdji Isabel bada p'uurudee
ee j€ra bimdi Judea eujadde. 40 Zacarias temai
panak'dri, = Mariapa Isabelmaa saludaaji.
41 Isabelpa Maria pedee firik'dri, chi chai o-Tapa
jiti jira beeji iru bide. Méapai Tachi Ak'Gre Jaure ba
cheji Isabel ome. 42 Mapa golpe pedeeji:

—Tachi Ak'Grepa pita pipiara ak'i bida aji,
awaraa Weéraard K'dyaara. Irua pi warra bide bi
pia ak'i bapariit'eeda aji. 43 Mi ek'ariara bi mida
Tachi Ak'Ore K'Trapite, mi o-1a bi, pi, Michi Waibia
nawepa mi ak'i cheda pera. 44 Pi salude Uriruta mi
warra o-lapa jiti jira beeji mi bide. 45 {Pi o-1a biijdada
perd Tachi Ak'Orepa ooit'ee ichia jara péidak'a!

Mariapa pedee pia jarada Tachi Ak'Orede

46 Mapai Mariapa magaji:

—T'dripa mia jara bi: Tachi AKk'Ore jOmaard
k'ayaara waibiara bi.

47 Michi t'dride o-1a nibi, Tachi Ak'Grepa mi 0
k'achiadeepa k'aripa atapari pera.

48 Mi chupiria k'iri mida iru esclavak'a, irua
mi jirit'eraji maik'aapa t'dri o-iapiji. Mapa
iraweda jomaardpa mit'jjaradait'ee chi Tachi
AKk'Orepa t'dri o-1apida.

49 Tachi Ak'0re Waibia t'jjarapata Chi K'achia
Weée Bapari! Iruata ne-inaa pi-ia 00ji mi
ome.

50 Tachi Ak'Orepa chupiria k'awaapari ichide
ijAapataard; dchi warrara; dichak'eerd paara.

51 Ne-inaa pi-ia oodoo ichi juapa. T'dride
audua beera jérek'ooji.

52 Reyra uchiapiji dchi mimiadeepa madik'aapa
dra K'dyaara audua-ee beerd poro waibiara
papiji.

53Jarrapisia beerd irumaa chedak'ari, ne-inaa
pia teeji k'diwee nipadamerad ichi ode. Jodee
net'aa piara iru p'anadap'edaard arajigaa
wapiji achi ode.

54 Tachi Israel pidaara, ichi eperdard
K'aripapachi ichia oopi bik'a oopatap'edaa
perd. Ara ichita chupiria k'awaaji 55 méga
ooit'eeda ada perd tachi chonaardmaa;
Abrahammaa maik'aapa irudeepa

uchiadait'eerdmaa. y
56 Maria Isabelmai atane Gpee beeji. Maap'eda

chejiichi temaa.

Juan Bautista t'oda

57TIsabel warra t'ok'ari, imik'ira warrata t'o ataji.
58 Achi te Kk'ait'a p'anapatap'edaaripa méik'aapa
dchideerdpa k'awaadak'dri Tachi Ak'Orepa maéga
achi k'aripada, aramaa chejida pedee pia jarade.
S9Warra t'op'eda, k'dima ocho pak'ari, iru k'ap'iade
tauchaa bipijida.  Arii p'anadap'edaardpa t%
bidait'ee paji Zacarias, chi ak'Orek'a. 60 Mamida
chi nawepa magaji:

—Maga-e. Iru t'i bidait'ee Juan.

61 Mapai magajida:

—Paradeerd apidaamaa ma t'i bida-e paji.

62 Mdpai juapa jarajida chi ak'dremaa, chi warra
t'T k'awaadait'ee. 63 Mapai Zacariapa juapa jaraji
ichi-it'ee tabla pite aneedamerd maik'aapa aide
p'dji: Iru tf biit'ee Juan. Maga unudak'ari, eperdara
jOmaweda ak'itrua para beeji. 64 Aramata Zacarias

pedee uchiaji maik'aapa Tachi Ak'Grede pia pedeeji.
65 Jdmaweda iru k'ait'a p'anapatap'edaara ak'itrua
para beeji miik'aapa migi p'asada pia t'opachida
jOmaweda eperdard eede p'anapataardmadi Judea
eujade. 66 Maga dUridak'dri, jOmaardpa K'sia
p'anapachida achi t'dridepai: “¢K'data ooit'eepaama
ajida, ma warrapa?”  (Chonaa pak'dri, epera
waibia pait'ee-epaa? (Waara Tachi AKk'Ore iru
ome bapariit'ee-epaa?

Zacariapa Tachi Ak'Oremaa jarada

67 Mapai Tachi Ak'Ore Jaure ba cheji Zacarias
ome. Mapa magaji:

68 —;Tachi Ak'Ore, tachi Israel pidaara Ak'ore
Waibia t'dri pia bapari, ichi p'uuru pidaara
k'aripa cheda pera!

69 Ichi mimiapari Daviddeepa uchiada péiji
TachiK'aripa Ataparibamera. Mégijomaara
k'dyaara waibiara bi.

70 Chonaardweda madgide pedeepachi ichi
pedee jarapataara k'ap'ia pari.

71 Jaraji magipa tachi k'aripa atait'ee tachi
k'fra unuamaa iru p'anapataara juadeepa.
72 Ichiaba jaraji magipa tachi chonaard
chupiria k'awaait'ee madik'aapa ooit'ee irua

jaradak'a dra poro waibiardmaa.

73 K'irdpaji ichi pedee jarada ichi t'f waibiade
tachi ak'Ochona Abrahammaa:

74 K'aripait'ee tachi k'ira unuamaa iru
p'anapataard  juadeepa, waawee-ee
oopataadamerd irua oopi bik'a iru jua
ek'ari p'anide.

75 K'aripait'ee chok'ai p'anide k'achia wée
p'anapataadamerd iru K'irapite.

76 Mamida warra, pi t'jjaradait'eeda aji, Ak'Ore
Waibia pedee jarapari. Tachi Waibia naa
jarateenait'ee, eperdardpa iru pedee Tri
K'inia p'anapataadamera.

77 Jarait'ee Tachi Ak'Orepa eperdardpa p'ek'au
k'achia oopata wépapipari maik'aapa
dra o Kk'achiadeepa Kk'aripa atapari
atuanaadamera.

78 Tachi Ak'Orepa tachi chupiria k'awaapari
perd, aba ak'Orejiruk'a urua bi it'ariipa
Ppéiit'ee.

79 Magi idaa pik'a baitee na p'ek'au
eujadepema p'ariu pik'a p'aniird
atuadait'eerd t'dide. Tachi AK'Ore o
ak'ipiit'ee, aide tachi nipapataadamera
madik'aapa k'diwee p'anapataadamera.

80 Zacarias warra wari wdji mdik'aapa audu
ijda beeji Tachi Ak'Orede. K'ltrda pak'ari, banaji
eujd pania wée bide Israel pidaardmaa jarateemaa
beerumaa.

2

Jesust'oda
(Mt 1.18-25)

1-2 Juan at'dri ma-ari bak'ari, César Augusto Ro-
madepema reyra poro waibia paji Romadepe-
maard eujade, ichiaba awaraa eujd iru jua ek'ari
badade. Cirenio ichi jua ek'ari baji. Magipa Siria
eujd ak'ipachi. Maapai eperdard ichi truadepema
jomaweda t'7 p'dpiji k'awaait'ee jomasaa p'ani. Magi
chi naapema t9 p'dpida paji. 3 Maga eperdard

juasiadak'dri, jOmaweda waépijida &chi chonaard
p'uurudee t'i p'dpide.

4 Maperd José wuchiaji Galilea eujddepema
Nazaret p'uurudeepa wiit'ee Judea eujddee. Ichi
chonaardwedapema Rey Daviddeepa uchiada per3,
wdji David t'oda p'uuru Belendee. > Mamaa wéji
ichi t'i p'dpide Maria ome, ichi wéra pait'ee bada
perd. Uchiadak'ari, Maria warra t'oyama baji.
6 Belende panadak'dri, Maria bi p'ira nibeeji chi
warra t'oit'ee. 7 Mamida te unuda-e paji, araada-e
pada perd jomaweda t'i p'dpi chedap'edaara-it'ee.
Mapa mama Belende chi warra naapema t'oji,
ne-animalaard nek'opata tede. Chi warra p'arude
pira atap'eda, biji ne-animalaard nek'opatade
K'dimera.

Angelpa oveja ak'ipataardmaa unupida

8 Ma p'drik'ua Belén k'ait'a p'liajara paraamai
eperdardpa achi ovejaard ak'imaa p'anajida.
9 Méaga nide angelpa ichi unupiji maik'aapa Tachi
AK'Ore k'ira waree idaadachi achi ik'aawa. Mapa
p'eradachida. 10 Mamida ma angelpa magaji:

—P'eranaadapade aji, mia pedee pia jara cheru
perd. Mia nepiriru k'aurepa eperdard jomaweda
audu o-la p'aneedait'ee. 11 Idi p'drik'ua Rey
David t'oda p'uurude t'oji eperdard o k'achiadeepa
k'aripa atapari. Iru Tachi Waibia, Tachi Ak'Orepa
péida eperdard rey pamera. 12 Jirinadapade aji.
Ununadak'dri imik'ira warra p'arude pira bi ne-
animalaard nek'opatade, k'awadayada aji, mia
waarata jarada.

13 Aramata unujida it'aripema angeleera cho-
k'ara chi apema ik'aawa para bi. J0omaardpa o-ia
it'aa t'i para beeji. Magapachida:

14 —iTachi AKk'Ore it'ari bita jOmaard k'dyaara
waibiara bi! jlrua pia ak'i biird t'dri o-ia
p'anapata madik'aapa k'diwee p'anapata!

15 Ma angeleerd jomaweda wadak'ari Ak'Ore
eujddee, ma oveja ak'ipataardpa maga jOnapachida:

—Wadama apachida Belendee, Ak'Orepa jara
péida ak'ide.

16 Mapai isapai wdjida. Wdara ununajida Maria
José ome maik'aapa Maria warra k'di bi ne-
animalaard nek'opatade. 17 Méga unudap'eda,
nepirinajida ma angelpa jarada ma warrade.
18 Jdmaweda ara pedee {iridap'edaard ak'itrua para
beeji. 19 Mamida ma jomaade Mariapaichi t'dridepai
k'Tsiaji. K'ira atuak'aa paji drapa jaradap'edaa.
20 Jddee ma oveja ak'ipataard o-la wdjida dachi
p'anadap'edaamaa. Wak'ati wadapa magapachida:

—Tachi Ak'Ore jOmaard k'dyaara waibiara bi. Iru
t'ari pia bi. Jdoma unujida irua jara péidak'a.

Jesus ak'Oreerdpairu ateedap'edaa Tachi Ak'Ore te
waibiade

21 Ma warra t'op'eda, ewari ochomaa iru
k'ap'iade tauchaa bijida maik'aapa t'i bijida Jesus,
Maria biak'oo beei naaweda, angelpa jaradak'a.

22-24 Ewari cuarenta wayaak'ari, wdjida Jerusal-
endee oodait'ee Moisepa p'ddade jara bik'a, t'Tu pia
p'aneedait'ee Ak'Ore te waibiade. Maria k'ap'ia
parioojida AK'6re Uraa p'ddade jara bik'a wéraardpa
oodamerd warra t'op'eda:

‘Peepidap'eda, paapidaipia bi tortola omé maa-e
pird paloma chak'eerd omé.’ (Lv 12.6-8)
Ichiaba chi warra awara bijida Tachi AKk'Ore-it'ee
Moisepa p'addade jara bik'a:
‘Israel pidaardpa dchi warrard naapemaara awara
bidaipia bi Tachi Ak'Ore-it'ee.” (Ex13.2,12)
25 Maapai Jerusalende bapachi chonaa aba
t'jarapatap'edaa Simedn. Iru Tachi Ak'Grede
ijdapachi maik'aapa oopachi irua oopi bik'a.
I[jdapachi Tachi Ak'Orepa Israel pidaard k'aripait'ee
dchi Kk'ira unuamaa iru p'anapatap'edaara
juadeepa. Tachi Ak'Ore Jaure bapachi Simeodn
ome. 26 Jruata k'awapiji Simeon piu-e pait'ee unui
naaweda Cristo, Tachi AKk'Orepa péida eperdard
rey pamerd. 27 Ma ewate AK'Ore Jaurepa iru
wapiji Tachi Ak'Ore te waibiadee. Maga nide
Jesus ak'Oreerd wdjida mamaa. Oomaa p'anajida
Moisepa p'ddade jara bik'a oodamera achi warra
ewaa t'oda ome. 28 Simednpa dra unuk'dri, ma
warra chai jira ataji mdik'aapa t'ri o-la magaji
Tachi Ak'Oremaa:

29 —AKk'Ore, jomaard AK'Ore Waibia, ird mi,
pi mimiapari, k'diwee piut'ee, pia eperd
jaradak'a unuru pera.

30 Michi taupa unuru Tachi K'aripapari.

31Pia na imik'ira warra péiji pi o ak'ipimerd na
p'ek'au eujddepemaardmaa.

32 Tru idaa pik'a bi k'aurepa judio- eerdpa
paara pi o k'awaadait'ee madik'aapa iru
K'aurepa eperdardpa Israel pidaard t'o
p'anadait'ee.

33 Simedn pedee {iridak'ari, Jesus ak'Oreerd p'era

dra pia ak'i bapariimerd madik'aapa Mariamaa
magaji:

—Pi warra K'aurepa Israel eujddepemaard
chok'ara it'aa wadait'ee maik'aapa chok'ara
atuadait'ee. Ichiaba chok'araardpa jaradait'ee
Tachi Ak'Orepa iru péi-e paji. 35 Magd Tachi
Ak'Orepa k'awaapiit'ee eperdardpa K'isiapata achi
t'aridepai; waara irude ijda p'ani maa-e pird ijaada-e
p'ani. Mamida ma jomaade pi t'dri p'ua nibait'ee,
espadapa pi t'dride su atarutak'a.

36 pP'étrda t'jarapatap'edaa Ana ichiaba mama
baji. Tachi Ak'Ore pedee jarapari paji. Chi ak'ére
Aser éreerddepema paji. T'jarapachida Penuel.
Awéra weda Ana miak'diji. Mamida siete afiopai
baji chi imik'ira ome. 37 Mamadik'aapa p'étrda
beeji ochenta y cuatro afios parumaa. AK'Ore
te waibiade bapachi. Ewari chaa it'aa t'ipachi.
Edaare nek'ok'aa paji it'aa t'i k'iniapa. 38 Simeo6n
pedee auparude Ana uchiaji. José maik'aapa Maria
unuk'ari ma warra ome, Tachi Ak'Gremaa gracias
jaraji iru pari. Mapai arii p'anadap'edaardmaa
jarapachi:

—Na warrata tachi Jerusalén pidaarapa ni p'ani
tachi k'aripait'ee.

Waya chedap'edaa Nazaret p'uurudee
39 José Maria ome ne-inaa joma oo aupadak'ari
Moisepa p'ddade jara bik'a, waya chejida Galilea
eujidee dchi p'uuru Nazaretde. 40 Achi warra
juatau chaareera wari wapachi maik'aapa Kk'isia
k'awaara wdpachi. Ichiaba Tachi Ak'Ore o-1a baji
iru ome.

Jestus warra weda AK're te waibiade

41 Afio chaa Jesus ak'Oreerd wapachida Jerusalén
p'uurudee Pascua fiesta oode. 42Jesus doce afios
iru bak'dri, maga oojida méik'aapa iru auk'a waji
dra ome. 43 Ma fiesta jOdaik'dri, eperdara er-
reujida achi te chaa. Mamida Jesus Jerusalende
beeji, chi ak'Oreerdpa k'awada-ee. 44 Ode wadade
chi ak'Oreerdpa k'awada-e paji, chok'ara cheep-
uru wadap'edaa pera. K'isia p'anajida Jesus cheru
apemaard ome. Mapa K'ewara iidipachida &chi
éreerdmaa madik'aapa K'ira k'awaaramaa. 45> Mamida
unuda-e pak'ari, dpitee jirinajida Jerusalende.

46 K'dima Opeemaa achi warra unu atajida Ak'Ore
te waibiade. Su-ak'i baji Moisepa p'dda jarateep-
ataara esajiak'a. Mairdpa jaratee p'ani lirii bap'eda,
iidipachi. 47 Arii p'anadap'edaara jomaardpa iru
pedee Ttridak'dri, ak'itrua para beepachi, poro
weésaa bada perd maik'aapa pia p'anaupata pera.
48 Mamida chi ak'Oreerdpa iru mégd unudak'ari,
p'era pik'a p'aneejida. Mapai chi nawepa magaji:

—Warra, ¢sdap'eda ndga oojima? aji. Taipa pi
unuda-e pak'ari, k'Isia p'ua jonajida.

49 Mapai Jesupa magaji:

—¢Sdap'eda mi jiri p'anima? aji. ¢K'awada-eta
p'anik'a aji, mi Ak'Ore tede ichita bait'ee?

50 Mamida drapa k'awada-e paji ma pedee k'data
jara k'inia baji.

51 Mépai iru waji dra ome Nazaret p'uurudee.
Mama ara ome chok'ek'ee bapachi. Mamida Mari-
apairua ooda k'ira atuak'aa paji. Ichi t'dridepai ma
ne-inaa jOmaweda audu k'Tsiapachi. 52 Magd Jesus
wari wapachi. Ichiaba k'isia k'awaapiara wépachi,

Tachi Ak'Orepa iru pia ak'i bada perd, eperdarépa
pida ichiaba.

3

Juan Bautistapa jarateeda
(Mt 3.1-12; Mr 1.1-8; Jn 1.19-28)

1 César Tiberio quince afios rey bide, ichi ek'ari
bada Poncio Pilato Judea euja ak'ipari paji. Jodee
judiora Tiberio ek'ari reyrdk'a p'anadap'edaardpa
eujd awara-awaraa ak'ipachida. Herodepa
Galilea euja ak'ipachi.  Chi ipema Filipopa
Iturea maik'aapa Traconite eujd ak'ipachi. Jddee
Lisaniapa Abilene euja ak'ipachi. 2 Ands mdik'aapa
Caifés p'aareerd poro waibiara paji. Maapai Tachi
Ak'Orepa ichi pedee jara cheji Zacarias warra
Juanmaa euja pania wée bide. 3 Maap'eda Juanpa
Tachi Ak'Ore pedee jaratee nipapachi joma Jordan
tode. Jarateepachi eperdardpa ichimaa poro
choopidamerd ak'ipidait'ee dchia p'ek'au k'achia
oopata oodaamaa p'ani madik'aapa wdaara Tachi
Ak'Orede ijda p'ani. Maga ijdadak'ari, Tachi Ak'Grepa
dchia p'ek'au k'achia oopata weépapii. 4 Maga
p'asaji Ak'Ore pedee jarapariIsaiapa chonaardweda
jaradak'a:

‘Eujd pania wée bide eperd bia bi: “O pi-ia
oopatak'a poro waibia chei naaweda, méaga
pik'a p'ek'au k'achia oo amadati Tachi Waibia
chei naaweda. 5 Iru k'aurepa eujd joobai
beeda jewedaa beeit'ee mdik'aapa ee nok'o
jida jewedaak'oodariit'ee. O jomaweda jip'a
beeit'ee maik'aapa eujd mau-idaa bik'ak'ayaa
beeit'ee. 6 Maapai jomaardpa k'awaadait'ee

iru k'aurepa Ak'Orepa eperdard k'aripait'ee
atuanaadamera.” ’ (Is 40.3-5)

7 Juanpa magd jaratee bide eperdard chok'ara
chejida irua poro choomerd. Mamida Juanpa
dramaa magaji:

—iPara  k'achia-idaa  beerddeepa  uchi-
adap'edaard! jTaamdk'api p'ani! ¢Poro choopi
chejida-ek'a, Tachi Ak'Ore juapa mia k'iniada-e
p'anadaird? 8 Mdga pird, p'ek'au k'achia oo amadati
mdik'aapa p'anapatdati Tachi Ak'Orepa K'inia bik'a.
K'Tsiandati Tachi Ak'Grepa pardta miapi-e pait'ee
Abrahamdeepa uchiadap'edaa perd. Mia jara
bi: Na maudeepa Tachi Ak'Grepa Abrahamdeepa
uchiadap'edaard oo atai. 9 Ara chaarapa nejo
biiri chauk'aa bi t'u peet'aapatak'a t'ipitaude
bat'at'aadait'ee paa jOmerd, madaga pik'a taara-
e Tachi Ak'Orepa jOpiit'ee pard, chi oodaamaa
p'anapataarad irua K'inia bik'a.

10 Maga Tridak'dri, eperdardpa Juanmaa iidi-
pachida:

—Magara, ¢k'data oodaipia bima apachida,
ak'ipidait'ee tai Ak'Gre ode nipapata?

HJuanpa p'anauji:

—Chi p'aru omé iru bipa aba chi wée bimaa
teeipia bida aji. Auk'a chik'o jede k'odaipia bida
aji, chi wée beerd ome.

12 Cesar-it'ee impuesto p'epataard ichiaba
chejida poro choopide. Mégajida:

—Tachi Jarateepari, ¢k'data oodaipia bima ajida,
ak'ipidait'ee taipa p'ek'au k'achia oopata oo amaa
K'inia p'ani?

13Juanpa p'anauji:

—P'aapindati Romadepemaardpa jarapata im-
puesto iri.

—¢Magara taipdrama? ajida. ¢K'data oodaipia
bima taipa ak'ipidait'ee p'ek'au k'achia oopata oo
amaa k'inia p'ani?

Juanpa p'anauji:

—Ichi K'inia chiara p'arat'a jari atandati
mdik'aapa sSeewa jarandati chiara k'achiade
baaipidait'ee. K'diwee p'anapatdati pardmaa
p'arat'a p'aapata ome pachi mimiapata pari.

15 Eperaardpa Juanpa jarateeda Uridak'ari, achi
t'aridepai k'isia p'aneejida: “¢Juan Cristopaa ajida,
Tachi Ak'Orepa péida tachi rey pamera?” 16 Mamida
Juanpa jomaardmaa magaji:

—Mia wdara para poro chooparida aji, paniapa.
Mamida eperd mi t'@e cheru mi k'dyaara waibiara
bi. Mia iru chancla jida &raik'araa bi, iru k'dyaara
ek'ariara baird. Irua eperdard ndga poro chooit'ee.
Tachi Ak'Ore Jaure ba chepiit'ee para k'ap'iade.
Mamida ichide ijdadak'aa beera jopiit'ee t'ipitaupa.
17 Qoit'ee trigo ewaparipa ooparik'a. Magipa pala
aneek'dri, trigo ewada it'aa jira bat'apari, chi tau
uchiamerd madik'aapa ndupa chi e dyaa ateemera.
Maap'eda ma trigo tau ia bipari chi iapatamai.
Mamida chi e beeda t'ipitaude bat'at'aapari. Magi
t'ipitau k'lik'aada aji.

18 Maga awaraa liraa chok'ara ome, Juanpa jara-
teepachi Ak'Orepa pedee pia jara péida. 19 Mamida
maga jaratee ni misa, itriaji Romadepemaardpa
rey bidap'edaa, Herodes. Maga 00ji Herodepa
chi ipema wéra Herodias iru bada pera ichi

Weérak'a madik'aapa awaraa ne-inaa k'achia k'ira
t'ddoo oopachi perd. 20 Ma t'@epai Herodepa
awaraa ne-inaa k'achia ooji. Juan carcelde t'i
nibipiji.

Jests poro chooda

(Mt 3.13-17; Mr 1.9-11)

21 Mamida ai naaweda, Juanpa at'dri eperdara
poro choomaa bide ichiaba Jesus poro chooji.
Poro choopip'eda, Jesusit'aa t'ik'ari, paja ewadachi
22 maik'aapa Tachi Ak'Gre Jaure iru iri palomak'a
baaicheji. Maganide it'ariipa Tachi Ak'Grepajaraji:

—Pida aji, mi Warra K'inia, mia jirit'erada. Pia
mi t'dri o-lapipari.

Jesucristo éreerd t'i p'dda
(Mt1.1-17)

23 Jesupa mdga ne-inaa oo beek'dri eperdard
taide, treinta afios iru baji. Eperdardpa jip'a k'isia
p'anapachida iru José warra.

José ak'Ore paji Eli.

24 Eli ak'Ore paji Matat. Matat ak'Ore paji Levi. Levi
ak'Ore paji Melqui. Melqui ak're paji Janai. Janai
ak'Ore paji José.

25 José ak'Ore paji Matatias. Matatias ak'Ore paji
Amos. Amos ak'dre paji Nahum. Nahum ak'ore paji
Esli. Esli ak'Ore paji Nagai.

26 Nagai ak'Ore paji Mdhat. Mahat ak'dre paji
Matatias. Matatias ak'dre paji Semei. Semei ak'Ore
paji Josec. Josec ak'Ore paji Joiada.

27 Joiada ak'dre paji Johanan. Johanan ak'dre paji
Resd. Resa ak'Ore paji Zorobabel. Zorobabel ak'dre
paji Salatiel. Salatiel ak'Ore paji Neri.

28 Neri ak'Ore paji Melqui. Melqui ak'dre paji
Adi. Adi ak'dre paji Cosam. Cosam ak'Ore paji
Elmadam. Elmadam ak'Ore paji Er.

29 Er ak'Ore paji Jesus. Jesus ak'Ore paji Eliézer.
Eliézer ak'Ore paji Jorim. Jorim ak'Ore paji Matat.
30 Matat ak'dre paji Levi. Levi ak'dre paji Simeon.
Simeon ak'Ore paji Juda. Juda ak'dre paji José. José
ak'Ore paji Jonam. Jonam ak'Ore paji Eliaquim.

31 Eliaquim ak'Ore paji Meled. Melea ak'dre paji
Menad. Mena ak'dre paji Matata. Matata ak'Ore paji
Natan.

32 Natan ak'Ore paji David. David ak'dre paji Jesé.
Jesé ak'Ore paji Obed. Obed ak'dre paji Booz. Booz
ak'Ore paji Salmon. Salmon ak'dre paji Nahason.

33 Nahasén ak'dre paji Aminadab. Aminadab
ak'Ore paji Admin. Admin ak'Ore paji Arni. Arni
ak'Ore paji Hesron. Hesron ak'ore paji Fares. Fares
ak'Ore paji Juda.

34Juda ak'Ore paji Jacob. Jacob ak'Ore paji Isaac.
Isaac ak'Ore paji Abraham. Abraham ak'ére paji
Térah. Térah ak'Ore paji Nahor.

35Nahor ak'dre paji Serug. Serug ak'dre paji Ragau.
Ragau ak'Gre paji Péleg. Péleg ak'dre paji Eber. Eber
ak'Ore paji Sélah.

36 Sélah ak'Ore paji Caindn. Caindn ak'Ore paji
Arfaxad. Arfaxad ak'Ore paji Sem. Sem ak'Ore paji
Noé. Noé ak'dre paji Lamec.

37 Lamec ak'Ore paji Matusalén. Matusalén ak'Gre
paji Enoc. Enoc ak'dre paji Jared. Jared ak'dre paji
Mahalaleel. Mahalaleel ak'6re paji Cainan.

38 Caindn ak'Ore paji Ends. Enos ak'dre paji Set. Set
ak'Ore paji Adan maik'aapa Adan ak'Ore paji Tachi

Netuara Poro Waibiapa Jesus k'achiade
baaipiit'ee pada
(Mt4.1-11; Mr 1.12-13)

1 Ak'Gre Jaure Jesus ome bapachi maik'aapa irua
Jesus wépiji Jordan todeepa euja pania wée bimaa.
2 Mama baji k'dima cuarenta. Maga nide Netuara
Poro Waibiapa ne-inaa k'achia oopi k'inia baji
Jesumaa. Mama bide Jesus nek'o-ee bada per3,
jarrapisia nibeeji. 3 Mapai Netuara Poro Waibiapa
magaji:

—Waara pi Tachi Ak'Ore Warra pird, na mau pan
papit'aapade aji.

4Jesupa p'anauji:

—j0Oo-eda! aji. Tachi Ak'Gre Uraa p'ddade jara bi:
‘Epera chik'o k'o bipapai chok'ai bak'aa. Tachi

Ak'Ore pedee k'awa bipa ichita chok'ai ba-
pari’ (Dt
8.3)

>Maap'eda Netuara Poro Waibiapa iru ee it'iara
bi nok'ode ateeji. J0maweda na p'ek'au eujadepema
p'uuru ak'ipiji maik'aapa magaji:

6 —Mia pi jd p'uurudepemaara poro waibia pa-
piyada aji. Achi net'aa pia jdmaweda péré papii.
Méré perd chi tee k'inia bimaa teei. 7 Mi k'Irapite
bedabaip'eda, mimaa it'aa t'irura, jdmaweda péré
payada aji.

8Jesupa p'anauji:

—jOo-eda! aji. Tachi Ak'Gre Uraa p'ddade jara bi:

‘Tachi Ak'ore Waibiamaa aupai it'aa t'ipatdati
madik'aapa jip'a oopatdati irua jara bik'a.” (Dt
6.13)

9 T'€epai Netuara Poro Waibiapa iru ateeji
Jerusalén p'uurudee. Mama Tachi Ak'Ore te waibia
ek'arra iri it'i ateeji méik'aapa méagaji:

—Waara pi Tachi Ak'Gre Warra pird, namaik'aapa
jitidaipade aji, 10 Tachi Ak'Gre Uraa p'ddade jara
baira:

‘Ak'Orepa ichi angeleera péiit'ee pi kK'aripadamera.
11 Achia pi jita atadait'ee mdik'aapa pi
t'idik'adait'ee, pichi biiri pida maumaa p'u
oopiamaapa.’ (Sal91.11-12)

12Jesupa p'anauji:

—Jiti-eda! aji. Ichiaba Tachi AK'Ore Uraa p'ddade
jara bi:

‘Ne-inaa pariatua oonadaji k'awaait'ee wdara Tachi
Ak'Gre Waibiapa tachi ak'ipari wa méaga-e.’
(Dt 6.16)

13 Netuara Poro Waibiapa p'oyaa-e pak'dri Jesus
ome, atabéiji awaraa ewaride cheit'ee.

Jesupa naapiara jarateeda Galilea eujdde
(Mt 4.12-17; Mr 1.14-15)

14 Jesus wdji Galilea eujddee. Ne-inaa jomaweda
oopachi Ak'Ore Jaurepa oopi bik'a. Mapera iru
t'opachida ma eujad jomaade. 15 Irua jarateep-
achi Ak'ore Uraa jarateepata tede p'uuru bee chaa.
Maapai jOmaardpa iru pia ak'ipachida.

Jesus Nazaret p'uurudee wdada
(Mt 13.53-58; Mr 6.1-6)

16 Maapai Jesus waji ichi warida p'uuru
Nazaretdee. Ichia oopatak'a iipata ewate pak'ri,
tTuji Ak'Ore Uraa jarateepata tede. Ma ewate
baini beeji Ak'Gre Uraa p'dda leeit'ee. 17 Irumaa
teejida Ak'Ore pedee jarapari Isaiapa p'dda. Ewat'i
atap'eda unuji na pedee maik'aapa leeji:

18 —Tachi Ak'dre Jaure mi ome bapari, Ak'Orepa
mi jirit'erada pera pedee pia jarateemera
chupiria beerdmaa. @ Mi péiji jaramera
carcelde pik'a beera uchiapiit'ee maik'aapa
tau p'driu beerdmaa unupiit'ee; ma awara
chupiria beera k'aripait'ee maik'aapa ichi
eperdard pia ak'ibapariit'ee. 19 Maga mimaa
jarapiji irua eperdard pia oo k'inia baira na
afio irua jirit'eradade.’ (Is 61.1-2)

20 Méga pedeep'eda, Jesupa ma p'dda pirat'i
ataji mdik'aapa teeji Ak'Ore Uraa jarateepata te
ak'iparimaa. Mapai su-ak'i beeji jarateeit'ee. Joma
arii p'anadap'edaardpa irumaa ak'i para beeji.
21 Mdpai irua magaji:

—Idi weda pard t'dide p'asamaa bi ma f{raa
p'ddade jara bik'a.

22 Méaga Uiridak'dri, arii p'anadap'edaardpa iru t'o
p'anajida maik'aapa ak'itrua para beeji, irua pedee
pia jarapachi perd. Achi pitapai iidi para beeji:

—¢Sdga jarayama ajida, ma p'ddade jara bik'a idi
p'asaru? /NaJosé warra-ek'a? ajida.

23 Mépai Jesupa magaji:

—¢Pardpa na pedee jarapata jara k'inia p'ani-
ek'd? aji. Eperdpa mi medicoda ak'ari, k'awa p'ani
waara pedee jara biichi k'ayaadaip'eda, jipa beeru
pird ichi juadoopa. Mapa pi waara Tachi Ak'Orepa

péida pird piajara bik'a, mdgara nama pichi warida
p'uurude ne-inaa pia Goji pia oodak'a Capernaum
p'uurude.

24 Mapai Jesupa magaji:

—Mia waarata jararu. Tachi Ak'Ore pedee
jarapari p'uurudepemaardpa iru pedee lridaamaa
p'anapata. Mapa parapa mi pedee ijaa k'iniada-e
p'ani. 25 Ichiaba méga paji chonaardweda Tachi
Ak'Ore pedee jarapari Elias ome. K'oi che-e bide
aflo Opee ap'eda esa-auk'a, jarra oojida Israel
euja jomaade. 26 Mamida para chonaardpa Tachi
Ak'Orede ijdada-e p'anadap'edaa perd, irua Elias
pé€i-e paji Israel eujddepema p'étrdard K'aripade.
Ma k'dyaara péiji Sarepta p'uurudee, Sidon p'uuru
K'ait'a, mapema p'étrda k'aripamera. 27 Ichiaba
Ak'Ore pedee jarapari Eliseo chok'ai bak'ari,
Israel eujade leprapa k'ayaa beerd chok'ara
paraaji. Mamida irua apida jipa-e paji. Aba Siria
eujddepema k'ayaa bada t'jjarapatap'edaa Naaman
jipa beejiiru juapa.

28 Maga Tiridak'dri, ma Ak'dre Uraa jarateep-
ata tede p'anadap'edaard jomaweda k'iraudachida
Jestus ome. 29 Jita atajida maik'aapa jidi babataa
atadachida p'uurudeepa. Ateejida ee nok'ode ira
bada eere mdik'aapa sia bat'at'aanadait'ee paji pi-
udaimera. 30 Mamida Jesus achi juadeepa uchi-
adaip'eda, wayaaji achi esajiak'a.

Netuara epera k'ap'iade merdtia bada
(Mr 1.21-28)
31 Maap'eda Jesus wdji Capernaum p'uurudee.
Mégi p'uuru Galilea eujade bi. Tipata ewate Tachi

Ak'dre Uraa jarateemaa beeji Ak'Gre Uraa jarateep-
ata tede. 32 Mapemaardpa iru pedee ridak'ari,
ak'itrua para beeji irua jip'a jarateeda pera Tachi
Ak'Orepa jarateepidak'a.

33 Mama baji imik'ira netuara merdtia bada iru
k'ap'iade. Jesus jarateeda Urik'ari, netuarapa golpe
biapiji:

34 —Aai, Jesus Nazaretdepema, ck'data 00
chejima aji, taimaa? iTai ichiak'au biji! ¢Tai
k'enat'aadeta cheruk'a? ajida. Mia pi k'awa bida
aji. Pita chi k'achia wée bapari, Ak'6re Waibiapa
péida.

35Mapai Jesupa ma netuara itriat'aaji:

—iK'Tup'ee beepdade aji maik'aapa uchiapade aji,
na epera k'ap'iadeepa!

Maépai ma netuarapa ma epera te jade baaipiji
jOmaard K'Trapite mdik'aapa uchiadachi, iru p'ua oo-
ee. 36 Maga unudak'dri, jdmaweda ak'itrua para
beeji maik'aapa achi pitapai pedee para beeji:

—iAai, irua jarateeda waide nama Uridak'aada!
ajida. iEperd poro waibiak'a jaratee bi! Netu-
araardpa pida iru pedee iiri p'ani maik'aapa uchia-
pata, iru Tachi Ak'Gre K'ap'ia pari pedeepari pera.

37 Jesupa méga ooda perd, irude nepiripachida
p'uuru bee chaa Galilea eujade.

Jesupa Simon Pedro p'dk'Ore jipada

(Mt8.14-15; Mr 1.29-31)

38 Jesus uchiak'dri Ak'dre Uraa jarateepata
tedeepa, waji Simon Pedro temaa. Simodn p'dk'dre
k'ayaa baji k'iamiapa. Mapa chupiria iidijida
Jesumaa iru jipamerd. 39 Iru ik'aawa ak'ini
banaji méik'aapa ma Kk'iamia itriat'aaji. Aramata

tuudachi. Mapai chi k'ayaa bada p'irabaip’eda,
nek'opiji Jesumaa maik'aapa chi k'0p'dyoordmaa.

Jesupa k'ayaa beerd chok'ara jipada

(Mt8.16-17; Mr 1.32-34)

40 K'eudaik'dri, k'ayaa k'fra t'ddoo iru beerd
aneejida Jesumaa. Iru jua bik'dri maird iri,
jipak'oodachida. 4! Ichiaba eperdard chok'ara
k'ap'iadeepa netuara merdtia beeda bia

uchiak'oodachida: N
—Pita Tachi Ak'Gre Warrada ajida.

Mamida Jesupa itriak'ooji pedeepiamaapa, achia
k'awa p'anadap’'edaa perd iru Tachi Ak'Orepa péida
eperdard k'aripamera.

Jesupa Judea eujdde jaratee nipada
(Mr 1.35-39)

42 Taujaaweda Jesus uchiaji ma p'uurudeepa
waéit'ee eperdard p'anadak'aamaa. Mamida p'uuru
Wanaamerd awara ayaa. 43 Mamida Jesupa magaji:

—Awaraa p'uurudee ichita wadit'ee pedee
pia jarateede, ichiaba k'awaadamera Tachi
AK'Orepa dra bi K'inia bi ichi jua ek'ari ichideera
p'aneedamerd. Ma-it'eepi irua mi péiji.

44 Maga Jesupa jaratee nipapachi Ak'dre Uraa
jarateepata te bee chaa judiora p'anapata eujade.

S

Jesupa chik'ora peepida

(Mt4.18-22; Mr 1.16-20)

1 Ewari aba Jesuis Genesaret Lago ide baini
bak'ari, eperdard chok'ara pTisua seedachida

irumai, Tachi Ak'Gre Uraa {iri K'iniapa. 2 Maga nide

Jesupa barco omé unuji to ide. Chipariirdpa achi
t'iri siimaa p'anajida ipu ide. 3Jesus Simon Pedro
Méapai ma barcode su-ak'i beeji jarateeit'ee.
4Jaratee aupak'ari, Simonmaa magaji:

—Napiadee wadddma madik'aapa jdma pachi t'iri
t'aadapade aji.

5 Simonpa p'anauji:

—Tachi Jarateepari, t'iri t‘aamaa ewarijidada
aji, maarepida peeda-ee. Mamida pia jara bair3,
t'iri t'aanait'eeda aji.

6 Magd t'aadap'eda, jira atadak'ari, chik'ora
nibaji t'iri jdde. Perd jédachi. 7 Mdga unurutata
juapa tjida apema barco pidaardmaa Kk'aripa
chedamera. Chejida maik'aapa ma chik'ora
pee aupadak'dri, barco omee weda pera
pirubaaidachida. 8 Méaga unuk'dri, Simén Pedro
Jesus k'Trapite bedabaidachi maik'aapa magaji:

—Tachi Waibia, mi ik'aawaapa dyaa beepade
aji, mi p'ek'au ooyaa baird. Pia-e bi pi mi k'ait'a
bamera.

9 Simén awaraa arii p'anadap'edaard ome
ak'itrua para beeji maga chik'o cho-k'ara
peedap'edaa perd. 10 Auk'a p'anajida Simon
k'6p'ayoord, Zebedeo warrard Santiago Juan ome.
Maépai Jesupa mégaji Simonmaa:

—Waaweenaapdade aji. Idideepa pia eperdard
jiriit'ee Tachi AK'Ore-it'ee, to-iapataardpa chik'o
jiripatak'a.

11 Mépai barco ipu ide binadap'eda, jdmaweda
dchi net'aa atabéijida achi ak'Greerd ome maik'aapa
wdjida Jesus ome.

Jesupa leprapa k'ayaa bada jipada
(Mt 8.1-4; Mr 1.40-45)

12 Ewari aba Jesus p'uurude nide epera lep-
rapa k'ayaa bipa ununaji. Jesumaa chep'eda, be-
dabaidachi tau biiri eujdde t'Gbairumaa maik'aapa

—Tachi Waibia, pia k'inia bi pird, mi k'ayaa
wépapipade aji, Ak'Ore k'Trapite pia beemera.

13 Jesupa juapa t'Obaiji mdik'aapa magaji:

—XK'inia bida aji. Jipa beepade aji.

Aramata chilepra k'ayaa wépaji. 14 Mdpai Jesupa
magaji:

—Jarandaji apidaamaa. Jip'a p'aaremaa
ak'ipindji. Moisepa p'ddade jara bik'a ipana omé
atéeji teeit'ee Tachi Ak'Oremaa. Magd jOmaardpa pi
jipa beeda k'awadayada aji.

15 Jesupa mdga jarapachi mida, audupiara
pedeepachida irua oodade. Ma awara eperdard
chok'araara cheepurujida iru pedee Tridait'ee
maik'aapa dchi k'ayaa jipapidait'ee. 16 Ma k'aurepa
Jesus wapachi eperdard p'anadak'aamaa it'aa t'ide.

Jesupa chiwa bada jipada

(Mt 9.1-8; Mr 2.1-12)

17 Ewari aba Jesupa jarateemaa bi misa, iru
K'ait'a su-ak'i p'anajida fariseord maik'aapa
Moisepa p'dda jarateepataard. Che p'anajida
jOmaweda Galilea eujddepema p'uurudeepa,
ichiaba Judea eujddeepa madik'aapa Jerusalén
p'uurudeepa. Tachi Ak'Gre baji Jesus ome, k'ayaa
beerd jipamera. 18 Maga nide pachejida eperdara
eperd chiwa bi ome. Jira aneejida ichi p'arude.
T'Tu ata K'inia p'anajida teedaa, Jesus K'irapite

bidait'ee. 19 Mamida unudak'aa paji sdmdik'aapa
t'Tudai, eperdard chok'ara see nibada pera. Mapera
it'i ateejida terraza iri maik'aapa uria ewa atajida.
Maépai ma chiwa bi ichi p'arude irabai atajida
jOmaard taide Jesus Kk'irapite. 20 Jesupa k'awaak'ari
dchia wdara ichide ijda p'ani, ma chiwa bimaa
magaji:

—K'0p'dyo, pia p'ek'au k'achia oopata jomaweda
Wepajipi.

21 Méaga Tridak'dri, Moisepa p'dda jarateep-
ataardpa maik'aapa fariseordpa k'isia p'aneejida:
“Ja eperd naga pedeeik'araa bi. Tachi Ak'Orepapaita
p'ek'au k'achia wépapipari. J@ eperd Tachi Ak'Gre
dpite ik'achia pedeemaa bi jarak'ari ichiata mégee
ne-inaa oopari.”

22Mamida Jesupa k'awaji achia k'isia p'ani. Mapa

—¢Sdap'eda pardpa k'isia k'achia k'isia p'anima?
aji. 23 Mia irumaa jarai: “Pia p'ek’au k'achia
oopata wépajipi” maa-e pird jarai: “P'irabaiji
madik'aapa wdji”. Mamida irua maarepida oo-e pai
Tachi Ak'Orepa oopi-e pird. 24 Mia ak'ipiit'ee na
p'ek'au eujdde mi, chi Eperd Ak'ore Truadepema
k'ap'ia pari, Tachi Ak'Gre Waibiapa weépapipari
eperdardpa p'ek'au k'achia oopata.

Mapai magaji ma eperd chiwa bimaa:

—Mia jara bi: iP'irabdiji! Pichi p'aru atdji
madik'aapa wiji pichi temaa.

25 Aramata chiwa bada p'irabaidachi jomaara
taide maik'aapa ichi p'aru jéra bada atap'eda,
Ak'Ore ome o-ia wéiji ichi temaa. 26 Mdga un-
udak'ari, jOmaweda ak'itrua para beeji maik'aapa

o-lapa jarapachida Tachi Ak'Ore jOmaard K'dyaara
waibiara bi. Maga p'era pik'a jOnipa magajida:

—Idi ne-inaa pia unujidada ajida, Tachi Ak'Gre
juapa ooda.

Jesupa Levijirit'erada ichi ome nipapariimerda
(Mt 9.9-13; Mr 2.13-17)

27 T'8epai, Jesus mamadik'aapa uchiap'eda, un-
unaji eperd tjjarapatap'edaa Levi. Magi Cesar-
it'ee impuesto p'epari paji. Su-ak'i baji ma im-
puesto p'epataard su-ak'i p'anapatamai. Jesupa
irumaa magaji:

—Mi ome nipapariiji.

28 Mapai Levi p'irabaip'eda, ichi net'aa p'e
atabéiji maik'aapa wdji Jesus ome.

29 Ma t'€epai, Levipa fiesta o0o0ji ichi tede
Jesu-it'ee. Impuesto p'epataard Roma pidaara
rey-it'ee t7 péiji awaraa k'Op'dyoord ome. Ma
fiesta 0o p'anide Jesus chi k'Op'dyoord ome su-
ak'i p'anajida mesade, nek'omaa apemaara
ome. 30 Mamida fariseordpa madik'aapa Moisepa
p'dda jarateepataardpa k'isia p'anadap'edaa pera
dchi chonaardpa oopatap'edaade, aupedeemaa
p'aneejida Jesus k'dp'dyoord ome. Iidijida:

—¢Sdap'edanek'omaa p'anima maik'aapane-inaa
tomaa p'anima jagee impuesto p'epataara ome
maik'aapa awaraa p'ek'au k'achia oopataard ome?
Pardpa jiga oodaik'araa bida ajida.

31Jesupa p'anauji:

—Meédico péidak'aa k'ap'ia pia beerdmaa. Jip'a
péipata kK'ayaa beeramaa. 32 Tachi Ak'Grepa mi péi-
e paji t'dri pia beerd jiride. Ma k'dyaara p'ek'au

k'achia oopataarad jirideta péiji, p'ek'au k'achia oo
amaadamerd madik'aapa irude ijdapataadamera.

Sdapai it'aa tidaipia bi nek'oda-ee
(Mt 9.14-15; Mr 2.18-22)

33Jesumaa maégajida:

—Juan Bautista Kk'Op'dyoord madik'aapa farise-
ord audu it'aa t'ipata nek'oda-ee. ¢Sdap'eda pi
k'dp'dyoord ichita nek'opata madik'aapa ne-inaa
topatama? ajida.

34Jesupa p'anauji:

—Miak'dipata  fiestade ti  péidap'edaard
pachedak'ari, ma fiesta o-ia oopata chi miak'aiit'ee
bi ome. Mama p'anide ¢pardpa nek'opida-e paik'a
aji, aramaa? 35 Ewari cherude chi miak'aiit'ee bi
weé-e pak'dri ara ome, fiesta ooda-e pait'ee t'ari
p'uapa. Ma ewatepi nek'oda-e pait'ee.

Moisepa p'dda mdik'aapa Jesucristopa jarateeda
auk'a ak'idaik'araa bi
36 Ichiaba Jesupa ndga nepiriji jarateeit'ee ichi
Uiraa p'oiradaik'araa bi Moisepa p'dda ome:
—Eperd apidaapa p'aru chiwididepema pite
aba t'iiik'araa bida aji, p'aru sorede parchaait'ee.
Maga ooru pird, chi p'aru chiwidi &ridariit'ee
madik'aapa ma pite auk'a bee-e pait'ee chi p'aru
sore ome. 37 Ichiaba vino ewaa juda t'idak'aa ne-
e sorede. Maga oodak'aa ma vino baak'ak'dri, ma
ne-e sore jladarii perd maik'aapa chi vino atuadarii
perd. 3% Maperd vino ewaa juda t'idaipia bi ne-
e chiwidide. 39 Eperdpa vino chona bi tok'ari,
to k'inia-e chi ewaa juda jarapata pera: “Chi
chonata warraara bida” apata. Maga pik'a pardpa

chonaardwedapema Ulraa K'iniara iru p'anida aji,
mia Uiraa jaratee bi K'dyaara.

6

fipata ewate trigo k'imi chak'eerd p'edap'edaa
(Mt 12.1-8; Mr 2.23-28)

1 Judiora 11pata ewate Jesus n1pa11 trigo
k'dide. Ma wayaa wade chi k'Op'dyoordpa trigo
k'imi chak'eerd oromaa p'aneejida. Jua jade
sirat'idap'eda, chi trigo tau chak'eera k'opachida.
2 Maga unudak‘én tik'uru arii p'anadap’edaa

—¢Sdap'eda parapa 00 p'anima ajida, tachi
liraade jara bi oonaadamerd?  fipata ewate
mimiadaik'araa bida a bi.

3 Jesupa k'awaji chi Kk'Op'dyoordpa ne-inaa
k'achia ooda-e paji ma trigo tau k'odak'ari. Mapa
p'anauji:

—¢Pardpa AKk'Ore Uraa p'ddade leeda-e p'anik'a
aji, Rey Davidpa ooda chonaardweda jarrapisi-
adaidak'dri chi k'dp'dyoord ome? 4 T'luji Tachi
Ak'Ore te ne-edee oodade maik'aapa ataji pan
awara bidap'edaa Tachi AK'Ore-it'ee. M4agi pan
Uk'uru k'oji maik'aapa teeji chi k'dp'dyoordmaa auk'a
k'odamerd. Méaga oojida, p'aareerdpapai mégi pan
k'odaipia baji mida. Tachi Ak'Orepa dra miapi-e paji
maga oodap'edaa k'aurepa.

5 Jesupa ichiaba magaji:

—tipata ewate mi, chi Eperd Ak'ore Truadepema
jua ek'ari bida aji.

Eperd jua chiwa bada
(Mt 12.9-14; Mr 3.1-6)

6 Awaraa iipata ewate Jesus t'Tuji Tachi Ak'Ore
Uraa jarateepata tede miik'aapa jarateemaa beeji.
Mama baji eperd jua juaraarepema chiwa bi.
7 Moisepa p'dda jarateepataara fariseora ome
Jesus imiatee kK'inia p'anajida. Mapa ak'i p'anajida
Jesupa ma k'ayaa bi jipai maa-e pird jipa-e
pai ma ewate. 8 Mamida Jesupa k'awaji arapa
k'Tsiadap'edaa. Mapa ma jua chiwa bimaa jaraji:

—P'irabdiji maik'aapa jOmaard esajiak'a ak'ini
béeji.

Araméigd ma eperd it'a ak'ini beeji. 9 Mapai
Jesupa mégaji apemaaramaa:

—NMia pardmaane-inaaiidiit'ee. ;K'data oodaipia
bima aji, iipata ewate; ne-inaa pia maa-e pird
ne-inaa k'achia? ¢Eperd k'aripadaipia bik'd piu-
naamera maa-e pird piupidaipia bik'a? aji.

10 T'8epai mdirdmaa ak'iji. Maap'eda ma epera
jua chiwa bimaa maégaji:

—Pichi jua jirupade aji.

Mapai jua jiruji. Aramata jipa beeji. 11 Mamida
mdirdpa maga unudak'dri, audu Kk'Traudachida
madik'aapa  pedeeteemaa  p'aneejida  Jesus
peepit'aadait'ee.

Jesupa k'Op'dyoord doce jirit'erada ichi ome nipa-

pataadamera
(Mt 10.1-4; Mr 3.13-19)

12 Maapai Jesus ee nok'odee wdji it'aa t'ide.
Mama ewariji it'aa timaa. 13 Astaawa pak'dri,
ichi ome nipapataara t'%ji. Mairddepema jirit'eraji
doce maik'aapa dra t'7 biji apdstoles. 14 Nagiird paji:

Simon, Jesupaichiaba t'i bida Pedro; chiipema An-
drés; Santiago; Juan; Felipe; Bartolomé; 15> Mateo;
Tomas; Alfeo warra Santiago; Simon Celote ap-
atap'edaa; 16 Santiago warra Judas maik'aapa Ju-
das Iscariote; ma t'@epai Jesus traicionaada.

Jesupa eperdard chok'araardmaa jarateeda

(Mt4.23-25)

17 Ma Kk'dp'dyoord jirit'erap'eda, Jesus edaa
cheji ma ee it'ia bideepa &ra ome madik'aapa
pachejida eujad jewedaade. Mama chip'e
p'anajida iru ome nipapatap'edaard mdik'aapa
awaraa eperdard chok'ara: Judea eujaddepemaard,
Jerusalén p'uurudepemaard, p'usa ide p'ani Tiro
p'uurudepemaard Sidon p'uurudepemaara ome.
18 Che p'anajida Jesus pedee {ridait'ee maik'aapa
irua achi k'ayaa jipamera. Mama bide Jesupa
netuara merdtia iru beerd ichiaba jipak'ooji.
19 Eperdard jomaardpa Jesus K'ap'ia t'Obai K'inia
p'anapachida, iru juapa achi jdmaweda jipak'ooda
pera.

Jesupa jarateeda t'dri o-la p'anapataadamerda
(Mt5.1-12)
20 Maap'eda Jesupa ichi ome nipapataar@maa
ak'iji maik'aapa magaji:

—T'ari o-1a p'ani, pard chi chupiria chedeera.
Tachi Ak'6re k'awa K'inia p'anadaird,
irudeerd p'anadait'ee.

21 T'@ri o-1a p'ani, para chi jarrapisia jOniira,
pardmaa Tachi Ak'Orepa nek'opiit'ee pera.
Ichiaba t'dri o-la p'ani, pard chi iraweda
j€e jOniird t'ari p'uapa, t'éepai Tachi Ak'Orepa
para Eipiit'ee pera.

22 T'ari o-la p'ani eperdardpa pard K'ra
unuamaa iru p'aneedak'dri; yiaraa
iru p'aneedak'dri;  pardmaa ik'achia
pedeedak'dri, maa-e pird pard apite pedee
k'achia jaradak'dri mi, chi Eperd AK'Ore
Truadepemade ijdapata pera.

23 Maga oodak'ari, t'dri 0-1a, k'diwee p'anéeti, Tachi
Ak'Orepa ne-inaa pi-ia teeit'ee perd, pard iru tru-
ade panadak'dri. Chonaardweda ichiaba méga ne-
inaa k'achia oopachida Tachi Ak'6re pedee jarap-
ataardmaa.

24 Mamida jaai, Tachi Ak'Grepa k'achiadee
péiit'eepi pard, chi p'arat'ara beerd, na
p'ek'au eujadepai 0-1a p'anadait'ee peral!

25 jAai, Tachi Ak'Orepa k'achiadee péiit'eepi
pard, chi iraweda bi jdwaa p'aniird, t'€epai
jarrapisia p'aneedait'ee pera!

jAai, Tachi Ak'Grepa k'achiadee péiit'eepi para,
chi iraweda &i jOniird, t'@epai jée jOnadait'ee
pera t'ari p'uapa!

26 jaai, Tachi Ak'Orepa k'achiadee péiit'eepi
pard, chi jOmaardpa t'o p'anapataaral!
iMaga oopachida Judea eujddepemaard
chonaardpa, seewata Tachi Ak'Ore pedee
jarapatada apatap'edaard ome!

Jesupa jarateeda k'lra unuamaa iru
p'anapataardde
(Mt 5.38-48; 7.12)
27—Mamida para, mi pedee {iri p'aniirdmaa mia
jara bi: Pard k'ira unuamaa iru p'anapataard
K'inia iru p'anapatdati maik'aapa dramaa ne-inaa
pia Ooti. 28 Pia Ooti drapa pard k'achia oopata pari.

tt'aa t'ipatdati pachimaa ik'achia jarapataard pari.
29 Eperdpa pi K'ra tarramaa siru pird, auk'a oondaji
irumaa. Ma k'dyaara chi apema k'ira tarra ak'ipiji,
auk'a simerd. Ichiaba eperdpa pichi iripema p'aru
ji bi jari ataru pird, ichiaba pichi camisa t'ari pia
téeji. 30 Apidaapa pimaa ne-inaa iidiruta pird, téeji.
Ichiaba pi net'aa jari ataruta pird, iidindaji waya
pimaa teemera. 31 Qoti apemaaramaa pardpak'inia
p'anik'a achia pardmaa oodamera.

32 "Pardpa K'inia iru p'ani pird pachi K'inia
iru p'anapataard aupai, ¢ne-inaa pipiara oomaa
p'anik'd? P'ek'au k'achia ooyaa beerdpa paara
maga oopata. 33 Pardpa ne-inaa pia 00 p'ani pird
péachi pia oopataardmaa aupai, /ne-inaa pipiara
oomaa p'anik'é? P'ek'au k'achia oopataardpa
paara maga oopata. 34Ichiaba pachi net'aa presta
péiruta pird, ma pari awaraa net'aa jitait'ee aupai,
¢ne-inaa pipiara oomaa p'anik'a? P'ek'au k'achia
oopataardpa pida prestapata achi pitapai, ma pari
ne-inaa jitadait'ee. 35 Pardpa péachi k'ira unuamaa
iru p'anapataard Kk'inia iru p'anapataadaipia bi
maik'aapa dra pia oopataadaipia bi. Aramaa net'aa
prestadaipia bi, nida-ee ne-inaa jitadait'ee ma
pari. Maga ooruta pird, Tachi Ak'Grepa ne-inaa pia
teeit'ee pardmaa madik'aapa pard Ak'dre Waibia war-
rard p'anadait'ee. Iruata ne-inaa pia oopari gra-
cias jaradak'aardmaa madik'aapa t'dri k'achia-idaa
beerdmaa paara. 36 Mapera awaraard chupiria
k'awadati pachi Ak'Gre Waibiapa ooparik'a.

Awaraardpa oopata dpite ik'achia jaradaik'araa

(Mt 7.1-5)

37 —Awaraardpa ne-inaa oopata ak'indati
jaradait'ee ne-inaa k'achia oomaa p'ani. Maga
Tachi Ak'Orepa auk'a 00-e pait'ee para ome.
Ne-inaa k'achia aupai jirindati pedee k'achia
jaradait'ee awaraara dapite, maa-e pird Tachi
Ak'Orepa auk'a jiriit'ee pardpa ne-inaa k'achia
oopata aupai jarait'ee, p'anadak'ari iru K'irapite.
Chiarapa pardmaa ne-inaa k'achia ook'ari,
perdonadati. Magd Tachi AK'Orepa pardpa ne-inaa
k'achia oopata perdonaait'ee. 38 Awaraardmaa
téeti. Maga Tachi AKk'Orepa pardmaa teeit'ee.
T'dri pia teedak'dri awaraardmaa, ma pari irua
audupiara teeit'ee pardmaa. Irua pardmaa ooit'ee
pardpa oopatak'a awaraaradmaa.

39 Ichiaba Jesupa naga nepiriji jarateeit'ee, chi
k'dp'dyoordpa k'awaa wadamerd oodait'ee irua jara
bik'a.

—P'anandati chi waara k'awada-e p'aniirdk'a.
Magiird tau p'driu beerdk'api p'ani awaraa tau
p'driu beerd atee k'inia p'anadak'dri awara dyaa.
¢Achi omee weda uriade baainada-e paik'a? 40 Mi
lraa k'awaa wadak'ari, pia p'anapataadait'ee. Es-
tudiante apida ichi jarateepari k'dyaara k'awaara
bi-e. Mamida jOmaweda estudia aupak'ari, ichi jara-
teepari jiak'a uchiai.

417, K'aare-it'ee ak'i bima nejarra pichi auk'aa tau
jade bi, mamida unu-e bi pak'uru pichi tau jade
bi? 42 Pichi tau jade pak'uru iru bi pird, ¢siga
pichi auk'aamaa jaraima: “Ipema, mimaa &epiji
ja nejarra pichi tau jade bi”? iSeewata pia chiara
k'aripa k'inia bi, irua oo bi ak'ik'dri! Naapiara
8t'aipia bi ma pak'uru pichi tau jade bi. Mapaipi pia

unui ma nejarra pichi auk'aa tau jade bi maik'aapa
maga iru K'aripai.

Pak'uru k'awaapata chi nejodeepa
(Mt 7.17-20; 12.34-35)

43 —Nejo biiri pia bipa nej6é k'achia chauk'aa.
Jodee nejo biiri k'achia bipa nejo pia chauk'aa.
44 Nejo biiri chaa k'awapata chi nejddeepa.
Eperdardpa higojd orodak'aa pak'uru iiri-
idaa bideepa. Ichiaba uva orodak'aa madgee
pak'urudeepa. 4> Maga pik'a eperd t'dri pia
bipa pedee pia jarapari, k'isia pia iru baira ichi
t'aride. J0dee epera t'ari k'achia bipa pedee k'achia
jarapari, ichi t'dride k'isia k'achia iru baird. Ma
k'isia joma uchiaru ichi t'drideepa ichi it'aipa
jarapari.

Jesupa te oopataardde nepirida
(Mt 7.24-27)

46 —;K'dare-it'ee pardpa mi t'jarapatama: “Tachi
Waibia, Tachi Waibia”, mamida ooda-e p'ani mia
jara bik'a? 47 Mia jarait'ee k'aik'a bi chi mimaa
cheru triit'ee mi pedee mdik'aapa oopariit'ee mia
jara bik'a. 48 Mégi epera te 0o bik'ata bi. Naapiara
irua edd k'orop'eda, chi te biiri mau iri bipari.
Maap'eda to chek'dri, wee jira beepari ma te biiri
sudamai. Mamida p'oyaa mimik'api-e, basa méu
iri bida perd. Magi eperéipa ichi te miga basa méu
iri pia oopari perd, jo-e pait'ee. 49 Jodee chi mi
liraa Uirip'eda, 00-e bipa mia jara bik'a néga pik'a bi.
Ichi te ook'ari, te biiri pariatua supariipu nausaade,
basa wée. Maap'eda to chek'dri maik'aapa wee

jira beek'ari ma te biiri sudamai, ma te t'eedaipari
madik'aapa j0maweda j0daipari, chi te chipari paara.

7

Jesupa Romadepema soldaord poro waibia es-
clavo jipada
(Mt 8.5-13; Jn 4.43-54)

1Jesupa ma eperdaramaa maga jara aupap'eda,
wdji Capernaum p'uurudee. 2 Mama bapachi Ro-
madepema soldaord poro waibia. Ichi esclavo
K'inia iru bapachi. Mamida mégi juak'aya nibaji.
3 Ma soldaora poro waibiapa Uirik'dri Jesis mama
ni, péiji judiord poro waibiard Jesumaa chupiria
iidide, ichi esclavo jipa chemerd. 4 Ara Jesumaa
wajida madik'aapa chupiria iidijida:

—Na capitan t'ari pia baparida ajida, tachi ome.
Mapa pia k'aripaipia bida ajida. > Irua tachi ju-
diord K'inia iru bapari. Oopijida ajida, namapema
Ak'Ore Uraa jarateepata te.

6 Mdapai Jesus waji dra ome. Mamida ma soldaord
poro waibia te K'ait'a panadak'ari, irua jara péiji
chi k'dp'dyoord ome:

—Tachi Waibia, mi temaa chenaapade aji, mi pi
k'dyaara ek'ariara bairad. 7 Mapera michi itu wa-e
paji pi jiride. Mamida k'awa bi ne-inaa jomaweda
pi jua ek'ari nibi. Jip'a jarapade aji, mi esclavo
jipa beemera. & Mi jida waibiara jua ek'ari bi.
Ma awara mia soldaord iru bi michi jua ek'ari.
Mia abaamaa wapdade ak'ari, wapari; awaraamaa
chepade ak'dri, chepari. Ichiaba mi esclavomaa
ne-inaa oopade ak'dri, oonapari. Mi jua ek'ari

p'aniirdpa mdaga oopata perd, mia k'awa bi pia
jararupapai mi esclavo jipait'ee.

9 Mdga jaranadak'dri, Jesus p'era pik'a beeji.
Mapa ichi ome nipapataardmaa ak'iji madik'aapa
magaji:

—Magara mi wa-eda aji. Mia waarata jararu.
TachiIsrael pidaara t'dide mia apida unu-e bida aji,
ma eperdk'a; Tachi Ak'Grede waara ijaa bi.

10 Ma péidap'edaard capitan temaa pachedak'ari,
chi esclavo jipa bita unu chejida.

Jesupa p'étrda warra piuda chok'ai p'irabaipida

11 Ma t'@epai, Jesus wdji Nain p'uurudee. Chi
k'dp'dyoord maik'aapa awaraa eperdard chok'ara
wajida iru ome. 12 P'uuru k'ait'a panadak'ari,
unujida eperdardpa jai-idaada atee waruta iade.
Mégi p'8trda warra apai iru bada paji. Ai ome chi
p'uurudepemaara chok'ara wé nipajida. 13Jesupa
mégi p'étrda unuk'dri, chupiria k'awaaji méik'aapa
magaji:

—]J@enaapade aji.

14 Aramata araa wap'eda, Jesupa t'Obait'aaji ma
k'ap'ia atee wadap'edaa p'aru. Chi atee wa ni-
padap'edaard ak'ini p'aneedak'dri, Jesupa mégaji
ma jai-idaa badamaa:

—K'litraa, p'irabaiji.

15 Mapai chi jai-idaa bada su-ak'i beeji maik'aapa
pedeemaa beeji. Maap'eda, Jesupa chi nawemaa
magaji:

—Acha bida aji, pi warra.

16 Maga wunudak'dri, arii p'anadap'edaara
jomaweda p'era pik'adachida maik'aapa Tachi
AK'Orede pia pedee para beeji:

—AKk'Ore pedee jarapari waibia tachi t'dide uchi-
ajida ajida.

Ichiaba magajida:

—Tachi Ak'Ore che bi tachi p'uuru pidaara
k'aripade.

17 Magd Jesupa ooda k'awaajida Judea
eujaddepemaardpa maik'aapa maik'aawapemaardpa.

Juan Bautistapa chi k'0p'dyoord péida
(Mt 11.2-19)

18 Juan Bautista ome nipapatap'edaara wdajida
iru badamadi carcelde ma joma nepiride. Maga
{irik'dri, omé t'f péiji wadamera Jesumaa. 19 Maira
pEiji Jesumaa iididamera iru chi cheit'ee bada
eperdard k'aripait'ee maa-e pird awaraa nidaipia
bi. 20Jesus k'ait'a panadap'eda, magajida:

—Juan Bautistapa tai péijida ajida, iidide:
“¢Pik'a tai k'aripapari chonaardpa cheit'ee bida
adap'edaa? Maa-e pird, ¢awaraa nidaipia bik'a?”
ajida.

21 Mdga iidi p'anadak'dri, Jesupa eperdard
chok'ara jipaji: k'ayaa beerd; k'ap'ia p'ira beer§;
netuara k'ap'iade merdatia beerd madik'aapa tau
p'driu beerd. 22 Maap'eda ma Juanpa eperdara
péidamaa p'anauji:

—Witi Juanmaa maik'aapa nepiriti pardpa nama
unu p'ani maik'aapa Uri p'ani. Jarati tau p'driu
beeda ird unu p'ani; nik'anik'aa beeda t'ia niutee;
leprapa k'ayaa beeda jipa p'ani dchi k'ayaadeepa;
Kkiiri k'T beeda ira iri p'ani; piudap'edaara waya
chok'ai p'ani madik'aapa chupiria chedeerdmaa
Ak'Orepa pedee pia jara péida jarateemaa bi.

23 iT'ari o-ia bida aji, chi mide ijaa bi, k'awa-e bi
mida mia ne-inaa joma 00 bi!

24 Juanpa eperdard pé€ida wadap'edaa t'€epai,
eperdardmaa Jesupa pedee pia jaramaa beeji
Juande:

—¢K'data pardpa ak'inajidama aji, eujd pania
wée bimaa wadak'dri? ¢K'siajida-ek'd ak'inadait'ee
eperd pariatua k'isia bi, p'liajara ndupa pariatua
néunéuwaa p'uaparik'a? 25 Maa-e pird, ¢k'isiajida-
ek'd ak'inadait'ee eperd p'aru pi-ia ji bi? Pardpa
pia k'awa p'ani eperd p'aru pi-ia ji beerd rey
tede p'anapata. 26 Maga-e pird ¢k'isiajida-ek'a
ak'inadait'ee Ak'Ore pedee jarapari? Waara, iru
Ak'Ore pedee jarapari k'dyaara waibiara bi. 27 Na
Juandeta Tachi Ak'Ore Uraa p'ddade jara bi:

‘Mia epera chok'a péiit'ee pi naa o pia oonamera pi,
eperdard poro waibia, chei naaweda.” (Mal
3.1)
28 Mia jara bi: Eperd apida Juan k'dyaara waibiara
bi-e.  Mamida chi ek'ariara bita iru k'dyaara
waibiara pait'ee, Tachi Ak'Orepa ma epera ichi jua
ek'ari bik'ari, ichideerd ome beemera.
29’Jdmaweda Juan pedee liridap'edaard, Cesar-it'ee
impuesto p'epataara paara, irumaa poro choop-
jjida. Maga oodak'dri, ak'ipijida Tachi Ak'Gre
wadarata jara baji Juan k'ap'ia pari. 30 Mamida
fariseord Moisepa p'dda jarateepataara ome Juan-
maa poro choopida-e pak'dri, ak'ipijida achia
k'iniada-e p'ani Tachi Ak'Orepa dchimaa pia 00
k'inia bada.

31°Mia jarait'ee sdga p'ani pard, mide ijaadak'aa

beera. 32 Warrara su-ak'i p'aneedap'eda,

jemenemaa p'anik'ata p'ani p'uuru jide. Achi
k'dp'dyoordmaa biapata:
“Taipa siru chaajida. Mamida para péirada-
e paji. K'ari k'sia paraa k'arijida. Mamida
para jéeda-e paji.”
33 Juan Bautista chek'ari, pan k'o-e paji eperdard
jip'aardk'a mdik'aapa vino tok'aa paji. Mapera
pardpa jarajida: “Netuara iru k'ap'iade merdtia
bida” ajida. 34 T'@epai mi, chi Eperd Ak'ére Tru-
adepema cheji méik'aapanek'oji, ne-inaa tojiepera
jip'aak'a. Maperad jara p'ani mi nek'oyaa, ne-inaa
toyaa bapari. Ma awara mi k'dp'dyo meraaparida
a p'ani k'achia-idaa beerd ome maik'aapa Cesar-
it'ee impuesto p'epataard ome. 35 Mamida Tachi
Ak'Orepa waarata ak'ipimaa bida aji, mia oo bi
k'aurepa para jOmaara pari.

Jestis Simon tede

36 Fariseo tijarapatap'edaa Simonpa Jesus t'%
péiji nek'o chemera ichi ome. Maga Jesus wdji
iru temaa. Su-ak'i beeji mesade. 37 Ma p'uurude
wéra p'ek'au k'achia ooyaa bapachi. Magipa
k'awaak'ari Jesus wada nek'ode ma fariseo tede,
atajichok'o chak'ek'a méu pi-ia alabastrodee ooda
ipuru bi k'erapa maik'aapa wdji irumaa. 38 Jée
wapa su-ak'i banaji Jesus biirimdi maik'aapa iru
biiri siimaa beeji ichi taubapa. Maap'eda ichi pu-
dapa p'ooji. Mépai Jesus biiri wére atap'eda, it'aaji
maik'aapa ma k'era weet'aaji ai iri ak'ipiit'ee Jesus
K'inia iru bi. 39 Simonpa maéaga unuk'ari, k'Tsiaji:
“Na eperd waara Ak'Ore pedee jarapari pada paara,
k'awak'ajida aji, k'dare eperdpa ichi t'dbaimaa bi

madik'aapa maga oopi-e pak'aji, ma wéra p'ek'au
k'achia ooyaa baird.”

40 Méapai Jesupa Simonmaa magaji:

—Simodn, mia pimaa ne-inaa jara k'inia bida aji.

Simonpa p'anauji:

—Tachi Jarateepari, jaraji.

41Jesupa nepiriji:

—Eperdard omé p'arat'a paraa p'anajida
p'arat'a prestapatamai. Abaapa paraa baji
quinientos denarios; chi apemapa cincuenta
denarios. 42 P'oyaa p'aada-e pak'dri, chi p'arat'a
presta péidapa dra chupiria k'awaaji maik'aapa
omeerdmaa p'aapi-e paji. Ird mimaa jardji
ichisdgipa ma p'arat'a prestapari audu k'iniara
iru bait'eema? aji.

43 Simonpa p'anauji:

—¢Chi p'arat'a waibiara paraa bada-ek'a? aji.

Jesupa magaji:

—Waarada aji.

44 Mdpai Jesupa ma wéramaa ak'iji maik'aapa Si-
monmaa magaji:

—¢Na wéra unu bik'd? aji. Mi t'Tuk'dri pi tede,
pia mi pia auteebai-e paji. Pania tee-e paji mi biiri
siimerd. JO0dee na wérapa mi biiri siiji ichi taubapa
maik'aapa p'ooji ichi pudapa. 45 Mi t'Tuk'dri, pia
mi k'ira i-e paji. Mamida mi nama t'furu weda na
weérapa mi biiri imaa bi. 46 Pia mi poro iri aceitepa
p'uru-e paji. Mamida irua k'era weeji mi biiri iri.
47 Mapa mia jara bi: Irua p'ek'au k'achia chok'ara
oopata wépapiji, mi audu k'inia iru baird. Mamida
eperdpa K'isia bi pird ichia mak'iara p'ek'au k'achia
00-e bi, mdgara ma eperdpa mi mak'iara k'inia-e bi.

48 T'8epai Jesupa magaji ma wéramaa:

—Pia p'ek'au k'achia oopata wépajida aji.

49 Méapai apemaara arii p'anadap'edaardpa iidi
para beeji:

—¢K'aima ajida, jagi? ¢Eperdardpa p'ek'au k'achia
oopata paara wépapi bik'a? ajida.

50 Mapai Jesupa waya jaraji ma wéramaa:

—Pi waara AKk'Orede ijda baird, irua pi o
k'achiadeepa k'aripa ataji atuanaamera. K'diwee
wapade aji.

8

Weéraardpa Jesus k'aripapatap'edaa

1 Ma t'@epai Jesus nipapachi p'uuru beede
madik'aapa ai ik'aawa p'uuru k'aipee beede.
Jaratee nipapachi AKk'Orepa pedee pia jara
pé€ida; irua eperdara bi K'inia bi ichi jua ek'ari,
ichideerd p'aneedamerd. Chi k'Op'dyoord doce
auk'a nipapachida iru ome. 2 Ichiaba wéraard
nipapachida iru ome. Ai naaweda ma wéraard
tk'uru netuara Kk'ap'iade merdtia p'anajida
madik'aapa Uk'uru Kk'ayaa p'anajida. Mamida
Jesupa ma jOmaweda jipaji. Mairddepema paji
Maria, ichiaba tfijarapatap'edaa Magdalena.
Iru k'ap'iadeepa ]esupa netuara siete uchiapiji.
3 Ichiaba baji Cuza wéra tjjarapatap'edaa Juana.
Ma Cuza Rey Herodes tedepema mimiapataara
poro waibia paji. Ichiaba baji Susana, awaraa
weéraard chok'ara ome. Ma weéraardpa Jesus chi
k'dp'ayoord ome K'aripapachida; teepachida
net'aa maik'aapa p'arat'a.

Net'atau p'oparide nepirida
(Mt 13.1-9; Mr4.1-9)

4 Maapai eperdard chok'ara uchiajida
p'uurudeepa Jesus ak'ide. Maga eperdard chok'ara
chip'edachida. Maga nide Jesupa na pedee nepiriji
Ak'Ore Uraa jarateeit'ee:

5 —Eperd wdji net'atau p'ode. Ma p'o wak'ari,
Uk'uru baaijida o jdde. T'@epai mama eperdard
biiripa t'iak'oojida madik'aapa ipanaardpa k'ok'oo
chejida. 6 Uk'uru baaijida m&u-idaade méik'aapa
t'onojida mida, taard-e weda piik'oodachi, pania
wéede baaidap'edaa perd. 7 Uk'uru baaijida ne-
iiri-idaade madik'aapa auk'a t'onojida. Mamida
ne-iiri k'ap'ip'iara waripari perd, méagi net'atau
t'ono wéadap'edaa piuk'oodachida. 8 J6dee awaraa
net'atau baaijida eujd piade. MAigi t'onojida,
warijida miik'aapa pia chaujida. Uk'uru net'atau
abaadeepa tau cien uchiajida.

Nepirip'eda, Jesupa golpe pedee;ji:

—iPia K'isiati pardpa et'ewa TUridap'edaade
k'awaadamerad k'data jara k'inia bi!

Sdap'eda Jesupa nepiripachi jarateeit'ee
(Mt 13.10-17; Mr4.10-12)

—¢K'data jara k'inia bima ajida, pia nepiri bada?

10Jesupa p'anauji:

—Tachi Ak'Orepa pardmaa k'awapimaa bida aji,
ne-inaa naaweda k'awapik'aa pada awaraardmaa:
sdga ichideerd p'aneedai. Mamida awaraardmaa
mia nepiripari jarateeit'ee:

‘Arapa mia 00 bi ak'i p'ani mida, wdara unuda-
e maik'aapa mia jara bi Uri p'ani mida,
k'awada-ee p'aneedamera.’ (Is6.9)

Jesupa k'awapida net'atau p'oparide
(Mt 13.18-23; Mr 4.13-20)

11 Mapai Jesupa magaji:

—Mia nepirida net'atau p'oparide néga jara
K'inia bi. Ma net'atau p'oda jara k'inia bi Tachi
Ak'6re Uraa jara péida. 12 Chi o jade baaidap'edaa
jara k'inia bi eperdardpa ma jara péida Uripata.
Mamida Netuara Poro Waibia chepari ne-
inaa ooit'ee, t'dripa ma pedee ijdanaadamerd
madik'aapa Wanaadamerd Ak'Ore eujddee. 13 Jodee
chi net'atau mau-idaade baaidap'edaa jara Kk'inia
bi eperdardpa ma jara péida o-1a liri p'ani. Mamida
chi mau-idaade t'onoda taard-e weda piidaiparik'a,
maga pik'a magiirdpa ma jara péida taara-epai
ijdapata. Ma liraade ijdadap'edaa k'aurepa nepirade
baairuta pird, maa-e pird awaraardpa achi jiriruta
pird miapidait'ee, ijda amaapata. 14 Jodee chi
net'atau ne-iiri-idaade baaidap'edaa jara k'inia bi
eperdardpa ma jara péida pia Uri p'ani. Mamida
t'8epai K'isia p'aneeruta piara bi p'arat'a atadait'ee
maa-e pird achia ne-inaa audu oo k'inia p'ani
oodait'ee, Ak'Orepa k'inia bik'a oodai k'dyaara.
Maga p'aneepata ne-uu warip'eda chauk'aa bhik'a.
15> Mamida chi net'atau euja piade baaidap'edaa
jara k'inia bi eperdardpa ma jara péida wdara
ijdapata achi t'dride. Mapai p'anapata ma Uraade
jara bik'a maik'aapa choopata achi ijda p'anide.
Magd p'aneepata ne-uu pia chauparik'a.

Jesupa lamparade nepirida
(Mr4.21-25)

16 Maap'eda Jesupa awaraa nepiriji:

—Tachia lampara k'oodak'aa ata bidait'ee
ne-inaa edajdde maa-e pird cama ek'ari. Ma
K'dyaara lampara k'oodap'eda, it'i ata bipata pia
idaamerd te jade p'aniird-it'ee. 17 Maga pik'a
Tachi Ak'Orepa 00 bi mera pik'a bi eperaardpa
k'awanaadamera. Mamida t'€epai irua jOmaardmaa
k'awaapiit'ee k'data jara k'inia bi. Ichiaba ira
irua oo bi jdmaardmaa k'awapi-e. Mamida t'€epai
k'awaapiit'ee.

18 Maperd pia Uriti. Chi k'awa bimaa Tachi
Ak'Orepa audupiara k'awaapiit'ee. Mamida chi
ne-inaa k'awaara k'isia bipa k'awa bi paara
Wepapiit'ee.

Marta Jesus ipemaard ome

(Mt 12.46-50; Mr 3.31-35)

19 Jesus nawe chi ipemaarad ome wéjida irumaa.
Mamida iru k'ait'a p'oyaa wada-e paji eperdara see
nibada pera. 20 Méapai eperdpa jaranaji Jesumaa:

—Pi nawe pi ipemaard ome taawa nimaa
p'anida aji, pi ak'idait'ee.

21 Méaga Urik'ari, ichia mégaji:

—AK'dre Uraa firipataard mdik'aapa oopataara
Ak'Orepa jara bik'a, mairdta mi nawek'a bi
maik'aapa mi ipemaarak'a.

Jesupa ndu p'usa ome t'umadtipida

(Mt 8.23-27; Mr 4.35-41)
22 Ewari aba Jesupa maégaji chi k'dp'ayooramaa:
—Wadama aji, lago K'iraik'a eeree.

Mapai barcode bataujida mdik'aapa wdjida. 23 Sia
wadade Jesus k'didachi. Maimisa p'usara t'o nibeeji.
Mapa barco pirubaai wa nipaji. 24 Mapa Jesus
irimat'aajida maik'aapa magajida:

—iTachi Jarateepari, pirubaai wadapi!

Jesus p'irabaidachi maik'aapa pedeeji ndumaa
madik'aapa p'usamaa. Jomaweda t'umatidachi
maik'aapa ip'ii Giu beeji. 25 Mdapai Jesupa chi
k'6p'ayoordmaa iidiji:

—¢Sdap'eda pardpa ijdada-e p'anima aji, mia para
ak'iit'ee?

Mamida achi j0maweda p'era jOnipa ak'itrua para
beeji maik'aapa achi pitapai iidi para beeji:

—¢K'aima ajida, nfigi? Iru pedeepa ndu, p'usa
paara t'umatipiparida ajida.

Eperd k'ap'iade netuara merdtia bada
(Mt 8.28-34; Mr 5.1-20)

26 T'8epai panajida Gerasa eujade lago k'iraik'a
eere, Galilea eujad k'frapite. 27 Jesus batauk'ari,
eperd netuara merdtia bi iru Kk'ait'a cheji.
P'uurudepema paji mida, taard p'aru ji-e baji;
ichiaba teeda bak'aa paji. Bapachi jdira mau te
uriade. 28 Magi eperdpa Jesus unuk'dri, iru K'irapite
sinapotepa bia baainaji:

—]Jesus, Ak'Ore Waibia Warra, mi ome t'Tundaji.
iMi chupiria k'awdaji! jIchiak'au biji!

29 Maga jaraji Jesupa jara bada pera uchiamera
ma eperd k'ap'iadeepa. Taard baji ma netu-
ara merdtia bi iru k'ap'iade. At'apai ma netu-
arapa irumaa ne-inaa pariatua oopiji. Maimisa
eperdardpa iru jua biiri ome cadenapa ji nibijida
dyaa Wanaamerd. Mamida ma netuara juapa irua

ma cadena tiit'aapachi méik'aapa jirabodoji t'imi
eperdard p'anadak'aamaa. 30 Méapai Jesupa iidiji:

—¢Pi, k'asaa t'jjarapatama? aji.

Ichia p'anauji:

—Mi t'ijarapatada aji, Legion.

Maga jaraji netuara chok'ara ichi k'ap'iade
tTudap'edaa perd. 31 Mdpai ma netuaraardpa
Jesumaa chupiria iidipachida &chi péinaamerd uria
audu ndpia bidee. 32Ma k'ait'a ee k'arraya sinaara
chok'ara nek'omaa p'anajida. Mapa netuaraarapa
chupiria iidijida ma sinaard k'ap'iade tTupimera.
Mapai Jesupa maga 00ji. 33 Aramdagd netuaraara
uchiajida eperd Kk'ap'iadeepa madik'aapa t'Tujida
ma sinaard Kk'ap'iade. Aramata sinaara
p'irak'oodachida ee k'Oot'ari jira bidee. Toida
baainadap'eda, iyapa jiak'oodachida.

34 Ma sinaard jia p'anadap'edaardpa maga
unudak'ari, p'irak'oodachida p'uurudee
nepiridait'ee p'uuru pidaardmaa madik'aapa ma
p'uuru k'ait'a beerd@maa. 35 Mapa eperaara
uchiajida ak'ide. Jesumdi pachedak'dri, unujida
ma eperd netuara k'ap'iade meratia bada su-
ak'i bi Jesus biiri kK'ait'a. P'aru jip'eda, k'diwee
su-ak'i baji. Maga unudak'dri, ma eperdard
p'era para beeji. 36 Mapai chi unudap'edaarapa
nepirijida sdgapi Jesupa jipaji ma eperd netuara
k'ap'iade merdtia bada. 37 Maap'eda ma Gerasa
eujddepemaardpa Jesumaa chupiria iidijida ayaa
wamerd mamaik'aapa, audu nejasia p'anadap'edaa
perd. Mapai Jesus barcode bataup'eda, wéji. 38 Wai
naaweda, ma eperd netuara k'ap'iade meratia

wépimerd. Mamida Jesupa jaraji beemera. Magaji:
39 —Wapade aji, pichi temaa madik'aapa

nepiripade aji, Tachi Ak'Orepa pi ome ooda.
Aramdgd ma eperd wdji ma p'uurudepema

jOmaardmaa nepiride Jesupa ichi ome ooda.

Jairo k'au mdik'aapa wérapa Jesus p'aru i t'Obaida
(Mt 9.18-26; Mr 5.21-43)

40 Jesus lago Kk'fraik'a eere pachek'ari,
eperdardpa iru o-la auteebaijida, jOmaardpa iru
ni p'anadap'edaa perd. 4! Méaga nide pacheji
eperd tiarapatap'edaa Jairo. Ichi Ak'Ore Uraa
jarateepata tedepema poro paji. Jesus biirimai
ichi temaa 42 chi k'au jipade, juak'aya nibada pera.
K'au apai iru baji; mégi doce afios iru baji.

Jesus warude Jairo temaa, iru ome nipapataara
see nibada k'aurepa p'fsua baji. 43 Ma eperdard
ome baji wéra bi k'ayaa bi. Doce afios waamiapa
k'ayaa baji. Ichi p'arat'a jodai baji jipapataara
juade nipa. Mamida apidaapa p'oyaa jipadak'aa
paji. 4 Ma weéra Jesus apiteik'aapa k'ait'a wiji
mdik'aapa iru iripema p'aru i t'Obait'aaji. Aramata

—¢K'aipa mi t'Obaijima? aji.

Chi Kk'Op'dyoord jOmaardpa dachia-e pajida
apachida.

Mépai Pedropa magaji:

—TachiJarateepari, eperdardpa pit'isia warutada
aji.

46 Mamida Jesupa magaji:

—Epera k'ayaa bipa mi t'6baijida aji. Mideepa
uchiajida aji, Ak'Gre juapa ma epera jipait'ee.

47 Mdapai ma weérapa unuk'ari p'oyaa miru-e paji,
biiri wérewéree wdji maik'aapa bedabaidachi Jesus
biirimadi. Jomaara taide jaraji k'aare-it'ee t'Obait'aaji
maik'aapa sdgd jipa beeji. 48 Mdapai Jesupa magaji
irumaa:

—WEeéra, pia mide ijda baird, jipa beejida aji.
K'aiwee wiji.

49 At'dri Jesus pedeemaa bide Jairo tedeepa péida
pacheji méik'aapa mégaji ma AKk'Gre Uraa jarateep-
ata tedepema poromaa:

—Pi Kk'au jai-idaajipi. Tachi Jarateepari
ichiak'au bipade aji.

S0 Mamida Jesupa maga Uirik'dri, magaji Jairomaa:

—Waaweenaapade aji. Jip'a ijdapade aji. Pi k'au
jipa beeit'ee.

51 Temdi panadak'dri, Jesupa chi k'Op'dyoord
jOmaweda t'Tupi-e paji. Aba t'Tupiji Pedro, Santiago,
Juan maik'aapa chi k'ayaa nawe chi ak'ore ome.
52 Eperdara taawa p'anadap'edaard jomaweda jée
para baji t'dri p'uapa. Mamida Jesupa magaji:

—]J@&enaati. Na wéra k'au jai-idaa-e bi. Jip'a k'dita
bida aji.

53 Maga Uridak'dri, jdmaardta €idachida iru-it'ee,
k'awa p'anadap'edaa perad jai-idaa bi. 54 Mamida
Jesupa ma wéra K'au juade jita atap'eda, golpe
pedeeji:

—WEeéra chali, jp'irabaiji!

55 Aweda chok'ai beeji madik'aapa aramata
p'irabaidachi. Méapai Jesupa jaraji nek'opidamera.
56 Chi ak'Oreerd p'era pik'a jOneejida. Mamida

Jesupa jaraji ma p'asada awaraaradmaa
nepirinaadamera.

9

Jesupa chi k'6p'dyoord péida jarateenadamerd
(Mt 10.5-15; Mr 6.7-13)

1 Jesupa chi k'dp'dyoord doce t'i p'e atap'eda,
jaraji Tachi Ak'Gre juapa netuara uchiapidamera
maik'aapa k'ayaa k'Ira t'ddoo jipadamerd. 2 Mapai
dra péiji k'ayaa beerd jipadamerd maik'aapa jara-
teedamerd Tachi Ak'Orepa eperdard biit'ee ichi jua
ek'ari, ichideerd p'aneedamerd. 3 Mdgd péirude
Jesupa magaji:

—Ode warutade ateendati pak'uru t'idik'a
wadait'ee, muchila, pan, p'arat'a, maa-e pird
awaraa p'aru jidait'ee. 4 K'eudaik'dri, pardpa
unuruta tede p'anéeti, mamaik'aapa waruta misa.
5 P'uuru abaade pard auteebaida-e pird madik'aapa
pardpa jarateepata liridaamaa p'ani pird, uchiati ma
p'uurudeepa maik'aapa biiridepema yooro p'ora
néep'éti ak'ipidait'ee Tachi Ak'Orepa dra K'aripa-e
pait'ee.

6 Mapai chi k'Gp'ayoord wdjida p'uuru bee chaa.
Tachi Ak'Ore pedee pia jara péidajaratee wapachida
maik'aapa k'ayaa beerad jipapachida.

Rey Herodepa k'isia bada
(Mt 14.1-12; Mr 6.14-29)

7 Rey Herodepa firik'ari Jesupa méagee ne-inaa
jomaweda 00 bi, K'awa-e paji k'data K'Tsiait'ee.
Eperdard Uk'uruurdpa jarapachida Juan Bautista,
chi piuda chok'ai p'irabaijida apachida.
8 Uk'uruurdpa jarapachida iru chonaardwedapema

Ak'Ore pedee jarapari Elias. J0dee awaraardpa
jarapachida awaraa chonaardwedapema AK'Ore
pedee jarapari, chok'ai p'irabaida. 9 Mamida
Herodepa magaji:

—Taardru mia jara péida Juan Bautista otau
tiap'et'aadamera. ;K'aipaa mégi eperd? Mia tiridoo
irua oopari ne-inaa eperdardpa p'oyaa oodak'aa
dchi juadoopa.

Mapa Herodepa Jesus k'fra unu k'inia baji.

Jesupa eperdard cinco mil nek'opida
(Mt 14.13-21; Mr 6.30-44; Jn 6.1-14)

10 Jesus k'dp'dyoord pachedak'dri achia jaratee
nipadap'edaamaapa, irumaa nepirijida jdma achia
oodap'edaa. Mapai irua ara ayaa ateeji Betsaida
p'uurudee. 11 Mamida eperdardpa k'awaadak'ari,
t'8e wdjida. Maird pacheruta unuk'ari, Jesupa ara
auteebaiji maik'aapa jarateeji Ak'Orepa eperdara bi
K'inia bi ichi jua ek'ari ichideerd p'aneedamera.
Ma awara ara k'ayaa beera jipaji.

12 K'eupodopa chi k'dp'dyoord Jesumaa chejida
maik'aapa magajida:

—Eperdard péipade ajida, iinadamera maik'aapa
chik'o jirinadamerd p'uuru beemaa maa-e pird
ai ik'aawa eperdard beemaa, nama wé-e perd
nek'odait'ee.

13 Mapai Jesupa magaji:

—Pardpa chik'o téeti k'odamera.

Achia p'anaujida:

—Taipa iru p'anida ajida, pan joisomaa
mdik'aapa chik'o omé. Maigi araa-e pait'ee wida-
e pird chik'o netode na eperdard chok'ara para
biira-it'ee.

14 ¥mik'fraard cinco mil paji. Mamida Jesupa
magaji chi k'6p'dyoordmaa:

. —Su-ak'ip'aneepidapade aji, cincuentacincuen-
aa.

15 Aramdgda jOmaardta su-ak'i p'aneepijida.
16 T'€epai, Jesupa jitaji ma pan joisomaa chik'o
omee ome mdik'aapa it'aa ak'ip'eda, gracias
jaraji Tachi Ak'Oremaa ma chik'o pari. Mapai
k'Orak'oop'eda, teeji chi k'Op'dyoordpa eperdardmaa
jedenadamerd. 17 Eperdard nek'ojida bi jawaa
p'aneerutamaa. Maap'eda Jesus k'Gp'dyoordpa
p'ejida k'oraa docena aba, ma chik'o pan pite ome
nibeeda.

Pedropa jarada Jests Tachi AK'Orepa péida
(Mt 16.13-19; Mr 8.27-29)

18 Ewari aba Jesus it'aa t'imaa bak'dri chi

—¢:Mi K'aima a p'anima aji, eperdardpa?

19 P'anaujida:

—UOk'uruurdpa jara p'ani pi Juan Bautista,
piup'eda p'irabaida. Awaraardpa jara p'ani pi
chonaardwedapema Elias. JOdee awaraardpa jara
p'ani pi chonaardwedapema AK'Ore pedee jarapari,
chok'ai p'irabaida.

—Pardparama, (mi k'aima adaima? aji.

Mapai Pedropa p'anauji:

—Pi Cristo, Tachi Ak'Orepa péida eperdard rey
pamera.

Jesupa jarada ijdadak'aa beerdpa ichi peedait'ee
(Mt 16.20-28; Mr 8.30-9.1)

21 Mamida Jesupa jip'a jaraji maga
nepirinaadamera awaraaramaa. 22 Mapai magaji:

—Mi, chi Eperd Ak'6re Truadepema ichita
chupiria nibait'ee. Judiord poro waibiarapa,
p'aareerd  poroorapa, madik'aapa  Moisepa
p'dda jarateepataardpa mi K'ira unuamaa iru
p'anadait'ee maik'aapa mi peepit'aadait'ee.
Mamida ewari Opeemaa mi chok'ai p'irabaiit'eeda
aji.

Sdga eperdard nipadaipia bi Jests ome

23 T'8epai Jesupa magaji jomaweda ichi ome nipa-
pataaramaa:

—Eperd mi ome nipa K'inia bi pird, K'isiaik'araa bi
ichiane-inaa oo k'inia bidepai. Ichi kuruso &dp'aipia
bi eperd peenadait'eek'a. Pia jarait'eera, ewari
chaa ooipia bi mia oopi bik'a, ma k'aurepa mi-
apiruta pijida piurumaa. 24 Epera piuamaa bi pira
mide ijdapari k'aurepa, magi piuk'dri, atuait'ee.
Mamida epera piuru pird mide ijdapari K'aurepa,
migi it'aa wiéit'ee ichi piuk'dri. 25 Ma awara
¢k'dare piata baima eperdpa ne-inaa pia na p'ek'au
eujdde nibi jdmaweda ataru pird, mamida piup'eda
chok'ai p'irabai-e pird Ak'Gre eujade? Ichia net'aa
iru bi atuait'ee maik'aapa banait'ee tok'arradee.
26 Epera Kk'ira nejasia bi pird jarait'ee mide ijda bi
maa-e pird mi liraa jarait'ee awaraardmaa, magara
mi, chi Eperd Ak'Ore Truadepema jida k'ira ne-
jasia bait'ee méreda ait'ee, mi Ak'Ore Waibia k'ira
wareede chek'driiru angeleerd ome. 27 Mia wéarata
jararu. Nama p'aniird Gk'uru piudai naaweda,
unudait'ee Tachi Ak'Grepa eperdard biru ichi jua
ek'ari, ichideerd p'aneedamera.

Jestus kK'tra awaradaida
(Mt 17.1-8; Mr 9.2-8)

28 Tomiamaa maga jarada t'@epai, Jesus waji
ee nok'odee. Ichi ome ateeji Pedro, Santiago
mdik'aapa Juan. Mama iru it'aa timaa beeji.
29 Maga it'aa timaa bide ichi k'ira awaradachi
mdik'aapa chi p'aru t'o-t'oo wuchiterreedachi.
30 Mdga nide eperdard jaure omé chejida maik'aapa
pedee p'aneejida iru ome. Chonaarawedapemaara
Moisés Elias ome paji. 31 Achi ik'aawa idaa pia
urua nibaji. Chejida Jesumaa jarade taard-e nide
chupiria nibait'ee maiik'aapa piut'ee Jerusalende.
32 Mama ee nok'ode Pedro chi k'dp'dyoord ome
tap'ok'ee jOnajida mida, k'dida-ee p'anajida. Mapera
unujida Jesus mdgd Kk'ira waree maik'aapa ma
eperdard omé. 33 Ma eperdard Jesus ik'aawaapa
uchiarutade Pedropa magaji:

—Tachi Jarateepari, jpia bi nama p'anadait'ee pi
ome! Oodait'eeda aji, te chak'eerad Opee, aba pi-
it'ee, aba Moise-it'ee, chi apema Elia-it'ee.

Mamida Pedropa k'isia-ee maga jaraji. 34 Iru
pedee nibide jiararapa &chi jdmaweda aneu ata
cheji. Mégéa jiarara esajiak'a dchi unudak'ari, ne-
jasiadachida. 35 Méapai ma jiararadeepa Tachi
AK'Orepa pedeeji:

—Nagida aji, mi Warra k'inia, mia jirit'erada.
jOriti iru pedee!

36 Ma pedee TUiridap'eda, Jesus ituaba beeji ara
ome. Mapai K'Tup'ee p'aneejida. Ma t'€epai dchia
unuda ma ewate apidaamaa nepirida-e paji.

Jesupa netuara uchiapida warra k'ap‘iadeepa
(Mt 17.14-21; Mr 9.14-29)

37 Ai norema Jesus, Pedro, Santiago mdik'aapa
Juan ee nok'odeepa edaa chedak'dri, eperdard
chok'ara chejida Jesus ome unudait'ee.
38 Mairddepema eperd abaapa golpe pedeeji:

—Tachi Jarateepari, mi chupiria k'awaapade aji.
Mi warra apai iru bi ak'inapdde aji. 39 Netuarapa
iru jita atak'adri, biapipari, wawapipari madik'aapa
iduba Kk'Gp'ep'ee uchiapipari iru it'aideepa. Iru
ichiak'au bik'aa. Mapera piupiit'eeda aji. 49 Mia
apit'aadamera. Mamida p'oyaada-e paji.

41Jesupa p'anauji:

—Aal, eperdard, ¢at'arita mide ijdada-e p'anik'a?
iljdadak'aardk’'api p'ani! ¢JOmasaa taardit'ee para
ome ijdarutamaa? Anéeti ma warra.

42 Ma warra Jesus k'ait'a chek'dri, netuarapa
eujdde bat'at'aaji madik'aapa waya wawat'aaji.
Mamida Jesupa ma netuara itriat'aaji maik'aapa
uchiapit'aaji. Ma warra maga jipap'eda, teeji
chi ak'Oremaa. 43 Arii p'anadap'edaara jomaweda
p'era pik'a para beeji, Ak'Grepa ne-inaa pia ooda
unudap'edaa pera.

Jesupa waya jarada ichi peedait'ee
(Mt 17.22-23; Mr 9.30-32)
Eperdard ak'itrua para beeru misa Jesupa ooda
k'aurepa, irua magaji chi k'0p'dyooramaa:
4 —Na pedee pia Uriti maik'aapa k'Ira atu-
anaati: eperdpa mi, chi Epera Ak'ore Truadepema
baaipiit'ee k'achia beera juade.

45 Mamida achia k'awada-e paji irua jara k'inia
bada. Tachi AKk'Orepa 8ramaa at'dri maga k'awapi
K'inia-e baji. Ma awara dchia waawee p'anajida
iididait'ee k'§ata jara k'inia baji.

Eperd waibiara bi AK'Gre K'irapite
(Mt 18.1-5; Mr 9.33-37)

46 Maapai Jesus k'Op'dyoord aupedee p'aneejida
k'awaadait'ee dachidepema Kk'aita waibiara bi.
47Jesupa k'awaak'ari arapa k'Tsia p'ani, warra chai
ataji maik'aapa ak'ini biji ichi ik'aawa 48 méik'aapa
magaji:

—Eperdpa mide ijda bi k'aurepa ndgi warra
chaik'a auteebairu pird, mi jida auteebaipari. Ma
awara chi mi auteebairupa mi péida auk'a au-
teebaipari. Mapa chi parddepema ek'ariara pik'a
bi audua-ee baird, mégita waibiara pait'ee Ak'Gre
K'Trapite.

Jesus ome nipak'aa bipa netuara uchiapida
(Mr 9.38-40)

49 Mapai Juanpa magaji:

—Tachi Jarateepari, taipa unujida eperdpa
pi t% jarap'eda, netuara uchiapi bi eperdard
k'ap'iadeepa. Mdaga unudak'ari, taipa oonaapade
ajida, tachi ome nipak'aa pera.

50Jesupa p'anauji:

—Ichiak'au oopiti. Tachi ome nipak'aa pijida,
tachi eere bida aji.

Samaria eujddepemaardpa Jesus yiaraa iru
p'anadap'edaa

51 Ewari K'ait'a pa wak'dri Jesus it'aa wait'ee,
sOcharra waji Jerusalén ode. 52 Ichi naa eperdara

chok'a péiji Samaria eujaddepema p'uuru K'aipee
bimaa, te jiridamera aide k'didait'ee. 53 Mamida ma
Samaria eujddepemaardpa iru auteebai k'iniada-
e paji, k'awa p'anadap'edaa pera judiora p'uuru
Jerusalendee waru. >4 Chi k'Gp'dyoord Santi-
ago Juan ome mdiga k'awaa atadak'dri, Jesumaa
magajida:

—Tachi Waibia, ¢k'inia bik'd ajida, taipa pait'iipa
baaipidamera maira iri, joddaidamera?

5 Mamida Jesupa ara itriak'ooji, maga k'achia
k'isiadap'edaa pera. 56 Mapai wédjida awaraa p'uuru
k'aipeedee.

Jesus ome nipa k'inia p'anadap'edaara
(Mt8.19-22)

570de wadade eperdpa Jesumaa magaji:

—Tachi Waibia, pi ome wa k'inia bida aji, chi
warumaa.

58Jesupa p'anauji:

—Usap'd yooro te uria iru bee madik'aapa
ipanaarad te iru bee. Mamida mi, chi Eperd AKk'Ore
Truadepema arajdgaa ni, K'dipari wée. Made
k'Tsiaji, jarai naaweda wdara mi ome nipa k'inia bi
wa maga-e.

59 Mapai Jesupa mdgaji awaraa eperamaa:

—Mi ome nipa chéji.

Irua p'anauji:

—Tachi Waibia, mi jida pi ome nipaparii K'inia
bi. Mamida ai naaweda mi ak'Ore iapipade aji, iru
piuk'ari.

60Jesupa p'anauji:

—Ichiak'au bipade aji, atuadait'eerdpa achi piu-
dap'edaard iadamera. Pi, j0dee, nipa chéji mi ome

madik'aapa jaratéeji Tachi AK'Orepa eperdard biit'ee
ichijua ek'ariichideerd p'aneedamera.

61 Mapai awaraa eperdpa magaji:

—Tachi Waibia, pi ome nipa Kk'inia bida aji.
Mamida ai naaweda wapiji mi tedepemaara ak'ide.

62Jesupa p'anauji:

—Eperdpa eujd p'éirat'imaa bi pird aradopa, jip'a
nok'ooree ak'iipia bi. Apitee ak'iru pird, pia ba-e
pait'ee Tachi Ak'Ore jua ek'ari ichideera ome.

10

Jesupa eperdard setenta 'y dos péida
jarateenadamerd

1Maap'eda Jesupa chi k'dp'dyoord awara setenta
y dos jirit'eraji ichi ome nipapataarddepema. Ara
ome-omee péiji ichi naa wadamerd p'uuru bhee
chaa ichi wiit'ee badamaa. 2 Ara péik'ari, méagaji:

—Eperdard chok'ara mide waide ijdada-e p'ani.
Ne-uu audu chau bik'api p'ani. Mamida mimi-
apataard chok'ara-ee p'ani. Mapa iidipatdati
Tachi Ak'Gre, ma ne-uu chiparimaa awaraa mimi-
apataarad péimerd chi chau bi p'ede. 3 Wati
eperdardmaa jarateede. Mia pard péiru oveja
chak'eerd péik'ajik'a ne-animalaara k'achia beera
t'dide. 4 Na wdrutade ateendati muchila, p'arat'a
maa-e pird awaraa chancla. Ichiaba taara ak'ini
p'aneenaati pedeedait'ee chi unurutaard ome.
5 Epera tede t'Tudak'dri, naapiara jarapataati: “Na
te pidaara pia p'anapataati.” ¢ Mdgd epera t'ari pia
paraa pird ma tede, iru k'diwee beeit'ee. Mamida
iru t'ari pia-e bi pird pard ome, Tachi Ak'Orepa
iru k'diwee bapi-e pait'ee. 7 Ma tede p'anéeti.

Arapa teeruta k'6ti maik'aapa toti, pard, mi mimia-
pataardpa maga atadaipia baird pachi mimia pari.
Te awara-awaraa nipanaati; te abaadepai p'anéeti.

8 ’P'uurude panadak'ari, ma
p'uurudepemaardpa pard auteebairuta pirg,
k'Oti drapa teeruta. 9 Ma p'uurudepema k'ayaa
beerd jipak'Ooti madik'aapa mdirdmaa jarati:
“Tachi Ak'Grepa pard bi K'inia bi ichi jua ek'ari
ichideerd p'aneedamerda.” 10 Mamida awaraa
p'uurude panadak'dri, ma p'uurudepemaardpa
pard auteebaida-e pird, calle jdde wayaarutade
ndga jaratii 11 “Pachi p'uurudepema yooro
p'ora tai biiride beeda paara néep'eruta, para
t'dri k'achia p'anadaird tai ome! K'awadati Tachi
Ak'Orepa pard bi K'inia bi ichi jua ek'ari ichideera
p'aneedamerd. Mamida pardpa méga k'iniada-
e.” 12 Mia jara bi: Ak'Ore ewari waibia ewate
irua ma p'uurudepemaard audupiara Kk'achia
ooit'ee, chonaardweda Sodoma pidaard k'achia
ooda Kk'ayaara.

Puuru pidaardpa Ak'dre Uraa {ridaamaa
p'anadap'edaa
(Mt 11.20-24)

13 —jAai, Corazin p'uurudepemaaral! jAai,
Betsaida p'uurudepemaara! iTachi AK'Orepa
pard k'achiadee péiit'eepi! Tiro p'uurude, Sidon
p'uurude eperdpa ooda paara ne-inaa eperdardpa
p'oyaa oodak'aa dchi juadoopa, mia pard p'uurude
oodak'a, taard-e weda ijdak'ajida. Arapa p'ek'au
k'achia oopata oo amaa k'inia jonipa chupiria
iidik'ajida Tachi Ak'Oremaa. Ma p'ek’au k'achia
oopata k'aurepa t'ari p'uapa p'aru p'dimaa jik'ajida

mdik'aapa it'abarre p'ora it'aa p'ok'ajida &chi
poro iri. 14 Maperd mia jara bi: Tachi Ak'Ore
ewarl waibia ewate irua pard k'achiara ooit'ee
ma Tiro p'uurudepemaard K'dyaara mdik'aapa
Sid6én p'uurudepemaara k'dyaara. 15 Ichiaba para
Capernaum p'uurudepemaard, ¢k'isia p'anik'a
pard p'uuruta awaraa p'uuru k'dyaara waibiara
pait'ee Ak'Ore K'irapite? iMa K'dyaara irua pard
p'uuruta jot'aait'ee!

16 ’K'dp'ayoord, eperdpa para pedee trik'dri, mi
pedeek’a Uriit'ee. Jodee chi para yiaraa iru bipa mi
jida yiaraa iru bi. Ma awara mi yiaraa iru bi pird,
ichiaba mi Ak'Ore, mi péida, yiaraa iru bi.

Setentay dos dpitee chedap'edaa

17 Ma setenta y dos péida eperdard dapitee
chedak'ari, t'dri o-1-1a p'anajida. Magapachida:

—Tachi Waibia, jtaipa pi Kkap'ia pari
pedeedak'dri, netuaraardpa paara oopachida
taipa jaradap'edaak’a!

18 Jesupa p'anauji:

—Waara. Mia Satands unuji it'ariipa baaik'ari
pa baaiparik'a. 19 Mia pard k'aripaji t'iadamera
taamaara iri maik'aapa tusore iri, pardmaa maarep-
ida k'aada-ee. K'aripaji chdopataadamerd Netuara
Poro Waibia ome; irua para p'ua oo-ee. 20 Mapera
para t'ari o-1a p'anadaipia bi. Mamida ma k'dyaara
o-Tara p'anadaipia bi Tachi Ak'Orepa para t'i p'd iru
baird it'ari ichideera t'i p'd jéra bi librode.

Jests t'dri o-la bada
(Mt 11.25-27;13.16-17)

21 Maga pedee bide Tachi Ak'Ore Jaurepa iru
audu t'ari o-Tapiji. Mapai irua magaji:

—AKk'Ore Waibia, pi j0maara k'dyaara waibiara bi.
Ne-inaa jdmaweda it'ari nibi, na p'ek'au eujade nibi
paara pi jua ek'ari bi. Mi t'ari o-1a bi pia eperdara
jip'aardmaa K'awapiru perd ne-inaa pia waide
k'awapi-e pada k'isia k'awaa beerdmaa maik'aapa
poro wésaa beerdmaa. Méaga 00ji méga 00 K'inia
bada pera.

22°Mi Ak'Orepa ne-inaa joma biji mi jua ek'ari
mia ak'ipariimerd. Tachi Ak'Orepapai waara mi, ichi
Warra k'awa bi. Maga ichiaba mi, chi Warrapapai
wadara iru k'awa bi. Mamida mia iru k'awapii mia
k'awapi K'inia bi eperdardmaa.

23 Mapai Jesupa ak'iji chi Kk'Op'dyoor@maa
maik'aapa magaji:

—Pard, chi na ne-inaa unu p'aniird, waara t'ari
o-la p'ani. 24 Mia jara bi: Chonaardweda Ak'Gre
pedee jarapataardpa maik'aapa reyrapa unu k'inia
p'anajida pardpa unu p'ani. Mamida unuda-e paji.
Ichiaba iiri k'inia p'anajida pardpa nama Uri p'ani.
Mamida Urida-e paji, ewari ma-it'ee waide pa-e
bada pera.

Jesupanepirida Samariadepemat'dri pia badade

25 Ewari aba Moisepa p'dda jarateepari
pedeenaji Jesus ome. K'awaait'ee Jesupa waara
Ak're Uraa k'awa bi wa méga-e, magipa iidiji:

—Tachi Jarateepari, ¢k'data ooyama aji, mi it'aa
wait'ee?

26 Jesupa p'anauji:

—¢:K'data jara bi Moisepa p'ddade? ¢K'data unu
bima aji, aide?

27Ma Moisepa p'dda jarateeparipa p'anauji:
—Tachi Ak'6re Waibia k'inia iru bapariiji pichi
t'dripa mdik'aapa ne-inaa jOmaa k'dyaara iru
K'inia iru bapariiji. Ewari chaa K'isiaji irude

pichi t'dripa;’ (Dt6.5)
‘ma awara awaraard K'inia iru bapariiji, pichi
k'ap'ia k'inia iru baparik'a.’ (Lv 19.18)

28 Mapai Jesupa magaji:

—Pia p'anaujipi. Maga ooru pird, ichita ba-
pariit'ee Ak'Ore eujade.

29 Mamida ma Moisepa p'dda jarateeparipa
waapiara k'awaa k'inia baji. Mapa iidiji:

—Pia awaraardda ak'ari, ¢k'aita jara k'inia bima?
aji.

30 Mapai Jesupa ndga nepiriji jarateeit'ee:

—Epera Jerusalén ode wédji Jericd p'uurudee.
Maga ode wade nechiapataard uchiajida. Ma
eperd p'ua oojida madik'aapa iru p'aru paara chia
atajida. Perda peet'aajida. 3! Bii-ap'eda, p'aare
cheji ma ode. Mamida ma eperd eujade bi
unuk'dri, jip'a wayaaji ichi ode. 32 T'€epai Levi
éreerddepema uchiada ichiaba ma ode che wéji.
Mamida ma eperd maga unuk'ari, ichiaba jip'aichi
ode wayaaji. 33 Ma t'€epai Samariadepema ichiaba
ma ode cheji. Magipa ma eperd unuk'dri, iru
chupiria k'awaaji. 34 Iru k'ait'a wap'eda, aceite
vino ome p'uruji iru k'ap'ia p'ua bimai maik'aapa
p'aru sorede beda ataji. Mapai ma epera su-
ak'i binaji ichi burrode maik'aapa ateeji eperdara
temaa ak'i p'anadamerad. 35 Ai norema ma Samari-
adepemapa p'arat'a tau omé é&t'a atap'eda, teeji
ma te chiparimaa madik'aapa mégaji: “Ja epera ak'i

bapariiji mi cheru misa. Na p'arat'a awara faltaru
pird, mia p'aait'eeda” aji.

36 Maga nepirip'eda, Jesupa iidiji ma Moisepa
p'dda jarateeparimaa:

—¢K'data k'isia bima? aji. ¢Ma Opeedepema
chisdgipa ma eperd ak'ijima ichi Kk'ap'ia
ak'iparik'a?

37Ma Moisepa p'dda jarateeparipa p'anauji:

—Chi chupiria k'awaadapa pajida aji.

Mapai Jesupa magaji:

—Pia auk'a oopade aji, chupiria chedeerdmaa.

Jesus Marta tede p'asianada

38 Maap'eda ma ode Jesus waya wda nipaji
Jerusalendee. Panaji p'uuru k'aipeede. Mama
wera t'jjarapatap'edaa Martapa iru auteebaiji ichi
tede. 39 Marta ipewéra Maria mama baji. Ichi
Jesus biiri ik'aawa su-ak'i beeji Uriit'ee irua jararu.
40 Mamida Marta ne-inaa audu oomaa beeji
nek'opiit'ee Jesumaa maik'aapa chi k'dp'dyoordmaa.
Mapa Jesus k'ait'a cheji maik'aapa magaji:

—Tachi Waibia, ¢pi-it'ee p'ua-e bik'd aji, mi
ipewérapa mi k'aripa-e bi? Mia ne-inaa chok'ara
iru bi ooit'ee. Mapa jardji irua k'aripamera.

41 Mamida Jesupa p'anauji:

—Marta, Marta, pi audu k'isia nibida aji, ne-inaa
pi-ia oo k'iniapa. 42Mamida Mariapa ne-inaa piara
jiriji ooit'ee, mi nama bi misa. Apidaapa jarada-e
pait'ee irua maga oonaamera.

11

Jesupajarateedait'aa t k'awaadamerda
(Mt 6.9-15;7.7-11)

1 Ewari aba Jesus it'aa ti aupak'dri, k'dp'dyo
abaapa magaji:

—Tachi  Waibia, jaratéeji  taipa it'aa
ti k'awaadamerd, Juan Bautistapa chi
k'dp'ayoordmaa jarateedak'a.

2 Mapai Jesupa magaji:

—Par4 it'aa t'idak'dri, ndga jarati:

Tachi Ak'Ore it'ari bi,

pi t'i awaraa t'i k'dyaara pipiara bi.

Eperdard biji pichi jua ek'ari pichideera
p'aneedamera.

[Ooji pichia K'inia bik'a na p'ek'au eujade, it'ari
ooparik'a.]

3 Tai-it'ee chik'o téeji ewari chaa k'odait'ee.

4 Taipa p'ek'au k'achia oopata chupiria
k'awdaji maik'aapa perdonaaji

taipa perdonaapatak'a, awaraardpa taimaa
ne-inaa k'achia oodak'ari.

Tai k'achiade baaipindaaji.

Tai Kk'aripa atdji Netuara Poro Waibia
juadeepa.

5Ichiaba Jesupa magaji:

—K'Tsiadama ndgide.  Parddepemapa k'Op'dyo
iru bai. Esapite pi wdi iru temaa madik'aapa
jarai: “K'Op'dyo, mi-it'ee pan Opee téeji, 6 k'Op'dyo
aba et'ewapai t'imiipa pacheda perd mi temai.
Maarepida wée bi teeit'ee k'omerd.” 7 Maga
p'asada paara, irua jara-e pai: “Mi ichiak'au biji.
Puerta jia iru bi. Mi warrard mi ome nama Kk'ai
p'anipi. Mapa p'irabai-eda a-e pai, pimaa ne-inaa
teede.” 8 Mia jara bi: Magi K'Gp'dyo p'irabai-e
pird ne-inaa teeit'ee pi ichi k'dp'dyo perd, magara

p'irabaiit'ee waa iidi nibanaamera. Teeit'ee ne-
inaa jOma pia falta bi. 9 Maperd mia ndga jara
bi. Iidipatdati Tachi Ak'Oremaa. Irua teeit'eepi.
Jiripataati. Irua k'awapiit'eepi. Eperdpa puerta
t'aide t'iparik'a, Ak'Oremaa t'ipatdati. Irua para
K'aripait'eepi. 10 Chi iidi bimaa Tachi Ak'6repa
teepari; chi jiri bimaa Tachi Ak'Orepa k'awapipari
mdik'aapa chi t'f bimaa ewapari.

11°sPar@depema ak'Orepa taama teeik'a ichi war-
ramaa, irua chik'o iidik'dri? 12 Maa-e pira, ¢tusOre
teeik'd irumaa, ne-imi iidik'ari? 13 jMaga-epi! Par4,
ne-inaa k'achia oopataara mida, pachi warrardmaa
net'aa pia tee k'awa p'ani. Pardpa mdiga ooruta
pird, jaudupiara pachiit'aripema AKk'0re Waibia ichi
Jaure teeit'ee chiiidirutaardmaa!

Jesus Netuara Poro Waibia jua ek'ari bida

adap'edaa
(Mt 12.22-30; Mr 3.20-27)

14 Ewari aba Jesupa netuara uchiapimaa baji
eperd pedee atua bi k'ap'iadeepa. Ma netuara
uchiak'dri, ma eperd pedee beeji. Mdaga un-
udak'ari, arii p'anadap'edaara ak'itrua para beeji.
15 Mamida Tik'uruurdpa magajida:

—Beelzebu, Netuara Poro Waibia juapata jaga
netuaraard uchiapiparida ajida.

16 Mapai awaraardpa Jesus imiatee K'inia
p'anadap’'edaa perd,iidijida ne-inaa oomera Tachi
AKk'Orepapai oopari. Maga ooru pird, k'awadayada
ajida, Tachi Ak'Ore juapa ooda. 17 Mamida Jesupa
k'awaji dchia k'Isia p'ani. Mapa magaji:

—P'uuru pidaardpa achi auk'aard jéreruta pira,
waa araa p'anapataada-e pai. Achi itu jodaridait'ee



San Lucas 11:18 Ixviii San Lucas 11:26

maik'aapa achi te ari baibeeit'ee. 18 Maga pik'a
Netuara Poro Waibiapa ichi auk'aard jéreru pird,
dchi itu jO0daridai. Pardpa jara p'anik'a mi Beelzebu
eere bada paara, ichideerd jére-e pak'aji. 19 Ma
awara mdiga pada paara ¢k'ai juapa pard eere
p'aniirdpa netuaraard uchiapipatama? iNetuara
juapa-epi! Achiata aK'ipipata pard pia k'siada-e
p'ani. 20 Jddee mia netuaraard uchiapipari pirad
Tachi Ak'6re Waibia juapa, jara k'inia bi ira Tachi
AK'Oredeerd poro waibia nama bi.

21 Epera juataura bipa ichi te jiak'dri espada
ome, k'isia bi apida t'Tuda-e pai ichi net'aa chiade.
22 Mamida epera iru k'dyaara juataura bi cheru pirad
mdik'aapa iru p'oyaaru pird, iru espada jdri atai
mdik'aapa iru net'aa p'e atadari. Mi waibiara bi
Netuara Poro Waibia k'dyaara. Mapa netuaraard
mi jua choodak'aa.

23’Eperd mi eere bi-e pird, mi k'ira unuamaa iru
bi. Ichiaba mi k'aripa-e bi pird awaraard Tachi
Ak'Ore jua ek'ari p'anapataadamerad, eperdard dyaa
péipari mi ik'aawaapa.

Netuara eperd K'ap'iade waya merdtia bada
(Mt 12.43-45)

24 —Epera k'ap'iadeepa netuara uchiapidak'ari,
magipa jiri nipapari euja p'llasaa sdma iiit'ee.
Mamida unu-e pak'ari, K'Tsiapari: “Waya
merdtianait'ee ma epera Kk'ap'iade, mi naaweda
badamai.” 25 Chek'dri, unu chepari ma epera
k'ap'ia pi-ia bi; te barrep'eda, siip'eda pi-ia bik'a.
26 Maga unuk'ari, jirinapari awaraa netuara
siete k'achiara ichi k'dyaara mdik'aapa ma epera
k'ap'iade merdtia chepata. @ Magad ma epera

audupiara k'achiade beeit'ee naaweda bada
k'dyaara.
Widara t'ri o-la p'aniird

27 Jesupa magd pedeemaa bide arii
p'anadap'edaaraddepema wérapa magaji:

—iT'dri 0-1a bapari pinawe, chipit'oda méik'aapa
warida!

28Jesupa p'anauji:

—iMa K'dyaara t'dri 0-iara bapari chi Tachi Ak'Gre
pedee Urip'eda, ooparipa ma jara bik'a!

Ne-inaa eperdardpa p'oyaa oodak'aa unu K'inia
p'anadap'edaa
(Mt 12.38-42; Mr 8.12)

29 Maga pedee bide eperdard cho-k'ara chep-
achida iru ik'aawa seedarutamaa. Mapai ichia
jaramaa beeji dramaa:

—Pard irapemaard t'dri k'achia-idaa p'anida
aji. Iidipata mia oomerd ne-inaa eperdardpa
p'oyaa oodak'aa achi juadoopa. Mamida Tachi
Ak'Orepa ooit'ee chonaardweda Jonds ome
oodak'a. 30 Tachi Ak'Orepa Jonas péidak'a Ninive
p'uurudepemaardmaa ichi pedee jaramers,
maga pik'a mi, chi Eperd Ak'Oore Truadepema
péiji ichi pedee jaramerd pard irapemaardmaa.
31 Tachi Ak'Ore ewari waibia ewate irua pard
irapemaardpa oopatap'edaa ak'ik'dri jarait'ee
pia wa Kk'achia, Reina Sur Eerepemapa para
imiateeit'ee Tachi Ak'Orepa k'achiadee péimera.
Chonaardweda ma reina t'imiipa cheji Rey
Salomon k'isia k'awaa bi pedee liride. Mamida
nama bi aba waibiara bi Salomon k'dyaara. 32 Ma
ewate ichiaba Ninive p'uuru pidaardpa para

irapemaara imiateedait'ee, Tachi Ak'Orepa para
k'achiadee péimerd. Chonaardweda Tachi Ak'Orepa
Jonas péik'dri Ninive pidaardmaa, drapa p'ek'au
k'achia oopatap'edaa oo amaa wdjida. Mamida
pard irapemaardpa p'ek'au k'achia oopata oo
amaada-e, aba Jonas k'dyaara waibiara bipa jara
cheji mida méga oodamera.

Jesupa tachi taude jarateeda
(Mt5.15;6.22-23)

33 —Léampara k'oodak'aa mera bidait'ee ne-inaa
ek'ari. Ma k'dyaara k'oodak'dri, ne-inaa iri it'i ata
bipata, joma te jade p'aniirdpa idaa unudamera.
34 Tachi tau lamparak'a idaa pik'a bi tachi k'ap'ia-
it'ee. Pichi tau pia bak'dri, k'ap'ia jdmaweda idaa
pik'a bide bait'ee. Mamida pichi tau k'achia bi
pird, k'ap'ia jOmaweda p'driu pik'a bide bait'ee.
35 K'Trak'aupai pi idaa pik'a bi p'driu pik'a padarii.
Pia jarait'eera, k'frak'aupai k'isiai pia Tachi AKk'Ore
wadara k'awa bi, mi {iraade ijda-e bi mida. 36 Mi
iraade ijda bi k'aurepa pi k'ap'ia jomaweda idaa
pik'a bide bi pird, Tachi Ak'Ore waara k'await'ee,
lampara uruade ne-inaa pia unupatak'a.

Jesupa jarada fariseordmaa mdik'aapa Moisepa

p'dda jarateepataardmaa
(Mt 23.1-36; Mr 12.38-40; Lc 20.45-47)

37 Jesus pedee aupak'dri, fariseo abaapa jaraji
ichi ome wamerd ichi temaa nek'ode. Ma tede
t'Tup'eda, Jesus mesade su-ak'i beeji. 38 Ma fariseo
p'era pik'a baji Jesupa ichi jua sii-e pada pera
nek'oi naaweda, fariseordpa oopatak'a. 39 Mamida
Jesupa magaji:

—Pard fariseordpa vaso madik'aapa p'arat'u
taawaik'a eere pi-ia siipatada aji. Mamida
méigi edajdde ipuru bi ne-inaa k'achiapa, pard
t'dri k'achia p'anadaird. Chiara net'aa chiapata
maik'aapa chiara k'lirapata. 40jPard k'isiak'awada-ee
p'ani! ;(K'awada-e p'anik'd chi pard k'ap'ia oodapa
para t'ari ichiaba ooda? 41 Eperdard chupiria
k'awdati madik'aapa t'aripa dchimaa ne-inaa téeti.
Mapaipi Tachi Ak'Orepa pard pia ak'ipariit'ee.

42°:Aai, Tachi Ak'Orepa para fariseora k'achiadee
péiit'ee!  Tachi Ak'Gre-it'ee négee alifio awara
bipata: menta, ruda, awaraa ne-inaa k'arra ome;
mégi diezdepema chaa, aba. Mamida pard-it'ee
p'ua-e bi ne-inaa oodait'ee Ak'Orepa oopi bik'a, iru
K'inia iru p'anadaird. Magata oodaipia bi pardpa
ne-inaa oopata ome.

43’1 Aai, Tachi Ak'Orepa para fariseord k'achiadee
péiit'ee!  Tachi Ak'dre Uraa jarateepata tede
p'anadak'ari, su-ak'i beepari pipiara bide su-
ak'i p'aneepata, k'inia p'anapata pera eperaarapa
pard ak'idamera achi waibiardk'a. Ma awara
calle jade nipadak'ari, k'inia p'anapata jomaarapa
pardmaa saludaadamerad, achi poro waibiard ome
oopatak'a.

44°1Aai, Tachi Ak'Grepa pard k'achiadee péiit'ee!
Eperdard pariatua jdira iri t'iapata, k'awada-ee
aide eperd piuda bi. Parad ma jairak'ata p'ani, pachi
t'aride k'isia k'achia iru p'anadaira.

45 Méapai Moisepa p'dda jarateeparipa magaji:

—TachiJarateepari, pia ma pedee jarak'ari, ichi-
aba taimaa ik'achia jara bida aji.

46 Mamida Jesupa magaji:

—iAai, Tachi Ak'Orepa pard Moisepa p'dda
jarateepataard ichiaba Kk'achiadee péiit'ee!
Eperdardmaa audu ne-inaa chok'ara oopipata
tachi chonaardpa chonaardweda oopatap'edaak’a.
Mamida drapa ma jOma p'oyaa ooda-e pak'dri
pardpa jarapatak'a, maarepida k'aripada-e.

47’;pai, Tachi Ak'Orepa pard k'achiadee péiit'ee!
Pi-ia oopata chonaardwedapema Ak'Ore pedee
jarapataara iadap'edaamadi, eperdardpa ara
K'irdpadamerd. jMamida pard chonaardpata ara
peek'oojida! 48 Pardpa méaga oodak'ari, ak'ipipata
auk'a ook'ajida pachi chonaardpa oodap'edaak’a,
pard irapemaardpa auk'a {iridaamaa p'anapata
perd Ak'Ore pedee jarapataardpa jara p'ani.
Achia ma Ak'ore pedee jarapataard peek'oojida
madik'aapa pardpa magiird iadap'edaamai pi-ia
oopata.

49°Mapa Tachi Ak'drepa na k'isia k'awaa pedee
jaraji: “Mi pedee jarapataara péiit'eeda aji, mi liraa
jarateepataard ome. Mamida Uk'uru peedait'ee;
jodee awaraarad jiridait'ee miapidait'ee.” 50 Para
chonaardpa méga oopachida. Ak'Ore pedee jara-
pataard peepachida. Maperd ird Tachi Ak'Grepa
pard k'achia ooit'ee. 51 Na eujd oodak'driipa iru
pedee jarapataard peepata; Abeldeepa Zacarias
parumaa. Ma Zacarias peejida Tachi Ak'Gre tede,
te tTupata altarmadi esajiak'a. Maperdpi mia jara
bi: Tachi Ak'Grepa irapemaara k'achia ooit'ee ma
oopatap'edaa pari.

52 ’iAai, Tachi Ak'Orepa pard Moisepa p'dda
jarateepataara k'achiadee péiit'ee! Eperdardpa
llave iru p'anapatak'a puerta ewadait'ee, maga

pik'a pardpa Tachi Ak'dre Uraa iru p'anapata.
Mamida ma TUraade jara bi awaraardmaa
k'awapidaamaa p'ani. K'iniadak'aa awaraardpa
ma pedee Uridamerd maik'aapa oodamera irua jara

1"

k'a.

53-54 Jesupa ma jOma jarap'eda, ma Moisepa
p'dda  jarateepataard  madik'aapa  fariseord
k'fraudachida.  Iidida chok'ara iidi p'aneejida
iru k'achiade baaipidai jiak'aapa irua p'anauda
k'aurepa. Mamida p'oyaa imiateeda-e paji.

12

Jesupa tliraada fariseordk'a p'ananaadamera

1Jesus at'dri mama bide eperdard audupiara see
niba cheji iru badamai. Audu cho-k'ara nibada
perd, awaraard biiri iri paara t'iak'oo wapachida.
Mapai Jesupa jarateemaa beeji chi k'6p'dyoordmaa:

—K'Trak'aupai fariseord levadura ome; pia
jarait'eera, achia jarateepata ome. Jarateepatada
apata Tachi Ak'Orepa Kk'inia bi eperdardpa
oodamerd. Mamida achia maga oodak'aa, t'dri
k'achia p'anadaird. 2 Tachi Ak'Grepa achi k'isia
t'dridepai Kk'awaapiit'ee madik'aapa &chia ne-
inaa mera oopata unupiit'ee. 3 Waara ne-inaa
jOmaweda pardpa mera jarapata irua tau taawa
k'awaapiit'ee.  Pachi puerta jiadap'eda pedee
mera jaradap'edaa paara tau taawa k'awaapiit'ee
terraza iriipa biaruk'a.

K'aita waaweedaipia bi

(Mt 10.26-31)

4 —Michi k'dp'dyoord, mia ndga jara bi.
Waaweendati para jiri p'aniird peedait'ee,

drapa pard p'oyaa atuapida-e perd tok'arradee.
> Jarait'ee k'aita waaweedaipia bi. Tachi Ak'Ore
waaweéeti iruata tachi piupii perd maik'aapa
atuapii pera. Waara iruta waaweedaipia bi.
6°;Netopata-ek'd ipana chak'e joisomaa p'arat'a
tau omee pari? Eperdardpa méga oopata ipana
chak'e mak'iara vale-e bi jiak'aapa. Mamida Tachi
Ak'Orepa ma ipana chak'eerd pia ak'ipari. 7 Para
jida magd ak'ipari. Pard puda paara irua juasia
iru bi. Mapa waaweenaati, Tachi Ak'Orepa para
K'iniara iru bapari pera ipanaara k'ayaara.

Jesucristode ijdapatada apataard awaraard
K'Trapite
(Mt 10.32-33;10.19-20; 12.32)

8 —Mia naga jara bi. Eperdpa tau taawa jararu
pird ichi Jesucristode ijaapari, mi, chi Eperd Ak'dre
Truadepemapa pida jarait'ee: “Magi méré” Tachi
Ak'Ore angeleerd K'irapite. 9 Mamida eperdpa mer-
aru pird mide ijapari, migara mia pida merait'ee.
“Méagi mére-eda” ait'ee Tachi Ak'Gre angeleerd
K'Trapite.

10 *Tachi Ak'Orepa eperdardpa p'ek'au k'achia
oopata wépapik'ari, wépapii dchia ik'achia jarapata
paara Eperd Ak'Ore Truadepema dapite. Mamida
ik'achia jararuta pird iru Jaure Aapite, madgee
p'ek'au k'achia wépapi-e pait'ee.

11°Para mide ijaapata k'aurepa eperdarapa para
ateedak'dri Ak'Ore Uraa jarateepata tede maa-e
pird charraardmaa maik'aapa poro waibiardmaa
imiateedait'ee, Kk'isiandati sdga p'anaudait'ee
maa-e pird k'data jaradait'ee. 12 Maird k'Irapite
panadak'ari maik'aapa pedeedait'ee pak'ari,

Tachi Ak'Ore Jaurepa jarateeit'ee, p'anau
k'awaadamera.

Jesupa nepirida p'arat'a paraa bi, K'isia kK'awa-ee
bide

13 See nibadadepema abaapa Jesumaa mégaji:

—Tachi Jarateepari, jardji mi ipemamaa tai
ak'Orepa net'aa béida t‘'oomera mi ome.

14Jesupa p'anauji:

—K'0p'ayo, ¢k'aipa mi bijima aji, pard charrak'a
maga jaramera?

15Ichiaba magaji:

—K'Trak'aupai net'aa k'iadai. Eperdard t'dri o-ia
p'anadak'aa net'aara p'e iru p'anadaira.

16 Mapai Jesupa ndga nepiriji jarateeit'ee ma
et'ewa jaradade:

’Epera p'arat'ara bi bapachi. Ne-uu waibia iru
bada perd, net'atau waibia ewapachi. 17 Mapa
k'sia beeji: “¢K'data ooyama? aji. Te wée bi michi
net'atau jomaweda iait'ee.” 18 Mapai ma p'arat'ara
bipa k'isia ataji. “K'awa bida aji, k'data ooit'ee.
Mi net'atau iapata te warait'ee maik'aapa awaraa
te waibiara oo atait'ee. Magd michi net'atau
net'aa iru bi ome, jOmaweda iayada aji, ma tede.
19 Maapai mia jarai michi t'dridepai: ‘Mia net'aara
iru bi. Négi ome afio chok'ara pia bapariit'ee.
Tra iiit'ee, nek'oit'ee, ne-inaa toit'ee maik'aapa o-ia
bapariit'eeda’ aji.” 20 Mamida ma p'arat'ara bipa
maga k'Tsia bide Tachi Ak'Orepa irumaa magaji: “iPi
k'isia k'awa-ee bi! Idi weda p'arik'ua pi piut'ee.
Maap'eda, ¢k'aipa atait'eema aji, pia net'aara ia iru
bi?”

21 Ma nepiri aupak'ari, Jesupa magaji:

—Maga uchiait'eeda aji, eperdpa net'aara p'e
atak'ari ichi-it'ee, Tachi Ak'Orede ijaa-ee.

Tachi AKk'6repa chi warrard pia ak'ipari
(Mt 6.25-34)
22 Maap'eda Jesupa madgaji chi k'dp'ayoordmaa:
—NMia jara bi: K'isia jOnandati k'data k'odait'ee
madga chok'ai p'anadait'ee. Ichiaba k'Tsiandati sdga
p'aru atadait'ee. 23 Tachi Ak'Grepa tachi chok'ai
p'anapipari. Iruata tachimaa chik'o teeit'ee. Ma
awara iruatachik'ap'ia ooda perd, tachimaa p'aru
teeit'ee. 24 Pich4, ak'iti ji ipanaard. Achia net'atau
uudak'aa, ewadak'aa maik'aapa ia bidak'aa chi
net'atau iapatamdi. Mamida Tachi Ak'Orepa ne-
inaa teepari k'odamera. jlru-it'ee pard pipiara
p'ani ipanaard k'dyaara! 25 Epera audu k'isia nibipa
hora aba pida waa chok'ai ba-e pai. 26 Ma ne-inaa
ma-ari p'oyaa oodak'aa pird, ¢sdap'eda k'Isia jonima
awaraa ne-inaa p'oyaa ooda-e p'anadak'ari?

27 *AK'iti siga nep'ono waripata. Mimiadak'aa
madik'aapa p'aru k'adak'aa magd pi-ia p'anadait'ee.
Mamida mia jara bi: Rey Salomonpa p'arat'ara,
net'aa pia iru bapachi mida, iru p'aru piara ji
bak'dri, eperdardpa iru pi-iara unuda-e paji négi
nep'ono k'dyaara. 28 Tachi Ak'Grepa na p'liajara pia
t'onopipari. Idi wari wa. Mamida nu uratidaik'ari,
t'ipitaude paa jOdariit'ee. Tachi Ak'Grepa maga pia
ak'i bi pird nep'ono p'liajara t'dide nibi, audupiara
pard ak'i bapariit'ee, at'dri irude mak'iara ijaada-
e p'ani mida. 29 Tachi Ak'Grepa mdgd ichia ooda
pia ak'i bapari perd, Kk'isia jOnandati jiridait'ee
ne-inaa k'odait'ee maa-e pird ne-inaa todait'ee.

30 Méaga k'isiapata na p'ek'au eujddepema ijaadak'aa
beerdpa. Mamida pardpata it'aripema Ak'Gre
Waibia iru p'ani. Irua k'awa bi ne-inaa parépa
falta p'ani. 31 Maperdpi jiriti p'anapataadait'ee iru
jua ek'ari. Maga ooruta pird, ma ne-inaa jOma iru
p'anadait'ee.

ft'aripema ne-inaa pia
(Mt 6.19-21)

32 —K'Op'dyoord, para michi ovejaardk'a p'ani.
Mapa waaweendati. Pard chok'ara-ee p'ani.
Mamida Tachi Ak'Orepa pard k'inia iru bi. Mapa
para biji ichi jua ek'ari, ichideerd p'aneedamera.
33 Maperd pardpa net'aa iru p'ani netok'doti
mdik'aapa chupiria beerdmaa téeti. Na p'ek'au
eujddepema muchila atadai k'dyaara, Ooti Tachi
Ak'Orepa K'inia bik'a. Magd atadai it'aripema
ne-inaa, sore pak'aa. Ma ne-inaa pi-ia bimai
nechiapataard p'oyaa t'udak'aa méik'aapa polillapa
p'oyaa aridak'aa. 34 Na p'ek'au eujadepema ne-inaa
pia audu ata k'inia bak'ari, pi t'ari araa bait'ee ma
ne-inaa ome. J0dee it'aripema ne-inaa pia audu
ata K'inia bak'ari, pi t'dri araa bait'ee mégi ne-inaa
ome.

Jesupa jarateeda ijdapataard poro waibia waya
cheit'ee ewatede

35—Mi pard poro waibia pera, mi waya cheit'ee
nidaipia bi, mimiapataardpa p'aru jidap'eda
lampara k'oopatak'a &chi chipari cheru misa.
36 Mimiapataardpa nipatak'a chipari teedaa cheru
misa miak'dipata fiesta oop'eda, puerta ewadait'ee
iru t'ik'ari, méga pik'a para nidaipia bi parad poro
waibia cheit'ee ewate. 37 Ma mimiapataara

chiparipa ara pia ak'ipariit'ee, chok'ai p'anaruta
pird iru pachek'dri. Mia jara bi: Irua 8ra maga
unuk'dri, jarait'ee su-ak'i p'aneedamera mesade,

ichia dchimaa chik'o teeru misa. 38 Ichia ma
mimiapataard pia ak'ipariitee mdagd chok'ai

p'anadak'dri, ichi esapite maa-e pird idatipodopa
cheru pijjida. 39 Mamida ndga k'awdati pardpa. Te
chiparipa k'awa bada paara nechiapari cheit'ee
hora ichi net'aa chia atait'ee, chok'ai bak'aji ma
nechiapariichi tede t'Tupiamaapa. 40 Magd pard jida
chok'ai pik'a p'anadaipia bi, atu p'anide mi, chi
Eperd Ak'ore Truadepema, cheit'ee pera.

Mimiapari pia mimiapari k'achia ome
(Mt 24.45-51; Mr 13.34-37)

41 Pedropa Jesumaa iidiji:

—Tachi Waibia, ¢ma pedee nepirijik'a aji, tai-
it'ee aupai, wa jOmaara-it'ee?

42 Jesupa ndga nepiriji: ¢Sdgd baparima aji,
mimiapataard poro waibia pia? Magipa k'isia
k'awaa oopari chiparipa oopi bik'a. Pia ak'ipari
chipari net'aa atabéida ichi juade maik'aapa
chiparimaa nek'opip'eda, mimiapataardmaa
chik'o tawapari. 43 O-1a bapari chipari pachek'ari,
ichi mimiamaa unu chepari perd. 44 Mia waarata
jararu. Chiparipa mdaga unu chek'ari, jdma ichia
net'aa iru bi biit'ee ma mimiapari jua ek'ari ak'i
bamera. 45> Mamida ma mimiapari t'ari k'achia bi
pird, ndga K'isiai: “Taardit'ee mi chipari.” Mapa
apemaard mimiapataard wimaa beei maik'aapa
tomaa beei, nek'omaa beei toyaa beerd ome.
46 Mamida ma mimiapari k'achia atu bide, chi
te chipari pacheit'ee. Mapai irua ooda k'awaa

atak'ari, iru miapiit'ee maik'aapa dyaa péit'aait'ee
awaraa ijdadak'aa beera chupiria chitoonimaa.

47°Mimiaparipa k'awaak'dri chiparipa oopi bi,
mamida chipari ni-e mdik'aapa 0o0-e irua k'inia
bik'a, chiparipa ma mimiapari wima chok'ara
wipiit'ee. 48 Mamida mimiaparipa magee ne-
inaa Kk'achia ooru pird k'awa-eeta, mak'iara
wipi-e pait'ee. Tachi AKk'Orepa eperdmaa K'sia
k'awaapik'dri ne-inaa oo k'awaamerad, k'inia bi
ma eperdpa miga oomerd, ma ne-inaa chaaree
bi mida. Ma awara eperdard bik'dri ma eperd
jua ek'ari, kK'inia bi irua ara pia ak'i bapariimer3,
chaaree bi mida.

Jesus k'aurepa tachi éreerd ome t'dri auk'a

p'anada-e pait'ee
(Mt 10.34-36)

499 —Mi cheji na p'ek'au eujadee t'ipitauk'a
k'oode, aide ijdadak'aa beerd miapiit'ee. {Méaga
oo aupada paara, mi o-ia bak'aji! 50 Mamida
ai naaweda mimaa ne-inaa k'achia p'asait'ee.
Chupiria nibait'ee méga parumaa. 51 ;Pardpa k'sia
p'anik'd mi cheji eperdard k'diwee p'anapide?
Maga-e. K'isia awara-awaraa papideta cheji.
521dideepa te pidaard joisomaadepema Opeerdpa
mide ijdadait'ee; jodee omeerdpa ijdada-e pait'ee.
Maa-e pird omeerdpa ijdadait'ee; jodee Opeerdpa
ijdada-e pait'ee. Mi k'aurepa t'dri auk'a p'anada-e
pait'ee. 53 Ak'Ore t'dri auk'a ba-e pait'ee chi warra
ome maa-e pird chi warra t'ari auk'a ba-e pait'ee
chi ak'dore ome. Nawe t'ari auk'a ba-e pait'ee chi
k'au ome maa-e pird chik'au t'dri auk'a ba-e pait'ee
chi nawe ome. P'dk'Ore t'dri auk'a ba-e pait'ee chi

digu ome maa-e pird chi digu t'ari auk'a ba-e pait'ee
chi p'dk'dre ome.

Ewari k'awa p'aniird

(Mt 16.1-4; Mr 8.11-13)

>4 Jesupa ichiaba magaji eperdard arii
p'anadap'edaaramaa:

—Pardpa unudak'ari jiarara uchiaruta ak'drejiru
baaipari eere, jarapata k'oi cheit'ee.  Maga
p'asapari pardpa jarapatak'a. 55 Ichiaba nau
p'uak'dri sur eereepa, jarapata wasia nibait'ee.
Maga p'asapari. 56 jK'Isia atua p'aniird! Pardpa
maga paja maik'aapa euja ak'i p'anipa eu k'achia
wa eu pia k'awa p'ani pird, ¢slap'eda ne-inaa mia
oomaa bi k'awada-e p'anima? aji.

T'ari auk'a p'anapataadaipia bi
(Mt 5.25-26)

57 "Mia 00 bi mdiik'aapa jaratee bi aK'iti
k'awaadait'ee Tachi Ak'Orepa oopi bi wa méga-
e. Mdpai pard t'dri auk'a biti iru ome. 58 Eperd
nepira iru bi pird pi ome maik'aapa pi charramaa
atee k'inia bi pird, wai naaweda t'ari pia pedeeipia
bi iru ome t'ari auk'a bidait'ee. Maa-e pird charra
k'irapite panadak'dri, magipa pi ata bii jiapataara
juade carcelde t'i nibinadamera. 59 Mia waarata
jararu. Mamaik'aapa uchia-e pai p'arat'a jdomaweda
p'aa-emaa.

13

P'ek’'au k'achia oo amaadaipia bi
1 Maapai eperdard Uk'uru wajida Jesus ak'ide.
Nepirijida Pilatopa Galilea eujddepema imik'iraard

peepida, arapa p'aareerdmaa ne-animalaara peep-
idap'eda, paapidak'ari. Maga ma eperdard waa
p'oira beeji ma ne-animalaard waa ome. 2Maga
Uirip'eda, Jesupa mégaji:

—¢Pardpa k'Isia p'anik'a aji, Tachi Ak'Grepa méga
p'asapiji ma Galilea eujddepemaardpa p'ek'au
k'achiara oodap'edaa perd@ ma eujaddepemaard
awaraard K'dyaara? 3 Mdga-e. Mamida pachia
p'ek'au k'achia oopata oo amaada-e pird, ichiaba
piudait'ee. 4 Mdga-e pird ¢k'Isia p'anik'd dieciocho
piudap'edaard Siloé torre t'eek'dri, magd piujida
ne-inaa k'achiara oopachida perd awaraa
Jerusalendepemaara k'dyaara? 5> Maga-e. Mamida
péachia p'ek'au k'achia oopata oo amaada-e pird,
ichiaba piudait'ee.

Jesupa nepirida higuera biiride

6 Méapai Jesupa ndga nepiriji jarateeit'ee:

—Eperdpa higuera biiri uu iru baji ichi uva
k'dide. Ewari aba ak'inaji, higojo chau bi jiak'aapa.
Mamida chau-ee baji. 7 Mapa jaraji epera chi
ne-uu ak'i baparimaa: “Afio Opee iru bida aji,
higoj0d jiri che bi nama. Mamida unuk'aada aji.
T'iap'et'aapade aji. ¢K'dare-it'ee ichi K'inia jdma
baini bayama aji, euja jlamaa?” 8 Mamida ma euja
ak'iparipa p'anauji: “Sefior,ichiak'au bipade aji, na
aflo aupai. Yooro p'oirait'ee ujdra ome maik'aapa
arii p'e binait'eeda aji. 9 Méaga ook'dri, ¢chau-e
paik'd? aji. Mata chau-e pird, t'iap'et'aait'eeda” aji.

Jesupa wéra eburuk'uk'ua bada jipada

10 Ewari aba iipata ewate Jesupa jarateemaa
baji Tachi Ak'Ore Uraa jarateepata tede. 11 Mama

baji wéra dieciocho afios k'ayaa bi. Netuarapa ma
weéra eburuk'uk'uapiji. Mapa jip'a p'oyaa baini
beek'aa paji. 12 Jesupa ma wéra unu atak'ari, t'%
ataji maik'aapa magaji:

—WeEera, pi jipa bida aji.

13 Mapai ichi jua biji ma wéra ek'arra iri. Ara-
mata jip'a baini beeji maik'aapa Ak'Gremaa it'aa
timaa beeji o-Tapa. 14 Mamida ma AK'6re Uraa jara-
teepata tedepema poro waibia k'iraudachi, iipata
ewate Jesupa jipat'aada perd. Mapa eperdardmaa
magaji:

—Ewari seis paraada aji, mimiadait'ee.
Chedapdde aji, mégi ewate jipapide. ¥ipata ewate
chenaadapade aji.

15 Mapai Tachi Waibiapa p'anauji:

—iMamida pardpa paara oodak'aa pachia
jarateepatak'a! jfipata ewate ichiaba mimiapata!
¢fipata ewate pdchi p'ak'a maa-e pird burro
8rapata-ek'd aji, ateedait'ee pania topide? 16 Na
wéra Abrahamdeepa uchiada Satanapa dieciocho
afios k'ayaa iru baji. ¢fipata ewate p'oyaa
jipaik'araa baji-ek'a? aji.

17 Jesupa maga jarak'ari, ichi k'ira unuamaa iru
p'anadap'edaara k'ira nejasia p'aneejida eperaara
k'Trapite. Mamida arii p'anadap'edaara o-ia para
baji Jesupa ne-inaa pia ooda k'aurepa.

Mostaza taude nepirida
(Mt 13.31-32; Mr 4.30-32)
18Jesupa ichiaba awaraa nepiriji jarateeit'ee:
—¢K'darek'a bima aji, Tachi Ak'Grepa eperdard
ichi jua ek'ari bik'dri, ichideerd p'aneedamera?

(K'dare ome auk'a bima? aji. 19 Mostaza tau
p'isi K'edéek'ata bida aji, eperdpa uuda ichi te
duk'idaa. Wari wépachi pak'uruk'a nibeerumaa.
Waibia nibeek'dri, chi jua t'aide ipanaara chepata
iidait'ee.
Levadurade nepirida
(Mt13.33)
20Ichiaba Jesupa nédga nepiriji jarateeit'ee:
—¢:K'darek'a bima aji, Tachi Ak'Grepa eperdard
ichi jua ek'ari bik'dri, ichideerd p'aneedamera?
21 Weérapa levadura p'oiraparik'a bi harina waibia
ome, pan masa pia warimera.

Tachi Ak'ore truadee wdit'ee puerta p Trup'ee pik'a

bi

(Mt7.13-14,21-23)

22 Jerusalén ode waddade Jesupa jarateeji
p'uuru bee chaa maik'aapa ai ik'aawa eperdara

—Tachi Waibia, ¢eperdard chok'ara-ee Ak'Ore
eujadee wadait'eek'a? aji.

Jesupa p'anauji:

24—Tachi Ak'Ore truadee wdit'ee puerta p'irup'ee
bide t'Tupatak'ata bi. Mia jara bi: Eperdara chok'ara
wa Kk'inia p'anadait'ee Tachi Ak'Gre truadee.
Mamida p'oyaa wada-e pait'ee. 25 Te chipari
p'irabaip'eda, ichi puerta jia nibiparik'a, méga
pik'a ewari cherude mi, pard poro waibiapa
AKk'Gre truadepema puertak'a bi jiait'ee. Mapai
pard taawa p'aniirdpa mégadait'ee: “Tachi Waibia,
ewapade adait'ee tai tTudait'ee.” Mamida mia
p'anaut'ee: “Mia pard k'awa-e bi. Mapa pard
t'Tupi-e pait'ee. Pard michideerd-eda ait'ee.”

26 Mapai pardpa jara p'aneedait'ee: “Tai pi ome
nek'opachida maik'aapa ne-inaa topachida.
Tai p'uuru jade pia jaratee nipapachida”
adait'ee. 27 Mamida mia p'anaut'ee: “;Mia jara-
e pajik'd pard michideerd-e? jAyaa wéti mi
ik'aawaapa, ne-inaa k'achia oopataara!” 28 Pardpa
unudak'ari Abraham, Isaac, Jacob, jOmaweda
Ak'Ore pedee jarapataard ome Tachi Ak'6re truade,
k'awaadait'ee pard taawa p'ani. Mapai j€edait'ee
mdik'aapa pachi k'ida kierrkierree para bait'ee
p'uapa. 29 Eperaarad chedait'ee norte eereepa, sur
eereepa, ak'Orejiru uchiapari eereepa maik'aapa
ak'Orejiru baaipari eereepa. Mairdta su-ak'i
p'ana chedait'ee nek'ode Tachi Ak'Ore ome ichi
truade. 30 Maapai chi irapema ek'ariara beera
Tachi Ak'Grepa waibiara papiit'ee. Jodee irapema
waibiara beerd irua ek'ariara papiit'ee.

Jestus jéeda Jerusalén p'uuru pidaard pari
(Mt 23.37-39)

31 Mdpai fariseord Uk'uru chejida maik'aapa
magajida Jesumaa:

—Wa34ji namaik'aapa, Herodepa pi peet'aa K'inia
baira.

32Trua p'anauji:

—Wati jarade ja ik'awaa bimaa: “Idi maik'aapa
nu uchiapik'ooit'ee netuara meratia bee eperdara
k'ap'iadeepa madik'aapa k'ayaa beerd jipak'ooit'ee.
Maap'eda nunorema parumaa aupait'ee.”
33 Mamida idi, nu madik'aapa nunorema ichita
wadit'ee michi ode, pia-e baird Ak'Ore pedee
jarapari Jerusalén p'uurudeepa taawa piumera.

34 *iJerusalén, Jerusalén, pidepemaardpa Tachi
Ak'Ore pedee jarapataard peepata madik'aapa irua
péida eperdard madaupa bat'a peepata! At'apai
mia pidepemaara araa p'e K'inia bapachi, et'erre
Weérapa chi chak'eerd p'e ataparik'a ichi isia ek'ari.
Mamida pardpa k'iniada-e paji. 35 {Uriti! jPachi
te ituaba beeit'ee, Tachi Ak'Orepa pard waa ak'i-e
pait'ee perd! Mia jara bi: Pardpa mi waa unuda-e
pait'ee ewari cherude néga jararutamaa:

‘iTachi Ak'Orepa ichia péida ichita pia ak'i ba-
pariit'ee!’ (Sal
118.26)

14
Jesupa eperd k'ap‘ia ooro bada jipada

1 Ewari aba iipata ewate Jesus wéji nek'ode
fariseord poro waibia temaa. Mama bide awaraa
fariseordpa iru ak'i p'anajida, imiatee k'inia
p'anadap'edaa perd. 2 Mama ichiaba baji epera
aba K'ap'ia ooro bi k'ayaapa. Mégi Jesus K'irapite
jarateepataardmaa maik'aapa fariseordmaa:

—Jipata ewate k'ayaa bijipaipia bik'a aji, maa-e
pird jipaik'araa bi?

4Mamida dchi k'Tup'ee para beeji. Mapai irua chi
k'ayaa bi jita atap'eda, jipat'aaji madik'aapa jaraji
wamerd. > Mapai fariseordmaa magaji:

—Pichi warra maa-e pird p'ak'a toidu padarida
paara, ¢isapai jitana-e pak'ajik'd aji, iipata ewate
mida?

6 Mamida maarepida p'anauda-e paji.

Eperdard miak'dipata fiesta oode t péida

7 Jesupa unuk'dri ma fariseopa awaraard t'f%
péida su-ak'i p'aneeruta su-ak'i beepari piara bide,
ndga nepiriji jarateeit'ee:

8 —Eperapa pi t' péik'dri miak'dipata fiesta oode,
su-ak'i beenaaji su-ak'i beepari piara bide, epera
pi k'dyaara waibiara bi t'8e chei pera. 9 Magara chi
t'idapa pimaa magai: “Téeji pi su-ak'i beepari na
eperdmaa.” Mdpai pi K'ira nejasia bai maik'aapa su-
ak'i banai su-ak'i beepari t'imipiara bide. 10 Ma
K'dyaara pi t'T péidak'dri, su-ak'i bandji su-ak'i
beepari t'imiara bide, pi tidapa maga chemera:
“K'dp'dyo, su-ak'i ba chéji su-ak'i beepari piara
bide.” Magara pi o-la su-ak'i banai apemaara
waawi mesade. 11 Tachi Ak'Orepa chi waibiara pa
K'inia bi ek'ariara papiit'ee. J0dee chi audua-ee bi
waibiara papiit'ee.

12 Ichiaba Jesupa mdgaji ma fariseord poro
waibiamaa:

—Eperdard t7 péik'dri nek'o chedamera pichi
temaa, t'7 péindaji pichi k'Gp'dyoord, ipemaard,
éreerd, wa pi te K'ait'a p'ani p'arat'ara beerd, ma
pari drapaichiaba pit'idai perd nek'ode achi temaa.
13 Ma k'dyaara fiesta ook'dri, t'f péipia bi chupiria
chedeerd, p'oyaa t'ia-ee beerd, biiri nik'anik'aa
beerd maik'aapa tau p'ariu beerd. 14 Maga o-
ia bait'ee, ma pari arapa ne-inaa oodait'ee wée
p'anadaird. Ma awara ma pari Tachi Ak'Orepa
pimaa ne-inaa pia ooit'ee, ichia pia ak'i biird jai-
idaadap'eda p'irabairuta ewate.

Nek'opata fiesta waibiade nepirida
(Mt 22.1-10)

15 Maga TUrik'drii, ma mesade su-ak'i
p'anadap'edaadepema abaapa madgaji Jesumaa:

—iO-1a bait'eepi chi nek'oru nek'opata waibiade
AK'Ore truade!

16 Mapai Jesupa ndga nepiriji jarateeit'ee:

—Eperdpa chik'o waibia joopiji maik'aapa
eperdard chok'ara t% péiji. 17 Chik'o aupa
nibak'dri, péiji chi chok'apari jarade ma t%
péida eperdardmaa: “Chéti, jOma aupa jéra
baird.” 18 Mamida jOmaardpa: “P'oyaa wada-
eda” ajida. Chi naapemapa magaji: “Et'ewapai
mia eujd neto ataji. Ichita wdit'ee ak'ide. Mi
chupiria k'awaapade aji, p'oyaa wéa-e perd.”
19 Awaraapa magaji: “Et'ewapai p'ak'a diez
neto atajida aji, mimiapinait'ee michi eujade.
Mi chupiria k'awaapade aji, p'oyaa wa-e perd.”
20 Jodee awaraapa magaji: “Ewaa miak'diji. Mapa
p'oyaa wa-eda” aji. 21 Chi chok'a péida apitee
cheji chiparimaa jarade. Mapai ma te chipari
k'fraudachi méik'aapa magaji chi chok'aparimaa:
“W4ji p'uuru jadee mdik'aapa p'e anéeji chupiria
chedeerd, p'oyaa t'iak'aa beerd, tau p'ariu beera
maik'aapa biiri nik'anik'aa beerd.” 22 Bii-ap'eda,
magaji chi chok'a péidapa: “Sefior, mia 00ji pia
jaradak'a. Mamida su-ak'i beepari at'ari pari jéra
bida” aji. 23 Mdapai ma te chiparipa magaji chi
chok'aparimaa: “Magara wdji o bee chaa eperaara
jiride, mi te p'Tu niba chemera. 24 Mia jara bi: Chi
eperdard naa t'i péida apidaapa k'oda-e pait'ee mi
chik'o.”

Cristo ome nipapataard ndga p'asadait'ee
(Mt 10.37-38)

25 Eperdard chok'ara nipajida Jesus t'8e. Mapa
irua dpitee ak'iji maik'aapa magaji:

26 —Mi ome niparupa mi K'iniara iru ba-e pird
chi ak'ore, chi nawe, chi wéra, chi warrara, chi
ipemaara, chi ipeweraard, ichi paara k'inia bai
K'dyaara, migi p'oyaa méré pa-e pai. 27 Ichiaba
eperd piuamaa bi pird mide ijda bi k'aurepa, méagi
méré pa-e pai. 28 Parddepema abaapa te it'ia 00
k'inia bi pird, naapiara juasia-e paik'd k'awaait'ee
jOmasaa p'arat'a falta bi ma te oo aupait'ee. 29 Médga
00-e pird, ma te basa oop'eda, p'oyaa oo aupa-e
pak'dri, chi unurutaardpa pi oomaa iru p'aneedai.
30 Jarapataadai: “Na eperdpa te oomaa beeji.
Mamida p'oyaa oo aupa-e paji.” 31 Maa-e pird,
rey wa K'inia bak'ari jura ch6ode awaraa rey ome,
naapiara chi soldaora juasiapari k'awaait'ee diez
mil soldaordpa p'oyaadai wa p'oyaada-e pai sol-
daora veinte mil dra iri chdo cherutaara. 32 P'oyaa-

e paita bi pird, ¢chi apema rey t'imi cheru weda
jara péiit'ee-ek'd K'ira jip'a p'aneedait’'ee chdoda-
ee? 33 Maga pik'a parddepemapa k'isiap'eda mide
ijdait'ee, ma k'aurepa ichia ne-inaa jomaweda iru
bi atuaamaa beeru pird, migara p'oyaa méré pa-e
pai.

Jesupa jarateeda t'd k'iyaa-ee pik'a p'aniirdde
(Mt5.13; Mr 9.50)

34 —T'a pia bi. Mamida k'iyaa-edaru pird, ¢sdga
waya k'iyaapiima? aji. 35 Pia-e bi euja-it'ee pijida.
Ichiaba ne-uu k'arra ik'aawa p'eit'ee pida pia-e bi.
Jip'abat'at'aaipia bida aji. Pia k'Tsiati parapa et'ewa
Uiridap'edaade k'awaadamera k'data jara K'inia bi.

15

Oveja atua badade nepirida
(Mt 18.10-14)

1 Ma t'€epai Cesar-it'ee impuesto p'epataara
mdik'aapa awaraa k'achia oopataardda
apatap'edaa Kk'ait'a chejida Jesus pedee Tride.
2 Mapa fariseord Moisepa p'dda jarateepataara
ome iru apite ik'achia pedeejida:

—]Jagipa p'ek'au k'achia oopataard auteebaipari
madik'aapa nek'opari dra ome.

3 Mapai Jesupa ndga nepiriji jarateeit'ee:

4 —Paradepema abaapa cien oveja iru bi pird
maik'aapa madepema aba atuadaru pira, ;atabéi-
e paik'd aji, chi apemaard noventa y nueve
dchi p'anapatamai chi atuadaida jirinait'ee unu
atarumaa? S5 Unu atak'dri, o-Tapa pi ik'ia iri jira
atap'eda, 6 aneeit'ee maik'aapa pachek'ari teeda,
pichi k'dp'dyoord t'i p'e atait'ee. Mépai mégait'ee:
“O-la p'anaddma mi oveja atua bada unu atada
perd.” 7 Mia jara bi: Ak'Ore truade maga ichi-
aba audu o-Tadaipata p'ek'au k'achia ooparipaichia
p'ek'au k'achia oopata oo amaak'dri madik'aapa
Tachi Ak'Orede ijaa beek'dri. O-lara p'anapata ma
k'ap'ia, 0-1a p'anadai k'dyaara noventa y nueve t'ari
pia beerd k'ap'ia.

P'arat'a tau atua badade nepirida

8 —Weérapa p'arat'a tau diez iru bipa made-
pema aba atuadaru pird, ¢lampara k'oo atap'eda,
piak'da te ja barremaa bee-e paik'd unu ataru-
maa? 9 Unu atak'dri, chi k'dp'dyoord t'i p'e atait'ee
madik'aapa magait'ee: “O-la p'anaddma mia unu
atada perd p'arat'a tau atuadaida.” 10 Mia jara

bi: Angeleerdpa ichiaba méga o-ladaipata p'ek'au
k'achia ooparipa ichia p'ek'au k'achia oopata oo
amaak'ari maik'aapa Tachi Ak'Orede ijda beek'ari.
Eperdpa chi warrapa K'achia ooda perdonaada
1 TJesupa ichiaba ndga nepiriji jarateeit'ee:
—Eperdpa warrard omé iru baji. 12 Ewari
aba chi k'lUtrdara badapa maégaji chi ak'Oremaa:
“Ak'Ore, teepade aji, mi eerepema net'aa pi
piuk'dri atabéiit'ee bidepema.” Maga 00ji chi
ak'Orepa.  Ma k'ltrda eerepema net'aa teeji
irumaa. 13 Maap'eda ma warra t'€epemapa ichi
eerepema net'aa p'e atap'eda, netok'ooji maik'aapa
ma p'arat'apa t'imi wiji awaraa todee. Mama
p'arat'a pariatua gasta wdapachi maik'aapa jOt'aaji
ichia oo k'iniata oo bipa. 14 Ma awara p'arat'a
jOma jOdaik'dri, at'apai jarra oojida ma eujade.
Maperad jarra choomaa beeji. 15 Mapa waji mimia
jiride ma eujaddepema eperdmaa. Ma eperdpa péiji
sinaara jiade. 16 Audu jarrapa bi jdwaa K'inia
bapachi sinaard chik'opa. Mamida apidaapa
nek'opidak'aa paji. 17 Mapai k'Tsia beeji: “Mi ak'ore
tede mimiapataara chok'araardpanek'odait'ee iru
p'anida aji. jJj0dee mi nama jarrapa piu wa! 18 Mi
ak'Oremaa wait'eeda aji. Panak'ari, ndga jarait'eeda
aji: Ak'Ore, mia p'ek'au k'achiata ooji Tachi Ak'Ore
K'Irapite maik'aapa pi dpite. 19 Waa pichi warrak'a
mi iru bandaji. Jip'a pichi mimiaparik'a iru baji
anait'ee.” 20 Maap'eda cheji chi ak'dre temaa.
’At'dri t'imi cheru weda, chi ak'drepa unu ataji
mdik'aapa chupiria k'awaaji. P'iraji chi warramaa
mdik'aapa wére atap'eda, k'ira it'aaji. 21 Mapai chi
warrapa magaji: “Ak'Ore, mia p'ek'au k'achiata

oojida aji, Tachi Ak'Ore k'frapite méaik'aapa pi dpite.
Waa pichi warrak'a iru bandaji. Jip'a pichi mimi-
aparik'ata iru bdji.” 22 Mamida chi ak'dre audu o-
ia bada perd, mégaji chi mimiapataardmaa: “P'aru
pipiara bita atanati maik'aapa ji biti. Ichiaba ichi
juade sortija ji biti maik'aapa ichi biiride chancla
ji biti. 23 Anéeti p'ak'a poreera bita maik'aapa
peet'dati. jK'odait'ee maik'aapa péiradait'ee! 24 jMi
warra piu pik'a bada waya chok'ai bi! Chi atua
pik'a bada unu atajidapi!” Mapai fiesta oojida.

25 ’Maimisa chi warra naapema ne-uu Kk'dide
baji. Teedaa chek'dri, Gri cheji o-la péira para
bi. 26 Mapa mimiapari aba t% ataji maik'aapa
iidiji “;Sdga jOnima?” aji. 27 Mapa1 ma mimia-
paripa mégaji: “Pi ipema pachejida aji. Pi ak'Orepa
p'ak'a poreera bita peepiji, iru k'ap'ia k'ayaa wée
pacheda perd.” 28 Méaga {irik'dri, chi ipema ne-
uu k'dideepa cheda k'iraudachi madik'aapa teedaa
t'Tuamaa beeji. Mapera chi ak'Ore taawaa uchiaji
enenee pedeede t'Tumerd. 29 Mamida chi warrapa
magaji chi ak'Oremaa: “Pia k'awa bida aji, mi taara
mimiadoo. Ichita k'ira jip'a oodoo pia jaradak'a.
Mamida mimaa tee-e paji cabra chak'e pida, o-
1a nek'omerd michi k'dp'dyoord ome. 30 JOdee pi
warra pacheda-it'eeta peepiji p'ak'a poreera bi,
jOma pichi p'arat'a teeda jOt'aaji mida prostitutaard
ome.”

31°Mapai chi ak'Orepa p'anauji: “Warra, pi ichita
mi ome bapari. Net'aa jmaweda mia iru bi péré.
32 Mamida ird o-ia p'anadaipia bi piipema piu pik'a
bada chok'ai baird; chiatua bada unu atadap'edaa
pera.”

16

Mimiapataard poro waibiade nepirida

1Jesupa ichiaba naga nepiriji chi k'dp'ayooramaa
jarateeit'ee:

—Epera p'arat'ara bi bapachi. Ichia iru baji
mimiapataard poro waibia ichi jua ek'ari. Ewari
aba migi imiateejida irua net'aa pariatua atu-
api bada perd. 2 Mapa chi mimia chiparipa
t'7 atap'eda, magaji: “¢Wdarak'd aji, pi dpite jara
chedap'edaa? Traweda p'a téeji jOmaweda minet'aa
iru bi, pi waa mi mimiapataard poro waibia pa-e
pait'ee perd.” 3 Maga Urik'ari, ma mimiapataara
poro waibiapa K'siaji: “Ird ¢slgapi ooit'eema mi
mimia chiparipa mi mimia wée bik'ari? Juatau
wée bi mimia chaaree ooit'ee maik'aapa K'ira ne-
jasia bi ne-iidipariit'ee. 4 K'awa bida aji, sdga
ooit'ee eperdardpa mi auteebaidamerd mimia wée
beek'dri.” 5 Mdpai t'ipiji aba-abaa chedamera
chiparaap'anadap'edaard chi mimia chiparimaa.
Chi naa chedamaa iidiji: “Pia ¢jOmasaa paraa
bima aji, michi poro waibiamaa?” 6 P'anauji:
“Aceite olivodee ooda ochocientos galones paraa
bida” aji. Mapai ma mimiapataard poro waibiapa
mégaji: “Acha bida aji, pia paraa bada p'dda. Négi
jét'aaji maik'aapa awaraata oo atapade aji, cuatro-
cientos pari.” 7 Maap'eda iidiji awaraamaa: “¢Pia
jOmasaa paraa bima?” aji. Ma eperdpa p'anauji:
“Trigo bulto cien paraa bida” aji. Mapai mimi-
apataard poro waibiapa madgaji: “Acha bida aji,
pia paraa bada p'dda. Néagi jét'aap'eda, awaraata
00 atapade aji, ochenta bulto pari.” & Chi mimia
chiparipa k'awaji ma mimiapataard poro waibia

k'achia bada ik'awaa bi. Mapa itria-e paji. Ichiaba
madga pik'a p'ani na p'ek'au eujddepema ijdadak'aa
beerd. Ik'awaara p'anapata Tachi AKk'Oredeerd
k'ayaara.

9 ’Maperd mia pardmaa Uraait'ee. Na p'ek'au
eujddepema net'aa iru p'ani téeti K'Op'dyoord
atadait'ee mi-it'ee. Maga ooruta pird, ma net'aa
jOdaik'dri, Tachi Ak'Grepa pard auteebaiit'ee ichi
truade.

Chisdgita tachi chipari; Tachi Ak'ore wa p'arat’a

10 —Chi t'ari jip'a bipa net'aa chok'ara-ee iru bi
pijida, awaraardmaa teeru pird, auk'a teepariit'ee
net'aa chok'ara iru bak'ari. Jodee chi k'lirayaa bipa
teeamaa bi pird net'aa chok'ara-ee iru bidepema,
auk'a teeamaa bapariit'ee net'aara iru bak'ri.
11 Mapa para t'ari jip'a p'anada-e pird na p'ek'au
eujddepema net'aa, p'arat'a ome, ¢k'aipa it'aripema
net'aa para jua ek'ari biima? 12 Ichiaba na p'ek'au
eujdde p'anide chiara net'aa t'ari jip'a ak'ida-e pird,
¢k'aipa pardmaa it'aripema net'aa pia teeima?

13 Epera chipariird omé jua ek'ari mimia
baik'araa bi. Maga bi pird, chipari aba k'ira
unuamaa iru bai mdik'aapa chi apema k'inia iru
bai, maa-e pird abaapa jara bik'a ool méik'aapa
chi apemapa jara bik'a ooamaa bai. Maga pik'a
apidaapa ooda-e pai Tachi Ak'Orepa jara bik'a;
p'arat'a, net'aa pia p'e bi misa.

Jesupa fariseordmaa jarada

14 Fariseordpa ma {iraa {iridak'dri, Jesus oo iru
p'aneejida, p'arat'a K'inia p'anadap'edaa pera.
15 Mapa Jesupa magaji:

—Pard t'ari pia beerdk'a p'anapata eperdard
k'frapite. Mamida Tachi Ak'Orepa k'awa bi k'isia
k'achia pard t'dride iru p'ani. Ne-inaa pardpa
audupiara K'inia iru p'ani; ma ne-inaa Tachi
Ak'Orepa unuamaa iru bapari.

Jesupa jarada Moisepa p'ddade

16 —Moisepa tiraa p'ddak'driipa madik'aapa Tachi
Ak'Ore pedee jarapataardpa tiraa p'ddak'driipa Juan
Bautistapa {iraa jarada parumaa, eperdardpa
jiripachida Tachi Ak'Oredeerd p'aneedait'ee ma
liraade jara bik'a oo p'anipa. Mamida ma f{raa
joru. Juan badak'ariipa mia pedee pia jarateepari,
eperdardpa k'awaadamerd mi k'aurepa Tachi
Ak'Orepa eperdard biit'ee ichi jua ek'ari, ichideera
p'aneedamera.

17°Paja maik'aapa na p'ek'au euja jodaridai, jdma
Tachi Ak'Orepa Uiraa p'dpidade jara bik'a p'asai
naaweda.

Jesupa jarateeda miak'di p'anird mia
amaanaadamerd

(Mt 19.1-12; Mr 10.1-12)

18 —Eperdpa ichi weéra amaat'aaru pird
maik'aapa miak'diru pird awaraa ome, p'ek'au
oomaa bi Tachi Ak'Ore K'irapite. Ichiaba epera
miak'diru pird weéra amaat'aada ome, p'ek'au
oomaa bi Tachi Ak'Ore K'Trapite.

P'arat'ara bada mdik'aapa Ldzaro, chupiria chada

19 _FEperd p'arat'ara bi bapachi. M4gi p'aru
pi-ia jipachi méik'aapa ewari chaa fiesta waibia
oopachi. 20Ichiaba mama bapachi epera chupiria
chi tijarapatap'edaa Lazaro. Maigi k'ap'ia joma

aida-idaa baji.  Eujade su-ak'i beepachi ma
p'arat'ara bi te t'Tupatamdi. 21 Maga oopachi
ma p'arat'ara bi mesadeepa chik'o baaida k'o
k'inia bada perd. Mama bide usaardpa iru
aida senepachida. 22 Ewari aba ma chupiria
chi jai-idaaji mdik'aapa angeleerdpa iru jaure
it'taa ateejida Abraham ome bade. Ichiaba ma
p'arat'ara bada piuji maik'aapa iajida.

23 ’Ma p'arat'ara bada jaure chupiria nibaji
piudap'edaardmdi. =~ Mamadik'aapa it'aa ak'ik'ari,
t'imiipa unuji Abraham Lézaro ome. 24 Mdpai biaji:
“Michi chonaara ak'dchona Abraham, jmi chupiria
k'awdaji! Lazaro jua k'i paniade beepiji maik'aapa
pé€iji mi k'irame K'urdtipide, na t'ipitaude chupiria
nibaird.” 25 Mamida Abrahampa p'anauji: “Warra,
K'irdpaji pi pia bapachichok'ai bak'ari; jodee Lazaro
chupiria bapachi. 1rd iru iimaa bi nama; jodee
pi chupiria nibi. 26 Ma awara tachi p'ani esajiak'a
waibia k'dot'ari jira bi. Mapa chindik'aapawa K'inia
p'aniird p'oyaa wada-e jdmaa. Ichiaba chi jaik'aapa
che k'inia p'aniird p'oyaa cheda-e namaa.”

27°Mdpai ma p'arat'ara badapa magaji: “Magara
ak'dchona Abraham, mi chupiria k'awaaji.
Péiji Lazaro michi ak'dre temaa. 28 Mama
michi ipemaard joisomaa p'anapata. Jara
péiji chenaadamerd namaa, mi mia nibimaa.”
29 Mamida Abrahampa p'anauji: “Arapa iru
p'anida aji, Moisepa p'dda madik'aapa Tachi
Ak'dre pedee jarapataardpa p'ddap'edaa. Magi
Uraa TUridaipia bi madik'aapa Ak'Orede ijdadaipia
bi” 30 Mamida ma p'arat'ara badapa p'anauji:
“Waarada aji, ak'dchona Abraham. Mamida

piuda chok'ai p'irabaip'eda, waru pird &ramaa,
magara waara achia p'ek'au k'achia oopata oo
amaadait'ee madik'aapa Ak'Orede ijdadait'ee.”
31 Mamida Abrahampa madgaji ma p'arat'ara
badamaa: “Moisepa p'dda maik'aapa AK'Ore pedee
jarapataardpa p'ddap'edaa Uiri K'iniada-e p'ani pird,
ichiaba ijdada-e pait'ee eperd piuda p'irabaip’eda,
waru pijida dramaa jarade.”

17

Jesupa jarateeda p'ek'au k'achiade

baainaadamerda
(Mt 18.6-7,21-22; Mr 9.42)

1Tesupa magaji chi k'dp'ayoordmaa:

—Na p'ek'au eujdde ichita p'ek’'au k'achia
paraait'ee. jMamida Tachi AK'Orepa k'achiadee
péEiit'eepi chi eperdpa p'ek'au k'achia oopi bi
awaraaramaa! 2 Piara bak'aji k'liruma iru otaude
ji atadap'eda, p'usa jade bat'at'aadait'ee, ichia
na warraramaa p'ek'au k'achia oopii k'dyaara.
3 iK'Irak'aupai pardpa maga oodai!

’Awaraa ijdaparipa p'ek'au k'achia ooru pirg,
itriati. Mamida irua p'ek'au k'achia oo amaa
bi pird, chupiria k'awdati méik'aapa ma k'achia
ooda perdondati. 4 Ewari abaade pimaa ne-inaa
k'achia ooda siete ooru pijida, jarada siete irua
jara cheru pird méaga waa o0o0-e, ichita chupiria
k'awdaji maik'aapa ma k'achia ooda perdonadaji.

Ijdapataardpa wdara ijdadak'dri

—Taimaa waapiara ijdapiji Tachi Ak'Grede.

6Jesupa p'anauji:

—Mostaza tau p'isi k'edee mida, waibiadaipari
pak'uruk'a. Méga pik'a ird pardpa waara ijaaruta
pird, ma-ari pida, ne-inaa oodai Ak'Orepa K'inia
bik'a. Waapiara ijdadak'ari, ne-inaa waibiara oodai
iru-itee. Maga p'anadak'dri, na nejo biirimaa
jaradai: “Jamaik'aapa dyaa waji maik'aapa p'usajade
baaindji.” Maga waara ijdarutara, ma nejd biiripa
ool pardpa jararutak'a.

Ichita oodaipia bi Ak'Grepa oopi bik'a

7 —Paradepemapa chok'apari aba iru bi ne-uu
k'dide mimia bap'eda maa-e pird oveja ak'ideepa
cheru pird, ¢ndga jarak'ajik'a? “Su-ak'i béeji
maik'aapanek'dji.” 8 Maga-e. Ma k'dyaara ndgajarai:
“Mi-it'ee nejooji mdik'aapa mia iidiruta anéeji, mi
nek'omaa, ne-inaa tomaa bi misa. T'€epai pi nek'oi
maik'aapane-inaatoi.” 9 Ma awara pia graciasjara-
e pait'ee ma chok'aparipa ooda pari pia jaradak'a.
10 Méga pik'a pardpa oodap'eda jdmaweda AK'Orepa
jaradak'a, irumaa ndga jaradaipia bi: “Piata tai
chok'apari. Jip'a oojida pia jaradak'a.”

Jesupa leprapa k'ayaa beerd diez jipada

11Jesus ode wade Jerusalendee, wayaaji Samaria
eujdde maik'aapa Galilea eujdde. 12 Panaji p'uuru
chak'ede. Mama irumaa chejida diez imik'iraard
leprapa k'ayaa p'ani. Mamida t'imi p'aneejida
magda k'ayaa p'anadap'edaa perd. 13 Mdga nide
biajida:

—]Jesus, Tachi Jarateepari, jtai chupiria k'awaaji!

14Jesupa achi unuk'ari, magaji:

—P'aareeramaa wati jarade Tachi Ak'Ore juapa
pachi k'ap'ia jipak'ooda.

Maga warutade, jipa p'aneejida. 15 Ma diezde-
pema abaapa unuk'dri ichi k'ap'ia jipada, apitee
o-Ia cheji. Tachi Ak'Oremaa golpe pedee pia jara
cheji. 16 Mépai Jesus k'irapite bedabaidachi ichi tau
biiri eujade t'Obairumaa. Maga 00ji gracias jarait'ee
ichi jipada perad. Ma eperad judio-e paji. Samaria
eujddepema paji. 17 Mdpai Jesupa magaji:

—¢Diez paji-ek'd aji, jipa p'aneedap'edaara achi
k'ayaadeepa? ¢Sdma p'anima apemaard nueve?
18 ;Na k'ira tewaraa aupaita chejik'd aji, gracias
jarade Tachi Ak'Gremaa?

19 Mapai Jesupa magaji ma eperamaa:

—P'irabaiji maik'aapa wdji. Pia waara ijaada per3,
jipa beejida aji.

Sdga pait'ee Tachi AK'Orepa eperdard ichideerd
papik'ari
(Mt 24.23-28, 36-41)

‘—¢Sdapaita Tachi Ak'Orepa ichia péida rey pa-
piit'ee na eujade?

Jesupa p'anauji:

—Tachi Ak'Orepa péida rey papi-e pait'ee
eperdard taide. 21 Eperdardpa jarada-e pait'ee: “Iru
nama bi” maa-e pird “iru jdma bi”. Maga p'oyaa
jarada-e iru pard ome bapari perd, unuda-e p'ani
mida.

22 Mapai Jesupa chi k'6p'ayoordmaa magaji:

—Ewari cherude pardpa mi, chi Eperd Ak'Gre
Truadepema, audd unu K'inia jOnadait'ee.
Mamida unuda-e pait'ee. 23 Eperdard lik'uruurdpa
jaradait'ee: “Iru nama bi” maa-e pird “iru
jdma bi”. Mamida wandati dchia jara p'animaa

maik'aapa ijdandati dchi pedee. 24 Atu p'anide pa
tau p'orep'orek'dri paja jomaweda idaa ataparik'a,
mdiga pik'a atu p'anide mi, chi Eperd AK'Ore
Truadepema, waya cheit'ee. 25 Mamida maga pai
naaweda irapemaardpa mi chupiria papidait'ee
maik'aapa yiaraa iru p'anadait'ee. 26 Noé bada
ewaride p'asadak'a, mdiga pik'a p'asait'ee mi,
chi Eperd Ak'Ore Truadepema waya chek'ari.
27 Maapai eperdarda nek'opachida, ne-inaa
topachida maik'aapa miak'dipachida Noé ichi
barcode bataurumaa. Madpai k'oi che nibeeji,
na p'ek'au eujd tUudachi maik'aapa eperdard
jomaweda K'iniidachida. 28 Maga paji ichiaba
Lot bapariik'dri. Eperdard nek'o para bapachi,
to para bapachi, ne-inaa neto para bapachi, ne-
uu para bapachi méik'aapa te oo para bapachi.
29 Mamida Lot Sodoma p'uurudeepa uchiak'ari,
ma ewate it'ariipa k'oi tau baaiparik'a, azufre
mauk'a baaiji t'ipitau ome ma p'uuru iri. Mapa
ma p'uurudepemaard jomaweda K'iniidachida.
30 Mdga pik'a pait'ee Eperd Ak'Gre Truadepema
waya chek'ari. Eperdardpa Tachi Ak'Orede k'isiada-e
p'anadait’ee.

31 "Ma ewate epera terrazade bi pird,
mamaik'aapa irabaik'ari, teedaa t'Tuk'araa bi ichi
net'aa p'e atade. Ma awara epera ichi ne-uu k'dide
ni pird, teedaa cheik'araa bi ichi net'aa atade.
32 K'irapati Lot wéra p'asada. 33 Epera piuamaa bi
pird mide ijdapari K'aurepa, mégi piuk'ari atuait'ee.
Mamida epera piuru pird mide ijdapari K'aurepa,
mégi eperd piuk'dri, it'aa wit'ee.

34 "Mia jara bi: Ma ewate p'drik'ua mi waya

cheit'ee. Omé araa p'aru abaade Kk'di p'anide
angeleerdpa aba it'aa ateedait'ee; chi apema
atabéidait'ee. 35 Ichiaba wéraard omé trigo bamaa
p'anadait'ee k'lirumade. Aba it'aa ateedait'ee; chi
apema atabéidait'ee. 36 [Ichiaba imik'iraard omé
ne-uu k'dide mimiamaa p'anadait'ee. Aba it'aa
ateedait'ee; chi apema atabéidait'ee.]

37Mapai Jesus k'dp'dyoordpa iidijida:

—Tachi Waibia, ;sdma maga p'asait'eema? ajida.

P'anauji:

—Piuda k'ap'ia bimai, dkoso seedaipatada aji.

18

Jesupa p'étrdade mdik'aapa charrade nepirida

1 Jesupa chi k'dp'dyoordmaa ndga nepiriji jara-
teeit'eeichita séda-eeit'aa t'ipataadamera. 2 Magaji:

—P'uuru abaade charra bapachi. Magipa Tachi
Ak'Ore, eperdard paara waaweek'aa paji. 3 Ma
p'uurude ichiaba bapachi p'étrda. MA4gi nepira
iru baji awaraa eperd ome. Mapa wdapachi ma
charramaa irua ma nepira ak'imera. 4 Ewari
chaa ma charrapa iru pedee {iripachi mida, k'aripa
k'iniak'aa paji. Mamida t'€epai k'isiaji: “Mia Tachi
Ak'Ore waaweek'aa, eperdard jida. > Mamida na
p'étrdapa mi itu bi-e baird, mi t'dri k'achiadai
naaweda, k'aripait'ee waa chenaamera.”

6 Mdapai Jesupa ichiaba magaji:

—Ma charra k'achia bipa maga 00ji pird ma
p'étrda ome, 7 audupiara Tachi Ak'Grepa ichia
jirit'eradaard k'aripait'eeda aji, arapa it'aa iidipata
perd dstaawa, p'arik'ua pida. ;Aramaa taard nipiik'a?
8 Mia jara bi: Taard-e weda dra k'aripait'ee.

Mamida mi, chi Eperad Ak'6re Truadepema waya
chek'dri, ¢unu cheik'd aji, na p'ek'au eujade p'ani
ijAapataard at'dri mide wdara ijdapata?

Jesupa nepirida fariseode mdik'aapa impuesto
p'eparide

9 Jesupa awaraa nepiriji jarateeit'ee chi
awaraara ek'ariara ak'i p'aniirdmaa, achi t'ari
piara p'ani jiak'aapa:

10 —¥mik'iraard omé wadjida Tachi Ak'Ore te
waibiadee it'aa t'ide. Aba fariseo paji. Jddee
chi apemapa Cesar-it'ee impuesto p'epachi. 11 Ma
fariseo ak'ini beep'eda, ndga it'aa t'ipachi: “Aai,
Ak'Ore, pimaa gracias jarapari, mi apemaardk'a
bak'aa perd. Mi nechiayaa bak'aa; k'achia ooyaa
bak'aa; chiara wéra ome k'dik'aa maik'aapa ook'aa ja
impuesto Cesar-it'ee p'eparipa ooparik'a. 12Tomia
chaa k'dima omé nek'ok'aa it'aa tit'ee maik'aapa
mia jitaru ne-inaa diezdepema chaa aba pimaa
teepari.” 13 Mamida ma Cesar-it'ee impuesto
p'epari t'imi baini baji, audu p'ek'au k'achia ooyaa
bi jlak'aapa. Mapa it'aa pida ak'ik'aa paji. Jip'a t'lia
t'aap'e nibapachi maik'aapa it'aa t'ipachi: “Aai,
Ak'Ore, mi chupiria k'awdaji p'ek'au k'achia ooyaa
baird.” 14 Mia jara bi: Ma impuesto p'epari k'diwee
wajiichitemaa, Tachi Ak'Grepairua p'ek'auk'achia
oopata wépapida pera. J0dee méga-e paji ma fariseo
ome. Tachi Ak'Orepa irua p'ek'au k'achia oopata
wépapi-e paji. Chi awaraard k'dyaara waibiara pa
k'inia bi ek'ariara bait'ee Tachi Ak'Ore k'irapite.
Jodee chi audua-ee bi awaraard k'dyaara waibiara
pait'ee Tachi Ak'Ore K'Trapite.

Jesupa warrard bendiciada
(Mt 19.13-15; Mr 10.13-16)

15Ichiaba eperdardpa warra chak'eera aneejida
Jesumaa iru jua bimerd dra iri maik'aapa ben-
diciamerd. Mamida chi k'Op'dyoordpa méga un-
udak'dri, ma warrard aneedap'edaara itriajida.
16 Mapai Jesupa chi K'Gp'dyoord t'i p'eji maik'aapa
magaji:

—Ichiak'au mimaa warrard chepiti, Tachi
Ak'Orepa dra jlak'aard biit'ee perd ichi jua ek'ari,
ichideerd p'aneedamerd. 17 Mia wdarata jararu.
Warra chaipa t'aripa waara ijdapari. Eperdpa maga
Tachi Ak'Orede ijda-e pird, p'oyaa ba-e pai iru jua
ek'ariichideerd ome.

Eperd p'arat'ara bada Jesus ome pedeeda
(Mt 19.16-30; Mr 10.17-31)

—Tachi Jarateepari t'dri pia, ¢k'data mia ooipia
bima aji, it'aa wait'ee?

19Jesupa p'anauji:

—¢Sdap'edamimaa t'dri pia bida a bima? aji. T'ari
pia apaita bi: mégi Tachi Ak'dre. 20 Pia k'awa bi
Tachi Ak'Grepa Moisemaa liraa p'apida:

‘Eperd peendaji; miak'di bi pird, awaraard ome
k'aindaji; nechiandaaji; seewa jarandaji chiara
k'achiade baaipiit'ee; pichi ak'dre maik'aapa
pichi nawe K'inia iru bapariiji méik'aapa ara
pedee Uripariiji.’ (Ex20.12-16)

21 Méapai ma eperdpa magaji:

—Mia ma joma ooparida aji, k'litrda weda.

22 Maga lrik'ari, Jesupa p'anauji:

—Ne-inaa aba waide oo-e bi. Pichi net'aa
jOmaweda  netok'oondji madik'aapa  chupiria
beerdmaa ma p'arat'a téeji. Mdaga ooru pird, ne-
inaa pipiara iru bait'ee Tachi Ak'Ore eujdde. Méga
oop'eda, mi ome nipa chéji.

23 Mamida mdga {lirik'dri, ma epera k'ira pia-ee
wdji, p'arat'a audu k'inia bada perd. 24 Mdga
unuk'ari, Jesupa magaji:

—iChaaree bi p'arat'ara beerd p'aneedait'ee
Tachi Ak'Ore jua ek'ari ichideerd ome!
25 Chaareera bida aji, p'arat'ara bi beeit'ee Tachi
Ak'Ore jua ek'ari, camello aguja taude wayaai
k'dyaara.

—M@gara, ¢k'aita p'oyaa it'aa wayama? ajida.

27Jesupa p'anauji:

—Eperdard p'oyaa it'aa wada-eda aji, achi
k'Tfradoopa, audu chaaree baird. Mamida Tachi
AkK'Ore-it'ee ne-inaa chaaree wé-eda aji.

28 Mapai Pedropa magaji:

—Tachi Waibia, tai net'aa jomaweda atabéijida pi
ome nipapataadait'ee.

29 Jesupa p'anauji:

—Mia wadarata jararu. Eperd mide ijda bi
k'aurepa atabéiru pird ichi te, wéra, ipemaars,
ak'Oreerd maa-e pird warrard, 30 mégi eperdpa
waapiara atait'ee na p'ek'au eujade bi misa,
mdik'aapa piuk'ari, ichita chok'ai bapariit'ee Tachi
Ak'Ore ome.

Jesupa jarada Opee jarada k'achia beerdpa ichi
peedait'ee

(Mt20.17-19; Mr 10.32-34)

31T'8epai Jesupa chi k'dp'dyoord doce awara i t'i
p'e ataji méik'aapa magaji:

—1Irad tachi Jerusalendee wadait'ee. = Mama
jomaweda chonaardwedapema AKk'Ore pedee
jarapataardpa p'ddap'edaak'a p'asait'ee mi, chi
Epera Ak'Ore Truadepema ome. 32K'achia beerépa
mi k'ira tewaraardmaa teedait'ee. Magiirdpa mi
00 iru p'anadait'ee, ik'achia jaradait'ee mimaa
maik'aapa K'iramaa idudait'ee. 33 Maap'eda mi
widait'ee mdik'aapa peet'aadait'ee. Mamida ewari
Opeemaa mi waya chok'ai p'irabaiit'eeda aji.

34 Jesus k'Op'dyoordpa maarepida k'awada-
e paji irua jarada. Ichiaba k'awada-e paji
k'daredeta pedee baji. Irua jara k'inia bada p'oyaa
k'awadak'aa paji.

Jesupa tau p'driu bi jipada Jerico p'uurude
(Mt 20.29-34; Mr 10.46-52)

35 Jesus Jericé p'uuru Kk'ait'a pak'dri, unuji tau
p'driu bi o bi ik'aawa su-ak'i bi. Maigi chupiria
chipa chi wayaarutaardmaa p'arat'a iidimaa baji.
36 Urik'dri eperdard chok'ara wéyaa wéruta ichi

—¢K'aita nama wayaa wadama? aji.

37P'anaujida:

—]Jesus Nazaret p'uurudepemata wayaa wada
ajida.

38 Maga {irik'dri, ma tau p'driu bipa biaji:

—iJesus, Rey David Warra, mi chupiria k'awaaji!

39 Chi naa wadap'edaardpa itriat'aapachida
k'Tup'ee beemera. Mamida waapiara biapachi:

—Rey David Warra, mi chupiria k'awaaji.

40 Mapai Jesus ak'ini beeji mdik'aapa jaraji
41 —;K'data k'inia bima aji, mia pi ome oomera?
Tau p'ariu bipa p'anauji:

—Tachi Waibia, michi taupa pia unu k'inia bida
aji.

42 Mdpai Jesupa magaji:

—iUnuji! Pia ijjdada per3, jipa beejida aji.

43 Aramdgd ma tau p'ariu badapa pia unu beeji
maik'aapa Jesus t'@e wdji. O-Iapa pia pedeeji Tachi
Ak'Oremaa. Ichiaba Jesupa ooda unudap'edaarépa
0-Iapa pia pedee p'aneejida Tachi Ak'Oremaa.

19

Jesus Zaqueo ome

1 Jesus Jerico p'uurude panak'ari, nipaji
calle jdde. 2 Mama bapachi eperd p'arat'ara
bi, tjarapatap'edaa Zaqueo. Mégi Cesar-
it'ee impuesto p'epataard poro waibia paji.
3 Ma eperdpa Jesus k'awa Kk'inia baji. Mamida
p'oyaa unuk'aa paji, eperdard audu chok'ara
nipadap'edaa perd iru ome. Ma awara ichi audu
jep'eda baji. 4 Mapa Jesus naa p'iraji maik'aapa
it'i padachi pak'uru o bi ik'aawa badade Jesus
Wayaait'eemdi. > Mapai Jesus Zaqueo badamai
wayaa wak'ari, it'aa ak'iji maik'aapa méagaji:
tede beeit'ee pera.

6 Aramagd Zaqueo irabaidachi madik'aapa t'ari
o-ia Jesus ateeji ichi temaa. 7 Mdga unudak'ri,
arii p'anadap'edaard jomaardpa ik'achia pedee
p'aneejida Jesus dpite, iru wada pera p'ek'au

k'achia ooyaa bida apata tede. 8 T'€epai teeda
p'anadak'dri, Zaqueo baini beeji méik'aapa méagaji:

—Tachi Waibia, mia net'aa p'e iru bidepema
esa-auk'a chupiria beerdmaa teeit'eeda aji. Ichi-
aba chiara p'arat'a chiadoo pird, ma chiada aba
chaachaa pari k'imari teeit'eeda aji.

9 Mapai Jesupa magaji:

—Idi Tachi Ak'Grepa na te chipari k'aripa ataji
iru o k'achiade wadadeepa, auk'a Tachi Ak'Orede
ijdapari perd, ichi chonaardwedapema ak'Gchona
Abrahampa ijdadak'a. 10 Ma-it'eepi mi, chi Epera
Ak'Ore Truadepema cheji; atua beerd jiriit'ee
madik'aapa o0 k'achiadeepa k'aripa atait'ee.

Jesupa p'arat’ade nepirida
(Mt 25.14-30)

11 Eperdardpa lirimaa p'anajida Jesupa maga
jarak'dri. Jerusalénk'ait'a bada perd, achia k'Tsiajida
taard-ee Tachi Ak'Orepa iru rey papiit'ee. Mapa
Jesupa néga nepiriji jarateeit'ee.

12__p'arat'ara beeridepema aba bapachi. Magi
t'imi wiji awaraa eujddee, Cesarpa ichi rey bimera
mdik'aapa t'€epai ichi dpitee chemerd ichi euja
ak'ide. 13 Mamida wii naaweda, t% p'eji ichi
mimiapataard diez madik'aapa p'arat'a waibia
teeji achi chaachaa. Mapai magaji: “Na p'arat'apa
net'aa neto p'e atati maik'aapa netdti awaraaramaa
waapiara eepadamerd, micherumisa.” 14Mamida
ichi eujddepemaardpa iru Kk'ira unuamaa iru
p'anapachida. Mapa iru t'@e eperdard péijida
jaradamera: “K'iniada-e ja epera tai rey pamera.”

15°Médga jara péijida mida, Cesarpa iru rey biji.
Ma t'@epai waya cheji ichi eujddee. Pachek'ari,

t7 péiji ichi mimiapataard, maigi p'arat'a
teedaardmaa, k'awaa k'inia bada perd jOmasaa
eepa iru p'ani achi chaachaa. 16 Chi naa chedapa
magaji: “Seflor, pia p'arat'a teeda mimaa, ma
p'arat'a tau chaa waa diez eepa wdjida” aji.
17 Reypa magaji: “iPi pia bida aji, pia mimiapari
perd! Mia atabéida pia ak'iji maik'aapa ai iri
waapiara uchiapiji. Maga ooda perd ird mia
pi eperdard poro waibia papiit'ee p'uuru diez
ak'ipariimerd.” 18 Araarepema mimiaparipa
ichiaba jara cheji: “Sefior, pia p'arat'a teeda
mimaa, ma p'arat'a tau chaa waa joisomaa eepa
wajida” aji. 19 Ichiaba mdgimaa reypa magaji:
“Magara pia p'uuru joisomaa ak'ipariit'eeda” aji.

20 ’Mamida awaraa mimiapari chedapa magaji:
“Seflor, acha bida aji, pia p'arat'a mimaa teeda.
P'arude pia ji bip'eda, ia iru bajida aji. 2! Mia
pi waawee bapari, k'awa baird pia eperdard pia
chupiria k'awak'aa. K'awa bi pichia ne-inaa
jOma p'e atapari awaraard mimiadap'edaa pari.”
22 Mapai ma reypa magaji: “{Mimiapari k'achia! Pia
jaradak'a ooit'eeda aji, pi ome. K'awa bida a bi,
mia pia chupiria k'awak'aa maéik'aapa mia ne-inaa
jOma p'e atapari awaraard mimiadap'edaa pari.
23 Magara ¢sdap'eda pia mi p'arat'a iana-e pajima
aji, p'arat'a iapata tede, mi chek'dri, mapemaardpa
mimaa waya teedamera aiiri eepadap'edaa ome?”
24 Mapai mareypa mdgaji arii p'anadap'edaardmaa:
“Jari atati mia p'arat'a teeda irumaa madik'aapa
téeti ma p'arat'a tau chaa waa diez eepadamaa.”
25 Mdpai dachia magajida: “Mamida tachi poro
waibia, jirua ma tau chaa waa diez eepada iru

bida!” ajida. 26 Mdpai ma reypa magaji: “Mia
jara bi: Chi iru bimaa waapiara teeit'ee. Mamida
chi mak'iara wée bipa ma-ari iru bi paara jari
atait'eeda aji. 27 Ma awara jirinati mi k'iniada-
ee p'anadap’'edaard achi rey pamera. Anéeti mi
k'Trapite maik'aapa peek'doti.”

Jesus Jerusalén p'uurudee wada
(Mt21.1-11; Mr 11.1-11; Jn 12.12-19)

28 Ma pedee jara aupap'eda, Jesus wdji Jerusalén
ode. 29 Olivo Eede, Betfagé maik'aapa Betania
p'uuruKk'ait'a panadak'ari, chik'dp'dyoord omé naa
péiji. 30 Aramaa magaji:

—Wati ara bi p'uuru tachi k'irapite bimaa.
Panadak'dri, ununadait'ee burro ji baini bi, waide
apida batauda-e p'ani iru iri. Era atati miik'aapa
anéeti. 31 Apidaapa iidiruta pira k'dare-it'ee éramaa
p'ani, jarati: “Tachi Waibiapa arak'atia atee k'inia
bi.”

32 Mapai Jesus k'Op'dyoord wdjida maik'aapa un-
una]1da joma irua jaradak'a. 33 Ma burro éramaa

—¢K! Hare-it'ee &ramaa p ‘anima? ajida.

34P'anaujida:

—Tachi Waibiapa arak'atia atee K'inia bida
ajida.

35 Mdpai ma burro Jesumaa ateedap'eda,
dchi iripema p'aru jipatap'edaa ata bijida ai iri
maik'aapa bataupijida. 36 Waruta misa, eperdardpa
dchi iripema p'aru t'd jéra bijida o jade, achi rey
pai jiak'aapa. 37 Mdpai Olivo Eedeepa irabaipata o
k'ait'a pa wadak'ari, jdmaweda iru ome nipapataara
o-lapa biuk'a para beeji, taard-ee achi rey pai

jlak'aapa. ~ O-iapa Tachi Ak'Gremaa pedee pia

pedeepachida, dchia unudap'edaa perd Jesupa

00 bi; ne-inaa eperdardpa p'oyaa oodak'aa achi

juadoopa. 38 Mdagapachida:

—‘{K'fra waree AK'Ore eujade, Tachi K'aripapari
reyk'a cheru perad! iird Tachi Ak'Ore k'diwee
bapariit'ee ichi eperdard ome! jlru jOmaard
K'dyaara waibiara bil’ (Sal118.26)

39 Mdapai Uk'uru fariseord ma eperdard t'dide
p'anadap'edaarapa Jesumaa magajida:

—Tachi Jarateepari, pi ome nipapataara
itriapade ajida, méga jaranaadamera.

40 Mamida Jesupa p'anauji:

—Na eperdard k'fup'ee p'aneeruta pird, mau
paara mdaga biadait'eeda aji.

Jestus Jerusalen-it'ee jéeda

41Jerusalén p'uuru k'ait'a parutade Jesupa araa
ak'ik'ari, jéedachi. 42 Mapai magaji:

—iPidepemaardpa mide ijdadap'edaa paara, idi
weda mia pard k'diwee p'aneepik'ajil Mamida
maga k'awada-e p'anadaird, para-it'ee mera pik'a
bi. Mapa p'oyaa unuda-e Tachi Ak'OGrepa 00 bi.
43Jerusalén, ewari cherude pimaa ne-inaa k'achia
p'asait’ee. Pi K'ira unuamaa iru p'anapataardpa
muralla yoorodee oodait'ee pi ik'aawa. Pi
wap'ira atadait'ee mdik'aapa ma muralladeepa
pi k'idaa chaa wawadait'ee. 44 Pi muralla joma
t'eet'aadait'ee, edajadepema te jéra bi paara. Aide
p'aniird chok'ara peedait'ee. Mau apida bee-e
pait'ee awaraa mau iri, pidepemaardpa tiridaamaa
p'anadap'edaa perd mia para k'aripa chek'ari.

Jesupa ne-inaa netopataard jérek'ooda AK'Ore te
waibiadeepa
(Mt21.12-17; Mr 11.15-19; Jn 2.13-22)

45 Jerusalén p'uurude panadak'ari, Jesus Tachi
Ak'Ore te waibiade t'Tuji mdik'aapa jéremaa beeji
aide ne-inaa netomaa p'anadap'edaara. 46 Magaji:

—Tachi Ak'Gre Uraa p'a jéra bide jara bi:

‘Mi te it'aa t'ipata teda apatadait'ee. (Is 56.7)
‘Mamida parapanechiapataara ték'ata oo iru p'ani.’
(Jer 7.11)

47 Ewari chaa Jesupa jarateepachi Tachi
Ak'Ore te waibiade. Maapai p'aareerd poroora,
Moisepa p'dda jarateepataard maik'aapa Jerusalén
p'uuru pidaard poro waibiardpa jiripachida
Jesus peepit'aadait'ee. 48 Mamida p'oyaadak'aa
paji, eperdardpa iru pedee audu 1Uri K'inia
p'anadap'edaa pera.

20

Tachi AK'6repa Jests péida
(Mt21.23-27; Mr 11.27-33)
1Ewariaba Tachi Ak'dre te waibiade Jesupajara-
teemaa baji pedee pia AK'Orepa jara péida. Méaga
nide pachejida p'aareera poroord, Moisepa p'dda
jarateepataard maik'aapa judiord poro waibiara.
—¢Tachi Ak'Grepa tai biji-ek'd ichi te waibia
ak'idamera? ¢K'aipa pimaa néga oopi bima? ajida.
3Jesupa p'anauji:
—Mia pida pardmaa iidiit'eeda aji. P'anauti
p'oyaa p'anaudai pird. 4 ;K'aipa péijima aji, Juan

Bautistapa poro choo chemerd; Tachi Ak'Orepa
maa-e pirad eperaarapa?

5 Mapai achi pitapai pedee para beeji:

—Tachi AKk'Orepa péidada aruta pird, irua
iidiit'ee: “Magara, ¢sdap'eda Juan TUraa ijdada-
e pajima?” ait'ee. 6 Ichiaba jaradaik'araa bi:
“eperdardpa Juan péijida”. Mdga jararuta pird, na
eperdard k'iraudaridait'ee tachi ome madik'aapa tachi
maupa bat'a peedai. JOmaardpa ijda p'ani Juan
Tachi Ak'Ore pedee jarapari paji.

7Mapa achia p'anaujida:

—K'awada-e p'anida ajida, k'aipa Juan péiji poro
choo chemera.

8 Mdpai Jesupa magaji:

—Magara mia pida jara-eda aji, k'aipa mimaa
ndga oopi bi.

Mimiapataard k'achia beerdde nepirida
(Mt21.33-44; Mr 12.1-11)

9 Maap'eda Jesupa ndga nepirimaa beeji jara-
teeit'ee eperdardmaa:

—Eperdpa uva euja uuji. Maap'eda ne-uu euja
ak'ipataara jiriji aide mimiadamera. Mapai awara
Ayaa t'imi wiji. 10 T'8epai uva oropata ewari pak'ari,
ma eujad chiparipa ichi mimiapari péiji ma ne-
uu ak'ipataardmaa, ichi eere bee bi chauda tee
pé€idamerd. Mamida dchia ma mimiapari sik'oojida
mdik'aapa péit'aajida waya chiparimaa, maarep-
ida net'aa wée. 11 Mapai ma ne-uu chiparipa
awaraa mimiapari péiji. Mamida magimaa ichi-
abaik'achiajaradap'eda, p'ua oot'aajida maik'aapa

jua arajigaa péit'aajida. 12 Ma t'8epai awaraa mimi-
apari péiji. Mamida ma ne-uu ak'ipataardpa iru
auk'a p'ua oojida madik'aapa taawaa péijida.

13°Mapai ma ne-uu chiparipa magaji: “Ird, ¢k'data
ooyama? aji. Péiit'eeda aji, mi warra K'inia iru
bi. Taawa iru waaweedayada” aji. 14 Mamida
ma ne-uu ak'ipataardpa iru warra t'imi cheru
unu atadak'ari, achi pitapai mégapachida: “Jagipa
ichi ak'dre net'aa jOmaweda atait'ee chi ak'dre
piuk'dri. Peet'aaddma ajida, tachi-it'ee na ne-uu
eujd beemera.” 15 Mapa ma uva eujddeepa uchia
atajida maik'aapa peet'aajida.

Mapai Jesupa magaji:

—Pardpa, ¢k'data k'isia p'anima aji, ma uva
euja chiparipa ooit'ee ma euja ak'ipataarda ome?
16 Mia jarait'ee. Wak'dri, ma euja ak'ipataard
peek'ooit'eeda aji, mdik'aapa chi euja teeit'eeda aji,
awaraardmaa dchia ak'ipataadamera.

Maga Uridak'ari, eperdardpa magajida:

—iMaga p'asa-e pait'eeda! ajida.

17Mamida Jesupa dramaa ak'iji maik'aapa magaji:

—Magara, ¢k'data jara K'inia bima aji, na pedee
Tachi Ak'dre Uraa p'ddadepema?

‘Te oopataardpa mdau K'iniada-e padap'edaa

pipiara padachi.’ (Sal118.22)
18 Eperd ma mau pipiara biiri t'Tutiru pird, chupiria
nibeeit'ee. Jddee ma méau epera iri baairu pird, iru
peet'aait'ee.

19 P'aareerd poroordpa Moisepa p'dda
jarateepataara ome ma nepirida Uri aupadak'ari,
k'awaajida Jesupa achideta pedee baji. Mapa

aramata jita atapi k'inia p'anajida. Mamida méaga
ooda-e paji eperdard waawee p'anadap'edaa pera.

Judiordpa Cesar-it'ee impuesto p'aapatap'edaa
(Mt22.15-22; Mr 12.13-17)

20 Mapera t'@epai ma judiora poroordpa péijida
t'dri jip'a pik'a beerd Jesus ome pedeede. K'inia
p'anapachida ma eperdardpa iidi p'anipa Jesupa
pedee k'achia jarapidai Romadepemaard poro
waibiard apite. Madgd ma euja ak'ipari, Romade-
pemaara poro waibiapa iru atapii 21 Ma-it'ee ma

—Tachi Jarateepari, taipa k'awa p'anida ajida,
pia pedee waara jarapari madik'aapa jarateepari
eperdardpa ne-inaa pia oo Kk'awaadamer3.
Eperdard maarepida k'lGrak'aa. Ichita jara bi
eperdard K'ira jip'a p'anapataadamerd Tachi
Ak'Orepa K'inia bik'a. 22 Maga bita, néga iidi k'inia
p'ani: ¢Pia bik'a ajida, taipa Cesarmaa impuesto
p'aadait'ee wa méga-e?

23Jesupa k'awa bada pera mairdpa k'isia k'achia
iru p'ani, magaji:

24 —AK'ipiti denario p'arat'a tau. ¢K'ai k'irata
nade bi maik'aapa k'ai t'ita p'd bima? aji.

P'anaujida:

—César k'fra méik'aapa ichi t'ita p'd bida ajida.

25 Mépai Jesupa magaji:

—Magara téeti Cesarmaa irua net'aa iidipari,
mdik'aapa auk'a téeti Tachi Ak'Oremaa irua iidipari.

26 Méga Uridak'dri, k'awaajida Jesumaa pedee
k'achia p'oyaajarapida-e paieperdara taide. Mapa
ak'itrua para beeji mdik'aapa k'Tup'eek'oodachida.



San Lucas 20:27 cxiv San Lucas 20:37

Piudap'edaarda chok'ai p'irabaipatade
iididap'edaa
(Mt22.23-33; Mr 12.18-27)

27 Maap'eda saduceora lik'uru wdjida Jesumaa.
Saduceordpa ijdadak'aa eperd piup'eda waya
chok'ai p'irabaii. Mapera iidijida:

28 —Tachi Jarateepari, Moisepa ndga p'd béijida
ajida. Eperd miak'ai bi warra wée piuru pir,
chi ipemapa iru wéra ataipia bi maéik'aapa ai
ome warra ooipia bi chi ipema piuda k'ap'ia
pari. 29 Maga jaradap'eda, ma saduceordpa niga
nepirijida. P'anajida ipemaarda siete. Chi naapema
miak'diji. ~Mamida warra wée piuji. 30 Chi
araarepema 31 mdik'aapa araarepema miak'dijida
ma p'étrda ome. Mamida auk'a warra wée piu-
jida. Ma t'€@epai chi apemaarad jida miak'dijida ma
p'étrda ome. Mamida dchi jOmaweda warra wée
piujida. 32 Maap'eda ma wéra ichiaba piuji. 331ra
taipa ndga k'awa k'inia p'ani. Piudap'edaarad waya
chok'ai p'irabaidak'ri, ¢chisdgi ipemata ma weéra
imik'ira pait'eema ajida, achi jdmaweda iru ome
miak'di p'anadap'edaa pera?

34Jesupa p'anauji:

—Na p'ek'au eujadde imik'iraard maik'aapa
wéraard miak'dipata. 35 Mamida Ak'Orepa
jirit'eradaard ichi eujade p'anadak'ari, imik'iraard
weéraard paara waa miak'dida-e pait'ee, 36 waa
piuda-e pait'ee perd. Angeleerdk'a p'anadait'ee
madik'aapa Tachi Ak'Ore warrard padait'ee,
chok'ai p'irabaidap'edaa pera. 37 Moisepa paara
tachimaa Kk'awapipari piudap'edaard chok'ai
p'irabaidait'ee. = Chonaardweda Tachi AK'Orepa

irumaa pedeek'dri pak'uru jep'eda urua jira
bideepa t'ipitauk’a, jaraji ichi Abraham, Isaac,
Jacob ijdadap'edaa Ak'Ore Waibia. 38 jTachi Ak'Gre
piudap'edaard Ak'ore Waibia-e! Chok'ai p'aniird
Ak'Ore Waibia, iru-it'ee eperdard jaureera joma
chok'ai p'anadaira!

39 Mapai Uik'uru Moisepa p'dda jarateepataardpa
magajida:

—Tachi Jarateepari, pia p'anaujida ajida.

40 Maadamdiipa waawee p'aneejida waa
iididait'ee.

Tachi Ak'Orepa péida eperdard rey pamerda
(Mt 22.41-46; Mr 12.35-37)

—¢Sdap'eda jara p'anima  aji, Mesias
chonaardwedapema Rey Daviddeepa uchiait'ee?
42 Salmos p'ddade Rey Davidpa paara jara bi:
‘Tachi Ak'Orepa jaraji Tachi Waibiamaa: “Pi mi

ome auk'a waibia baird, su-ak'i beepade aji,

mi juaraare, 43 mia pi k'ira unuamaa iru

p'anapataard p'oyaarumisa.” > (Sal110.1)
44 Davidpa ichi éreerddeepa uchiait'ee bimaa
t'ijaraji “Tachi Waibia”. ¢Mapa k'awada-ek'a aji,
Mesias waibiara bi chonaardwedapema Rey David
k'ayaara?

Jesupa Moisepa p'dda jarateepataard imiateeda
(Mt 23.1-36; Mr 12.38-40; Lc 11.37-54)
45 Eperdard jomaardpa Urimaa p'anajida, Jesupa
chi k'Op'dyoordmaa magak'ari:
46 —K'Trak'aupai p'anapataadai Moisepa p'dda
jarateepataardk'a. Achi audua p'anadaird p'aru
teesoo jii awaa p'anapata madik'aapa K'inia

p'anapata jOmaardpa dachimaa saludaadamera
plaza bee chaa, tachi poro waibiard ome
oopatak'a. Ichiaba su-ak'i p'aneepata su-ak'i
beepari pipiara bide Tachi Ak'Gre Uraa jarateepata
tede mdik'aapa nek'odak'dri, chi su-ak'i beepari
pipiara bide su-ak'i p'aneepata. 47 Ma awara
p'étrdard k'aripadai k'dyaara, dra te jari atapata
maik'aapa taard it'aa t'ipata, eperdardpa &achi
t'o p'anadamera. Maga p'anapata perd, Tachi
Ak'Orepa dra audupiara miapiit'ee, k'achia beera
miapik'ari ichi ewari waibia ewate.

21
P'étrda chupiria K'iripa primisia teeda
(Mr 12.41-44)

1Jesupa ak'imaa baji, p'arat'ara beerdpa prim-
isia ata bi p'ani misa p'arat'a p'epatade Tachi
Ak'Ore te waibiade. 2 Mdpai ichia unuji p'étrda
chupiria k'iripa ata bi cheru p'arat'a tau omé co-
bredee. 3 Méga unuk'ari, Jesupa magaji:

—Mia waarata jararu. Na p'étrda chupiria
K'iripa primisia waibiara teejida aji, apemaara
k'dyaara. 4JOmaardpa tee p'ani achi p'arat'a waibia
iru p'anadap'edaadepema beeda. Jodee na p'étraa,
chupiria K'iri mida, ichia iru k'erada jomaweda teeji
Tachi Ak'Gremaa. Teejida aji, chi p'arat'a iru bada
paara chik'o netoit'ee.

Jesupajarada Tachi AK'Ore te waibia t'eet'aait’ee
(Mt 24.1-2; Mr 13.1-2)

> Eperdard Uk'uru pedeemaa p'anajida Tachi

Ak'Ore te waibiade. Jarapachida mdau pi-iadee

00 k'obi maéik'aapa k'ira wéree baini bi eperdarépa

net'aa tee p'anadap'edaa k'aurepa. Maga Urik'ari,
Jesupa magaji:

6 —Ewari cherude pardpa na joma unu p'ani
unuda-e pait'ee. Mau apida bee-e pait'ee awaraa
mau iri, na jdmaweda t'eek'oo chedait'ee pera.

s~ A,

—Tachi Jarateepari, ¢sdapaita maéga
p'asait'eema? ajida. ¢Sdga k'awadayama ajida,
ma ewari k'ait'a pak'ari p'asait'ee pia jaradak'a?

8Jesupa p'anauji:

—Tauk'a nipapatdati apidaamaa K'lirapiamaapa.
Mi jiak'a chok'ara chedait'ee. Seewata jaradait'ee:
“Mita Ak'Ore Warra; irapi paji chi cheit'ee bada.”
Mamida dchia jara p'ani ijdandati. 9 Uridak'ari
eperdardpa jura chdo joni maik'aapa oodaamaa
p'ani achi poro waibiardpajara p'anik'a, p'erandati.
Ichita méiga p'asait'ee naapiara. Mamida Tachi
Ak'Ore ewari waibia ewate at'dri pa-e pait'ee.

10Ichiaba Jesupa magaji:

—Eperdard awaraard ome  choodait'ee.
11 Aweérachai wére nibeeit'ee; jarra oodait'ee
maik'aapa Kk'ayaara paraait'ee eujd awara-
awaraade. Ma awara pajadde ne-inaa waide
unudak'aa unupataadait'ee; ne-inaa tachi
p'erapipari.

12 "Mamida maga p'asai naaweda, ijaadak'aa
beerdpa pard jiripataadait'ee miapidait'ee
maik'aapa jita atadap'eda, ateedait'ee Tachi Ak'Ore
Uraa jarateepata tede. Mama pard ak'idait'ee
jaradait'ee eperdard pia wa k'achia. Ichiaba

carcelde t'i nibinadait'ee maik'aapa ateedait'ee
reyra K'rapite maa-e pird eperdard poro waibiara
k'Trapite. Ma jOma pardmaa oopataadait'ee, mide
ijdapata k'aurepa. 13 Méaga oodak'ari, dchi K'irapite
pardpa jarapataadai Tachi Ak'Grepa ooda para-
it'ee mi k'ap'ia pari. 14 Maapai k'isiandati k'dare
pedeeta jaradai. 15 Mia k'isia k'awaa pedee
jarapiit'ee, pard k'iraunuamaa iru p'anapataarapa
p'anaupiamaapa madik'aapa jarapiamaapa parapa
seewa jara jOni. 16 Mamida pachi ak'Oreerdpa,
ipemaardpa, é&reerdpa maik'aapa Kk'Op'dyoordpa
paara pard traicionaadait'ee. Maapai para tk'uru
peepidait'ee. 17 Jdmaardpa pard k'ira unuamaa
iru p'anapataadait'ee mide ijdapata Kk'aurepa.
18 Mamida pard puda k'du apida atuada-e, mia
pard ak'i bapariit'ee perd. 19 Mapa it'dripa
choopatdati! Maga pard it'aa wadait'ee.

Jerusalén p'uuru jodariit'ee

20 —Unudak'dri soldaordpa Jerusalén puuru
wap'ira iru p'ani, k'awaati taard-e jOdariit'ee.
21 Maapai Judea eujade p'aniird mirudaipia
bi eera jéra bidee. JOdee Jerusalén p'uurude
p'aniird mamadik'aapa uchiadaipia bi. Ichiaba
chi taawa p'aniird chedaik'araa bi p'uurudee.
22 Maga oodaipia bi ma ewate Tachi Ak'Orepa
mide ijdadak'aa beerd Kk'achia ooit'ee pera.
Eperdard chupiria chitoonadait'ee, Tachi Ak'Orepa
dra k'achia ooit'ee pera ichi Uiraa p'ddade jara
bik'a. 23 jAai, ma ewate chupiria jOneedait'ee
wéraard biak'oo bee maa-e pird warra chak'eerd
jude iru bee, isapai p'oyaa wada-e pait'ee
pera! Ma eujdde audu chupiria jOnadait'ee

maik'aapa Tachi Ak'Orepa ne-inaa k'achia ooit'ee
na p'uurudepemaardmaa. 24 Uk'uru piudait'ee
espadapa; awaraard ateedait'ee awaraa eujadee
esclavoordk'a p'aneedamera. Maapai Tachi
Ak'Orede ijdadak'aa beerdpa Jerusalén p'uuru iru
p'anadait'ee achi jua ek'ari, Tachi Ak'Orepa ewari
awara bida parumaa ara k'achia ooit'ee.

Eperd Ak'ore Truadepema waya chek'ri
(Mt 24.29-35, 42-44; Mr 13.24-37)

25 —Maapai ne-inaa eperdardpa waide
unudak'aa wunudait'ee ak'Orejirude, atanede
madik'aapa lucerode. Na p'ek'au eujddepemaardpa
maga unudak'ari, k'awada-e pait'ee k'data k'isiadai
madik'aapa p'eradait'ee, audu p'usa t'o jiwaa
nibait'ee perd. 26 Eperdard K'ira k'idaipataadait'ee
p'era jonipa, k'isiadak'dri na p'ek'au euja p'asarude,
paji weére nibait'ee perd. 27 Méapai eperdardpa
unudait'ee mi, chi Epera Ak'Ore Truadepema
jOmaara k'dyaara waibiara bi, k'ira wdree cheru
jiararade. 28 Maga p'asak'ari, sdcharra p'anapatdati
madik'aapa t'dri o-la para bati, taard-e nide mi
cheit'ee perd pard k'aripade atuanaadamera.

Jesupa higuera biiride jarateeda

29 Ichiaba Jesupa ndga nepiriji jarateeit'ee ichi
waya cheit'ee pak'ari:

—K'Isiati higuera biiride maa-e pird awaraa nejo
biiride. 30 Unudak'ari k'iru t'uk'ua uchia nibeeru,
pardpa k'awaapata euja wasia wa. 31 Maga pik'a
unudak'dri mégi ne-inaa p'asaruta, k'awaadait'ee
Tachi Ak'Ore ewari waibia ewate K'ait'a bi.

32 "Mia wadarata jararu. ‘frapemaard piudai
naaweda, ma ne-inaa jomaweda p'asait'ee. 33 Ewari
cherude pajd na p'ek'au eujd ome jodait'ee.
Mamida ichita p'asait'ee mia pedee jaradak'a.

34’K'Trak'aupai K'iiri k'isua p'aneedai pachi k'inia
ne-inaa oo Kk'iniapa; it'ua to k'iniapa maa-e
pird audu k'isia jOonipa na p'ek'au eujadepema
ne-inaade. Maa-e pird atu bide 35 ne-animal
trampade baaiparik'a, maga pik'a pard atu p'anide
mi waya cheit'ee. Ma ewate ne-inaa k'achia
p'asait'ee jdmaweda na p'ek'au eujddepemaardmaa.
36 Mapa tauk'a nipapatdati mdik'aapa ichita it'aa
t'ipatdati. Magd baaida-e pait'ee ma ne-inaa
k'achia p'asait'ee bi juade maik'aapa panadait'ee
mi, chi Epera Ak'Ore Truadepema K'irapite.

37Ewari chaa astaawa Jesupa jarateepachi Tachi
Ak'Ore te waibiade. J6dee p'drik'ua beepachi Olivo
Eede. 38 Mapera tap'eda weda eperdara wapachida
Tachi Ak'Ore te waibiadee iru pedee ride.

22

Jesus jita atapidait'ee pedeeteedap 'edaa

(Mt 26.1-5, 14-16; Mr 14.1-2, 10-11; Jn 11.45-53)

1 K'ait'a baji fiesta pan levadura wée Kk'opata
t'jarapatap'edaa Pascua. 2 P'aareerd porooripa
Moisepa p'dda jarateepataard ome eperdard
waawee p'anadap'edaa perd, dra taide Jesus jita
atapida-e paji. Mamida ichita jiripachida sdga iru
peepit'aadait'ee.

Judapa Jesus traicionaada

3 Mépai Satanas Judas Kap'iade tTuji. MAgi
Judas Jesus k'dp'ayoora docedepema paji. Ichiaba

tijarapachida Iscariote. 4 Magi wiji p'aareerd
poroordmaa mdik'aapa Tachi AKk'Ore te waibia
jlapataardmaa. Mama pedeeji dchi ome séga Jesus
atapii. > Mdpai achi o-ladachida maik'aapa pedeejida
p'arat'a teedait'ee Judamaa. 6 Ichia ma p'arat'a
jitap'eda, jirimaa beeji sdga Jesus dchimaa atapii,
eperdard wé-e misa.

Pascua fiestadepema chik'o k'odap'edaa

(Mt 26.17-30; Mr 14.12-25; Jn 13.21-30; 1 Co
11.23-26)

7Fiesta pan levadura wée k'opata ewate pak'ri,

oveja chak'e peepata Pascua fiesta-it'ee. 8 Mapa
Jesupa jaraji Pedro Juan ome Pascua fiestade-
pema chik'o jiridamerd mdik'aapa awaraa ne-inaa
oodamer3, nek'odai naaweda.

—¢Sdma maga oodaipia bima? ajida.

10Jesupa p'anauji:

—Pard p'uurude panadak'dri, unudait'ee
eperdpa pania chok'ode ateeru. Iru t'€ée wati ichi
temai t'Turumaa. 11 Mapai chi te chiparimaa jarati:
“Tachi Jarateeparipa iidi péiji: ‘;Chisdgi cuartode
Pascua chik'o k'oit'ee michi k'6p'dyoord ome?’ ”
12 ft'ipema pisode irua ak'ipiit'eeda aji, cuarto
waibia ne-inaa jomaa ome. Mama ne-inaa joma
Ooti tachi nek'odait'ee.

13 Achi wédak'dri, jdmaweda ununajida Jesupa
jaradak'a madik'aapa mama ne-inaa joma oojida
Pascua chik'o k'odait'ee.

14 Nek'odait'ee pak'ari, Jesus chi k'dp'dyoord ome
mesade su-ak'i p'aneejida. 15> Mpai ichia magaji:

—iWadara mi piu naaweda, pard ome na Pascua
fiestadepema chik'o audu k'o k'inia baji! 16 Mia
jara bi: Para waa ndgd nek'oda-e pait'ee mi ome,
Tachi Ak'Ore truade p'anadai naaweda.

17 Méapai copa jitap'eda, gracias jaraji Tachi
Ak'Oremaa méik'aapa magaji:

—]Jitati na copa maik'aapa jedéti pdchi pitapai.
18 Mia jara bi: Mia vino waa to-e pait'eeda aji, Tachi
AkK'Ore truade pai naaweda.

Panvino ome k'odap'edaa

19 Maap'eda Jesupa pan ataji maik'aapa it'aa t'iji
graciasjarait'ee Tachi Ak'Oremaa. Ma pan k'Orat'aaji
mdik'aapa chi k'0p'dyoordmaa teeji. Mapai magaji:

—Ni&gi pan mi k'ap'ia, mi peepiit'ee para
K'aripaitee. = Ndgd pan k'odak'dri, k'opataati
K'irdpadait'ee mi piuda para pari.

20 Nek'odap'edaa t'€epai, ichiaba méga ooji ma
vino ome. Magaji:

—Négi vino mi waa, michi waa bat'ait'ee pera
mi piuk'dri eperdard pari. Tachi Ak'Grepa nigi
liraa chiwidi jara bi. Michi waa bat'ada k'aurepa
irua weépapiit'ee pardpa p'ek'au k'achia oopata
maik'aapa michideerd papiit'ee. 21 Mamida chi mi
traicionaait'ee bi jua na mesa iri bi michi jua ome.
22 Mi, chi Eperd Ak'dre Truadepema ichita piut'ee
Ak'Orepa oopi bik'a. Mamida, jaai, Tachi Ak'Grepa
k'achiadee péiit'ee chi mi traicionaait'ee bi!

23 Mdpai achi pitapai iidi para beeji k'aipata
traicionaait'ee.

K'aita Jesus k'Op'dyo pipiara bi

24 Mapai chi k'dp'dyoord aupedee para beeji
k'awaadait'ee k'aita pipiara bi apemaara k'ayaara.
25 Mapa Jesupa magaji:

—TIjdadak'aa beera t'aide reyrapa achia oo k'iniata
oopipata eperdardmaa madik'aapa maird poro
waibiardpa achi jua ek'ari p'aniird pia ak'i p'anida
apata. 26 Mamida pard maga p'anadaik'araa bi.
Ma k'dyaara pard t'didepema waibiara bi warra
chok'ek'ee baparik'a baipia bi. Ma awara para
t'didepema poro waibiara bi mimiapari jip'aak'a
beeipia bi pard Karipaitee. 27 ;Chisdgi eperd
waibiara bi; chi mesade su-ak'i bi nek'oit'ee maa-
e pird chi chik'o jedepari? ;Chi mesade su-ak'i
bi-ek'd? J0dee mi nama bi pard t'dide chi chik'o
jedeparik'a.

28 ’Para ichita mi ome p'ani, nepirade wa ne-
inaa k'achiade p'anajida mida. 29 Mapa mia para
reyrd papiitee mi AK'Orepa mi rey papidak'a.
30 Pard nek'odait'ee Ak'Ore truade maik'aapa ne-
inaa todait'ee mi ome mi it'aripema mesade. Ma
awara su-ak'i p'aneedait'ee rey su-ak'i beeparide.
Israeldeepa éreerd doce uchiadap'edaara iru
p'anadait'ee para jua ek'ari madik'aapa jaradait'ee
mairdpa oopatap'edaa pia wa k'achia.

_ Jesupa jarada Simon Pedropa ichi k'awa-e bida
at ‘(316\3/1 t26.31-35; Mr 14.27-31; Jn 13.36-38)
31Ichiaba Jesupa magaji:
—Simon, Simon, Satanapa pard iididoo oo K'inia
baira trigo ome oopatak'a néesidak'ari chi tau ayaa
atadait'ee. 32 Mamida mi it'aa t'ipari pi pari mide

ijdabapariimerd. Waya mi ome nipak'ari, k'aripdji
pichi ipemaara mi Kk'ap'ia, ichita ijdapataadamera.

33 Mdpai Simonpa magaji:

—Tachi Waibia, mi pi ome nipa Kk'inia bida aji, mi
carcelde t'i nibiruta pijida maa-e pird piuru pijida.

34Jesupa p'anauji:

—Pedro, mia jara bi: Idi p'drik'ua et'erre k'arii
naaweda, jarada Opee pia mi k'awa-e bida ait'ee.

Jests chupiria nibait'ee hora k'ait'a pak 'diri

—NMia parad péik'dri muchila wée, p'arat'a te wée,
chancla wée, ¢net'aa apida faltajidak'a? aji.

P'anaujida:

—Maarepida faltada-e pajida ajida.

36 Mdpai irua magaji:

—1r4, jodee, chi muchila iru bipa ateeipia bi ichi
p'arat'a te ome; chi espada wée bipa ichi iripema
p'aru ji bi netoipia bi méik'aapa espada aba neto
ataipia bi. 37 Mia méaga jara biichita uchiait'ee pera
mide jara bik'a AK'Ore Uraa p'ddade:

‘Epera t'ari k'achia-idaak'a iru p'anajida.’ (Is
53.12)
Joma ma p'ddade jara bi mide ichita p'asait'eeda aji.

38 Méapai dchia magajida:

—Tachi Waibia, nama espada omé iru p'anida
ajida.

Ma@pai irua p'anauji:

—Jéagapaipi.

Jestis Getsemani ne-uu k'dide it'aa tida
(Mt 26.36-46; Mr 14.32-42)

39 Maap'eda Jesus wdji Olivo Eedee ichi
wadpatak'a mdik'aapa chi k'Op'dyoord t'€e wdjida.
40 Mama panadak'ari, ichia dramaa magaji:

—+4t'aa t'iti p'ek'au k'achiade baaipiamaapa.

41 Maap'eda Jesus waawipai wdji chi k'6p'dyoora
p'anadap'edaamaiipa. Mama bedabaiji it'aa
t'it'ee. 42 Magaji:

—AKk'Ore, pichia K'inia bi pird, K'aripaji na mi-
ait'ee bideepa. Mamida oonaapade aji, mia k'inia
bik'a. Jip'a pia K'inia bik'ata oopéde aj.

43 [Maga nide it'aripema angel iru ik'aawa baini
ba cheji iru k'aripait'ee. 44 Jesus audu t'dri p'ua
nibadaperd, audupiarait'aat'ipachi, ichijia eujade
baairumaa waa t'eut'ewaak’a.]

45 ft'aa t'f aupak'ari, chi k'dp'dyoord atabéidamaa
waji. Mamida ununaji k'ai para bi, audu t'ari p'ua
jOnipa. 46 Mdpai irua magaji ramaa:

—¢Sdap'eda k'di jOnima? aji. P'irabaiti maik'aapa
it'aa t'iti p'ek'au k'achiade baaipiamaapa.

Jestusjita atadap'edaa
(Mt 26.47-56; Mr 14.43-50; Jn 18.2-11)
47Jesus at'ari pedeemaa bide, eperdarad chok'ara
pachejida. Ma eperdard chok'ara chedap'edaa
naa che wdji Judas, Jesus k'Op'ayoord docedepema.
Migi Jesus k'ait'a chek'dri K'ira it'aait'ee, 48 Jesupa
magaji:
—Judas, ¢mi K'ira irupa mi, chi Eperd Ak'Ore
Truadepema traicionaaruk'a? aji.
49 Jesus ome p'anadap'edaardpa mdga
unudak'ari, iidijida:

—Tachi Waibia, ¢espadapa ch@odaipia bik'a?
ajida.

50 Aramata dradepema abaapa p'aareerd poro
waibia mimiapari juaraarepema K'iiri orp'et'aaji
espadapa. 51 Mdpai Jesupa magaji:

—Ichiak'au biti; jAgapaipi.

Maépai Jesupa ma eperd K'iri orp'et'aadamai
t'Obait'aaruta, anidachi. 52 Mdapai magaji ichi ata
chedap'edaa p'aareerd poroordmaa, Tachi Ak'Ore
te waibia jiapataardmaa mdik'aapa judiord poro
waibiardmaa:

—¢Sdap'eda pard espada ome madik'aapa pak'uru
ome chejidama aji, mi jita atade, nechiayaa bi
jita atapatak'a? 353 Ewari chaa mi Tachi Ak'Ore te
waibiade bapari para ome. Maapai pardpa mi jita
atada-e paji. Mamida hora pajipi pardpa ne-inaa
k'achia oodamerd mimaa, Netuara Poro Waibiapa
k'inia bik'a.

Pedropa Jesus k'awa-e bida ada
(Mt 26.57-58, 69-75; Mr 14.53-54, 66-72; |n
18.12-18, 25-27)

>4Jesus mdgd jita atadap'eda, ateejida p'aareera
poro waibia temaa. Maimisa Pedro t'imiipapai t'ée
wak'ati waji. 35 Mama te taawaik'a eere t'iak'au
bimai t'ipi oro iru p'anajida maik'aapa ai ik'aawa
eperdard su-ak'i p'anajida. Pedro jida ichiaba su-
ak'i beeji dra ome. 56 Mdga nide ariipema mimia-
pari aweérapa Pedro unuji, t'ipitau ik'aawa su-ak'i
bi. Ma mimiaparipa pi-ia ak'iji maik'aapa magaji:

—Négijida auk'a ja eperd ome bajida aji.

57Mamida Pedropa meraji:

—NMia iru k'awa-e bida aji.

58 Taard-e nide awaraapa Pedro unu atak'ari,
ichiaba magaji:

—Pi auk'a ja eperd k'0p'dyoorddepemada aji.

Pedropa p'anauji:

—iMiiru k'dp'dyo-eda! aji.

59 Hora abaamaa awaraapa ichiaba mﬁgaji

—Waara na eperd ichiaba bajida aji, jigi ome.
Ma awara ichi Galilea eujadepemada aji.

60 Pedropa p'anauji:

—NMia k'awa-e bida aji, k'daredeta pedee bi.

Aramata Pedro at'dri pedeemaa bide, et'erre
K'ariji. 61 Mapai Jesupa dpitee ak'iji Pedromaa
madik'aapa Pedropa K'irdpaji irua jarada: “Et'erre
k'arii naaweda, pia jarada Opee jarait'ee mi k'awa-
e bi.” 62 Mapai Pedro taawaa uchiap'eda, jée
nibeeji audu t'dri p'ua nibada pera.

Jests oo iru p'anadap'edaa

(Mt 26.67-68; Mr 14.65)

63 Jesus jia p'anadap'edaardpa iru oo iru
p'aneepachida maik'aapa sipachida. 64 Iru tau
p'araji atadap'eda, magapachida:

—iPiwaara Tachi Ak'Ore Warra pird, jarapade aji,
k'aipata pi siji!

65Ichiaba awaraa ik'achia pedee jarapachida.

Jesus Junta Suprema K'trapite

(Mt 26.59-66; Mr 14.55-64; Jn 18.19-24)

66 Tap'eda weda judiord poro waibiarag,
p'aareerd poroord madik'aapa Moisepa p'dda
jarateepataara, ©pia jarait'eera, chi Junta
Supremadepemaaré chip'ejida. Mépai Jesus



San Lucas 22:67 cxxviii San Lucas 23:3

67 —:pPik'd ajida, Mesias, Tachi Ak'Orepa péida
eperdard rey pamera?

Ichia p'anauji:

—Mia mégada aru pird, pardpa ijdada-eda aji.
68 J0dee mia pardmaa ne-inaa iidiru pird, p'anauda-
e. 69 Mamida mia jara bi: fraweda mi, chi Epera
Ak'Ore Truadepema Tachi Ak'6re Waibia juaraare
su-ak'i banait'ee.

70 Mapai jOmaardpa iidijida:

—¢Magara pi Tachi Ak'6re Warrak'a? ajida.

Jesupa p'anauji:

—Pachia jara p'anik'a, magada aji.

71 Mapai achia magajida:

—¢K'8are-it'ee eperdard waa jiridayama ajida,
irua ooda jaradamerd? Tachi k'iiripa Urijidada
ajida, ma pedee k'achia ichi it'aideepa jarada
AK'0Ore Waibia apite.

23

Jestus Pilato K'Trapite
(Mt27.1-2,11-14; Mr 15.1-5; Jn 18.28-38)

1 Ma judiora poro waibiara
p'irabaik'oodaidap'eda, Jesus ateejida Pilato
K'Trapite. 2 Mama iru k'irapite imiateemaadachida:

—Taipa na eperd unujidada ajida, tai p'uuru
pidaardmaa k'isia awara-awaraa papimaa bi. Jara
bi taipa Cesarmaa impuesto p'aadaik'araa bi. Ma
awara jara bi ichi Mesias, Tachi Ak'Orepa péida rey
pamera.

—¢Pik'a aji, Judiord Rey?

Jesupa p'anauji:

—NMida aji, pia jara bik'a.

4 Mapai Pilatopa magaji ma p'aareerd
porooramaa méik'aapa arii p'anadap'edaaramaa:

—Mia unu-e bida aji, na eperdpa ne-inaa k'achia
ooda.

> Mamida audupiara golpe pedeejida:

—Ichia jaratee bi k'aurepa tai p'uuru pidaara
jomaweda chdo pik'a para bi. Naa Galilea eujade
jaratee nipa beeji. fra nama Judea eujade auk'a
oomaa bi.

]eszis Herodes k Trapite

—¢Na epera Galilea eu]adepemak'é? aji.

7 Ichida adak'ari, Pilatopa péiji Herodemaa.
Méagi Galilea eujd ak'ipari paji. Auk'a baji
Jerusalende. & Herodepa Jesus unuk'dri, o-
fadachi ai naaweda iru Kk'ira unu k'inia bada pera
madik'aapa Uirida perd nepiri p'ani irua oopari ne-
inaa eperdardpa p'oyaa oodak'aa achi juadoopa.
Mapa unu K'inia baji ichi taide irua mégee ne-
inaa oomera. 9 Ma-it'ee iidida chok'ara iidiji
Jesumaa. Mamida Jesupa maarepida p'anauk'aa
paji. 10Mama ichiaba p'aareera poroora maik'aapa
Moisepa p'dda jarateepataard p'anajida. Achiata
audu Jesus imiateepachida. 11 Mapa Herodes ichi

soldaord ome Jesumaa ik'achia pedee ]arajlda
maik'aapa reypa jipari p'aru pi-iara bita ji bijida
iru oo iru p'anadait'ee. Maap'eda Herodepa waya
dpitee péit'aaji Pilatomaa. 12 Ma ewate Pilato
k'dp'ayo meraaji Herodes ome, ainaaweda chik'ira
unuamaa p'anapachida mida.

Pilatopa Jesus peepida
(Mt27.15-26; Mr 15.6-15; Jn 18.39-19.16)

13 pilatomdi panadak'dri, irua waya t% p'eji
p'aareerd poroord, judiord poro waibiara
madik'aapa p'uuru pidaara. 14 Maap'eda magaji:

—Pardpa mimaa jara chejida na eperdpa p'uuru
pidaara Kk'isia awara-awaraa papik'oomaa bi.
Mamida 1 para kirapite irumaa mia iidida chok'ara
oo bida a p'ani. 15 ¢Ich1aba Herodepa iru maga unu
bi-ek'd? aji. Maa-e pird waya namaa péi-e pak'aji.
Pardpa k'awa p'ani irua ne-inaa k'achia oo-e bi
ma k'aurepa iru peepimerd. 16 Mapa wipip'eda,
ichiak'au wapiit'eeda aji.

17 [Méagi fiestade Pilatopa k'ena péipachi
carceldepema preso; chi iidirutata p'uuru
pidaardpa.] 18 Mamida arii p'anadap'edaara
jOmaweda biuk'adachida:

—{JAgi dyaa ataji! jBarrabata K'ena péiji!

19 Ma Barrabas carcelde baji ooamaa bada pera
Romadepemaardpa oopipatak'a ma p'uurude; ma
awara chiara peet'aada perd. 20 Mapai Pilatopa
Jesus uchia péi K'inia bada perd, waya pedeeji.
21 Mamida dchi waapiara biuk'a nibeeji:

—iKurusode peepit'daji! jKurusode peepit'aaji!

22 Mapai waya jarada Opee Pilatopa magaji:

—¢K'dare k'achiata oojima aji, irua? Mia unu-
e bi ne-inaa k'achia ooda ma k'aurepa peepiit'ee.
Wipip'eda, ichiak'au k'ena péiit'eeda aji.

23 Mamida audupiara biapachida Jesus kuru-
sode baijira bipimera. Maga bia jonipa achia K'inia
p'anadap'edaak'a oopijida. 24 Pilatopa 00ji achia
iidi p'anadap'edaak'a. 25 K'ena péiji Barrabas,

dchia k'inia p'anadap'edaa, ma ooamaa bada Ro-
madepemaardpaoopidap'edaak'a mdik'aapa chiara
peeda. JOdee Jesus ateepiji kurusode baijira
binadamer4d, dchia k'inia p'anadap’'edaak’a.

Jesus kurusode baijira bidap'edaa
(Mt 27.32-44; Mr 15.21-32; Jn 19.17-27)

26 Jesus ateedak'dri kurusode baijira bidait'ee,
jita atajida epera aba p'uurudee che wa nipada,
Cirene p'uurudepema tfjarapatap'edaa Simon.
Magimaa kuruso ateepijida Jesus t'@e.

27 Ma wadade eperdard chok'ara ichi t'8e wa
nipapachida. Maird ome wdadap'edaard wéraard
chok'ara jée wapachida méik'aapa biuk'a wapachida
t'dri p'uapa, Jesds maga atee wadap'edaa pera.
28 Mamida Jesupa achimaa ak'iji maik'aapa magaji:

—TJerusalendepema weéraard, jéendati mi pari.
Jéeti pachi pari maik'aapa pachi warrard pari, ewari
cherude audu chupiria chitoonadait'ee pera.
29 Tachi Ak'Grepa na eujadepemaard k'achia ook'ari,
magadait'ee: “O-1a p'ani chi ju tawadak'aa beerd
warra t'odak'aa perd.” 30 Ma ewate eperdardpa
eemaa jaradait'ee:

‘|Tai iri irak'oodariti’” madik'aapa: ‘{Tai t'ap'a atati!’
(0s 10.8)

31 Eperdardpa pak'uru odoo bi t'ipitaude

bat'at'aapata pird, ¢audupiara pak'uru p'liasaa

bi bat'at'aada-e paik'a, taara-ee paa jodaipari perd?

Eperdara Jesus ik'aawa kurusode baijira
bidap'edaa

32 Jchiaba Jesus ome atee wa nipajida
k'achia beerd omé auk'a kurusode baijira
bidait'ee. 33 Panadak'dri euja “Tachi Poro Biiri”

apatap'edaamadi, Jesus ma k'achia beerd ome
kurusode baijira bijida; aba juaraare, chi apema
juabi eere. 34 [Mdpai Jesupa magaji:

—AKk'Ore, mi ndgd oo p'aniird perdondaji,
k'awada-e p'anadaird ne-inaa k'achiata oomaa
p'ani.]

Mapai soldaorapa suerte jemenejida
k'awaadait'ee k'aipata iru p'aru atait'ee.
35 Mdimisa arii p'anadap'edaardpa Jesumaa ak'i
para bapachi maik'aapa judiord poroordpa iru
ndga 00 iru p'anapachida:

—Awaraara Kk'aripadak'a, pichi k'ap'ia jida
k'aripa atdji, waara Tachi Ak'Orepa pi péida pird,
maa-e pird irua jirit'erada pira.

36 Soldaordpa ichiaba Jesus oo iru p'anapachida.
Iru K'ait'a wadap'eda, vino achuchua teepachida
37maik'aapa magapachida:

—iPi waara Judiord Rey pird, jdmadik'aapa uchi-
adariji!

38 Ichiaba Jesus poro it'aik'a eere letrero bijida:
NAgi JUDIORA REY.

39Ma awara iru ik'aawa baijira badapa ik'achia
jarapachi:

—iPiwaara Tachi Ak'Orepa péida pird, jAmaik'aapa
uchiadaipade apachi, maik'aapa tai jida auk'a
K'aripapade! apachi.

40 Mamida chi apemapa migi pedee bada
itriat'aaji:

—c:Pia Tachi Ak'Ore waawee-e bik'd aji, nama
auk'a baijira bita? 4! Tachi nama chupiria chi-
toonine-inaa k'achia oodap'edaa perd. Mamida na
eperdpa ne-inaa k'achia ook'aa pajida aji.



San Lucas 23:42 cxxxiii San Lucas 23:50

42 Maap'eda, magaji:

—TJesus, pi Ak'Ore Waibia truade rey beek'ari, mi
K'irdpaji.

43 Jesupa p'anauji:

—Mia wadarata jararu. Idi pi mi ome ba-
pariit'eeda aji, Ak'Ore Waibia eujade.

Jesus jai-idaada
(Mt 27.45-56; Mr 15.33-41; Jn 19.28-30)

44 Imat'ipa ak'Orejiru k'iat'idachi. Na
eujd jOma p'driudachi las tres parumaa.
45 AKk'Orejiru K'iat'idachi madik'aapa Tachi AK'Ore
te waibiadepema cuarto edupiara tTupatamdi
p'aru eebai jira bada esajiak'a jédachi. 46 Mapai
Jesus golpe biaji:

—jAk'Ore, michi jaure pijuade biru! (Sal31.5)

Maga jarap'eda, jai-idaaji.

47 Romadepema soldaord poropa ma joma
unuk'dri, pedee pia jaraji Tachi AKk'Oremaa
madik'aapa magaji:

—Waara na eperdpa ne-inaa k'achia ook'aa pa-
jida aji.

48 Eperdard jomaweda mama see nibadaardpa
mdaga unudak'ari, achi t'lia t'aap'e erreudachida
t'dri p'uapa. 49 Mamida Jesds ome nipap-
atap'edaard, imik'iraard maik'aapa Weéraard iru
ome chedap'edaa Galilea eujaddeepa, ma ne-inaa
p'asada t'imiipa ak'imaa p'aneejida.

Jesus iadap'edaa
(Mt27.57-61; Mr 15.42-47; Jn 19.38-42)
50 Ma eujdde epera t'dri pia bapachi. Ne-inaa
k'achia ook'aa paji. Madgi tijarapachida José.

Iru Arimatea p'uurudepema paji. Maigi p'uuru
Judea eujade bi. 51 Ni baji Tachi Ak'Grepa péida
eperdard rey pamera. Junta Supremadepema paji.
Mamida ijaa-e paji mairdpa oodap'edaade Jesus
ome. 52 Mapa waji Pilatomaa Jesus k'ap'ia piuda
iidide iait'ee. 33 T'€epai Jesus k'ap'ia kurusodeepa
irabai atap'eda, pirat'aajilienzode méik'aapa binaji
madu te uria k'oro iru p'anadap'edaade. Made
piuda apida waide iada-e p'anajida. >4 Ma ewate
judiord iipata noreweda paji. P'adriupodopa pada
perd, ne-inaa waa ooik'araa baji, iipata ewate
Wadyaaru misa.

55 Ma weéraard Jesus ome Galilea eujddeepa
chedap'edaa ichiaba wajida ma mau te uriade iru
bidap'edaamaa maik'aapa ak'ijida sdga Jesus k'ap'ia
ata bijida. 56 Maap'eda teedaa chedak'ari, k'era
oojida ne-inaa awaraa t'lia bee ome Jesus k'ap'ia
iri bidait'ee, judiordpa oopatak'a dchi auk'aara
piudak'dri. ipata ewate ma wéraard iijida Tachi
AK'Ore Uraa p'ddade jara bik'a.

24

Jesus chok'aip'irabaida
(Mt 28.1-10; Mr 16.1-8; Jn 20.1-10)

1 Tomia ewate tap'eweda ma weéraard wdjida
Jesus k'ap'ia iadap'edaamaa. Ateejida k'era ne-
inaa t'lia ome achia oodap'edaa. 2 Panadak'ari,
unujida chi mau te uria t'ai mupa t'ap'a bada
awara ai bi. 3 T'Tudak'ari, Tachi Waibia Jesus
k'ap'ia unuda-e paji. 4 K'awadak'aa paji k'data
oodait'ee. Maga nide unujida imik'iraard omé
p'aru t'o-t'oo uchiterree ji baini p'ani dchi ik'aawa.

> Mdpai dchobeepa bedabaidachida tau biiri eujade
t'Obairutamaa. Mamida méirdpa mégajida:

—¢Sdap'eda jdiramdi jiri p'anima ajida, iru
chok'ai bita? 6 Iru nama weé-e. jChok'ai p'irabaiji!
K'irdpati iru at'ari Galilea eujade bak'dri, 7 jaraji
ichi, chi Eperd Ak'dre Truadepema, k'achia beera
juade bidait'ee; arapa kurusode baijira bidait'ee
piumerd maik'aapa ewari Opeemaa ichi chok'ai
p'irabaiit'ee.

8 Maga Uridak'dri, ma weéraardpa Jesupa jarada
K'ir@pajida. 9 Mdpai iru k'ap'ia iadap'edaamaiipa
wadak'dri, ma jOmaweda nepirinajida Jesus
k'dp'dyoord oncemaa mdik'aapa awaraardmaa.
10 Chi mdaga nepirinadap'edaard paji Maria
Magdalena, Juana, Santiago nawe Maria méik'aapa
awaraa wéraard. 11 Mamida arapa nepiridap'edaa
Uridak'dri, Jesus k'Gp'dyoordpa k'isiajida pariatua
pedeemaa p'ani. Mapa ijda k'iniada-e paji.

12 Méaga jarajida mida, Pedro p'iradachi Jesus
k'ap'ia iadap'edaamaa maik'aapa edajdde ak'ik'ari,
chi k'ap'ia lienzode beda bada unu-e paji. Jip'a chi
p'aru aupai unuji. Mapai p'era pik'a teedaa cheji.
K'awa-e paji k'data ooit'ee.

Jesus unudap'edaa ode wadade Emats p 'uurudee
(Mr16.12-13)

13 Ma ewate weda Jesus ome nipapatap'edaara
omé wa nipajida Emaus p'uurudee. Ma p'uuru
Jerusalendeepa perd once kilometros bi. 14Ma ode
wadade dchi pedee wa nipajida ma joma Jesus ome
p'asadade. 15 Maga pedee wadade, Jesus cheji achi
ik'aawa mdik'aapa auk'a t'ia wdji. 16 Unu p'anajida

mida auk'a waru awaraa eperd achi ome, k'awada-
e paji k'aita maga bi. 17 Mdpai Jesupa iidiji aramaa:

—¢K'8@aredeta pard pedee wiadama? aji.

Maépai &dchi Kk'ira pia-ee baini p'aneejida
18 maik'aapa dchidepema Cleofds apatap'edaapa
p'anauji:

—¢Pi Jerusalende badata k'awa-e hik'd aji,
mama p'asada?

—¢K'8ata p'asajima? aji.

Achia mégajida:

—]Jesus Nazaretdepema AK'Ore pedee jarapari
paji. Ne-inaa pi-ia oopachi madik'aapa pedee
pia jarateepachi Tachi Ak'Ore k'irapite mdik'aapa
p'uuru pidaara k'irapite. 20 P'aareerd poroordpa
mdik'aapa tachi poro waibiardpa iru ateejida
Romadepema poro waibia Pilatomaa kurusode
peepit'aamera. 21 Taipa ijda p'anajida ma Jesupata
tachiIsrael pidaara uchiapiit'ee Romadepemaara
juadeepa. Mamida ewari Opee paru méigi ne-
inaa jOoma p'asada. 22 Ma awara weéraard tai
ome nipapataardpa tai p'erapijida. Taujaaweda
wdjida Jesus iadap'edaamaa. 23 Mamida iru k'ap'ia
unuda-e pak'dri, dpitee chejida teedaa maik'aapa
taimaa nepirijida angeleerd unudap'edaa.
Mairdpa jarajidada ajida, Jesus chok'ai bi.
24 Mdga Uridak'ari, tai k'Op'dyoord Uik'uru wajida
iru iadap'edaamaa madik'aapa ununajida ma
Weéraardpa jaradap'edaak'a. Mamida iru unuda-e
paji.

25 Mdapai Jesupa magaji:

—iPard Kk'isia k'awada-ee p'ani! ¢ljdada-e
p'anik'd Ak'Ore pedee jarapataardpa chonaaraweda
jaradap'edaa? 26 ;Tachi AKk'Orepa péida madga
chupiria nibait'ee paji-ek'd aji, Ak'Orepa iru ateei
naaweda ichi truadee?

27 Mépai Jesupa jarateemaa beeji ichi p'asait'ee
bada Tachi AKk'dre Uraa p'ddade jara bik'a. Jarateeji
Moisepa p'ddadeepa, Ak'Ore pedee jarapataardpa
p'ddap'edaade jara bi parumaa.

28 Chi p'uuru wadap'edaamaa panadak'dri, Jesus
k'ira jiwaa wadyaait'ee paji, p'uurude bee-ee.
29 Mamida achia magajida:

—Tai ome béeji k'ewara baird madik'aapa p'driu
w4 pera.

Mapai Jesus auk'a teedaa waji ra ome. 30 T'8epai
mesade su-ak'i p'aneedak'ari nek'odait'ee, Jesupa
ichi juade pan ataji. Madpai it'aa tji gracias
jarait'ee Tachi Ak'Oremaa maik'aapa t'oop'eda
dramaa teeji. 31 Mata Tachi Ak'Orepa aweda dra
tau eratik'oopiji mdik'aapa dramaa Jesus K'awapiji.
Mamida mamadik'aapa iru wépadachi. 32 Madpai
magajida:

—¢Waara-ek'a? ajida. jIrupaji! Tachit'dripa maga
jara nibaji, ode Ak'Ore Uraa p'dda tachimaa jaratee
che wa nipak'ari.

33 Aramata waya dpitee chejida Jerusalendee.
Mama unu chejida iru k'dp'dyoord once awaraa
nipapatap'edaard ome see nibi. 34 Mégi see
nibadaardpa méagajida:

—Waarada ajida, Jesus chok'ai bi. Simon Pedro-
maa ichiaba unupijida ajida.

35 Mdpai dchi omeerdpa nepirijida ode p'asada
madik'aapa Jesupa pan t'oop'eda, jedek'dri
k'awaadap'edaa.

Jesupa chi k'6p'dyoordmaa unupida
(Mt 28.16-20; Mr 16.14-18; Jn 20.19-23; Hch 1.6-
8)

36 At'dri magd nepirimaa p'anide, Jesus dra
esajiak'a baini ba cheji méik'aapa magaji:

—K'diwee p'anapataati.

37 Jesus unudak'ari, achi p'eradachida, iru jau-
reta unu p'ani jiak'aapa. 3 Mamida Jesupa magaji:

—¢Sdap'eda p'era jOnima? aji. ¢Sdap'eda pachi
t'dride at'dri ijiada-e p'anima? aji. 39 AK'iti mi jua,
mi biiri ome. Mipi. Mi k'ap'ia t'Obditi maik'aapa
ak'iti. Eperd jaure chiara wée bi, biiri jida mia iru
bik'a.

40 Mdaga jarap'eda, Adramaa ak'ipiji ichi jua
maik'aapa ichi biiri. 41 Mamida at'ari pia ijdada-e
p'anajida, audu o-ia p'anadap'edaa perd maik'aapa
p'era pik'a p'anadap'edaa perd. Jesupa ichi
k'awapi k'inia bada per3, iidiji:

—c¢Nama ne-inaa K'oparii iru p'anik'a? aji.

42 Mapai achia chik'o paada esajiak'a teejida.
43 Jrua jitaji maik'aapa achi taide k'ot'aaji.
44 Maap'eda magaji:

—Mimaa p'asajida aji, mia jaradak'a, at'dri para
ome bak'dri. Jaraji ne-inaa jomaweda p'asait'ee
paji Moisepa p'ddade jara bik'a maik'aapa Tachi
Ak'Ore pedee jarapataardpa p'ddap'edaade jara
bik'a, Salmos libro p'addade jara bik'a paara.

45 Mapai jarateeji Tachi Ak'dre Uraa p'ddade jara
bi Mesiade. 46 Magaji:

—Tachi Ak'Ore Uraa p'ddade jara bi Mesias
ichita piut'ee madik'aapa ewari Opeemaa
chok'ai p'irabaiit'ee. 47 Ak'Grepa Kk'aripap'eda,
Jerusalendeepa na p'ek'au eujd eperdard
paraamaa jarateenati p'ek'au Kk'achia o0
amaadamera maik'aapa Tachi Ak'Orede
ijdapataadamerd. Magda irua achia p'ek'au k'achia
oopata weépapiit'ee. 48 Pardpa mi p'asada jdmaweda
k'awa p'ani, unudap'edaa pera. 4° Mapa paramaa
mia ne-inaa péiit'ee mi Ak'Orepa jaradak'a.
Mamida méga ooru misa, nama p'anéeti Jerusalén
p'uurude. T'8epai it'ariipa Tachi Ak'Orepaichijaure
péiit'ee pard ome bapariimera.

Jestis AK'Ore eujdidee wida
(Mr 16.19-20; Hch 1.9-11)

50 Maap'eda Jesupa dra ateeji ma p'uurudeepa
Betania p'uuru k'ait'a. Mama ichijuait'aa iap'eda,
drabendiciaji. >1 Mapai maga pedeemaa bide Tachi
AKk'Orepa iru it'aa ateeji dra ik'aawaapa. 52 T'8epai
chi k'dp'dyoordpa it'aa t'idap'eda, pedee pia jara-
jidairude maik'aapa t'dri 0-1a pitee chejida Jerusal-
endee. 53 Maadamaiipa ewari chaa Tachi Ak'Gre
te waibiade p'anapachida it'aa t'imaa maik'aapa
pedee pia jaramaa Tachi Ak'Gremaa.

